
E
scribo este artigo unha se-
mana antes de se celebrar as 
eleccións do 18 de febreiro e 
malia que tiña previsto facelo 
despois para poder comentar 

a miña opinión do seu resultado, os 
recorrentes debates virtuais ,de moi-
tos temas pero tamén deste ao que 
se refire o título do artigo, que teño 
cunha prezada amiga , de cuxo nome 
non me quero lembrar, fixéronme 
mudar de opinión. En calquera caso 
cando estas páxinas vexan a luz po-
derán gozar se así o desexan de me-
dia ducia de opinións diferentes que 
valorarán o resultado que saia das 
urnas o próximo 18-F, co que, tendo 
ese tema cuberto voume tomar a li-
cenza para  desconectar un anaco da 
realidade política e intentar descen-
der ás sentinas das emocións máis 
profundas.
Na última conversa que tiven coa 
miña interlocutora espetoume un ar-
gumento que me deixou abraiado e 
sobre o que preciso reflexionar máis 
para poder construír unha opinión ri-

gorosa. Díxome así :“ As mulleres, ás 
veces, para botar un polvete temos 
que escoitar cada paliza que non te 
fas unha idea”.
Ela sostén de maneira firme e sólida, 
como a rocha que resiste o bater da 
chuvia o vento e o desgaste do paso 
dos anos, a posición que defende 
que manter unha relación de parella 
monógama, estable e prolongada no 
tempo non é posible  pois inevitable-
mente estaría condicionada polos pa-
rámetros do amor romántico que non 
deixan de ser unha descrición ideali-
zada, e polo tanto falaz, da arquitec-
tura patriarcal que ao longo da his-
toria da humanidade reservou para 
o home  o papel de suxeito, mentres 
que lle deixaba á muller a función de 
ser só obxecto para atender as nece-
sidades do suxeito.
Neste sentido a “ paliza” á que se re-
fería a miña compañeira de debates 
quilométricos, deses que alimentan 
a alma como un lene aloumiño dun-
ha man amiga alimenta o corazón, 
imaxino que terá que ver cos rituais 

de cortexo e sedución  que o home 
no seu papel de suxeito conquista-
dor, no contexto dos estereotipos do 
amor romántico,  se vería obrigado a 
amosar para que a muller caia rendi-
da aos seus encantos e poder chegar 
ao auténtico obxectivo final da inte-
racción que non  sería outro que a 
práctica de sexo.
Con toda probabilidade esa clase de 
estereotipos sigan condicionando os 
nosos comportamentos afectivo se-
xuais e só o feminismo sexa o camiño 
que nos poida permitir irnos librando 
deles ata facer posible construírmos 
relacións sas en igualdade plena.
Por outra parte case me atrevo a ase-
gurar que en moitas ocasións non é 
nada fácil marcar de maneira nidia 
onde está a fronteira que marca a se-
paración entre a sedución e o enga-
no. E alí estaría a chave, ao meu xuí-
zo, do que pode ser moral e do que 
non o é nas relacións amorosas e ou 
sexuais. Todo tipo de comportamento 
que se realice en plena liberdade por 
todas as partes que manteñan unha 

relación sexual e ou afectiva, e que se 
faga con plena conciencia do que se 
está a facer é, baixo meu punto de vis-
ta, moralmente lícito. Cando unha das 
partes ve condicionada a súa liberda-
de, ou non ten conciencia do que está 
a facer ( non é obxectivamente posible 
que unha nena de 18 anos se poida 
namorar dun señor de 50) entramos 
no terro da inmoralidade e máis que 
probablemente nos camiños do delito.
Cando digo que en liberdade e con 
coñecemento todo tipo de compor-
tamento afectivo sexual e lexítimo 
quero dicir todo sen excepción. Son 
lexítimas as relacións abertas, pe-
chadas, permanentes, esporádicas 
e de calquera clase. Tamén o son as 
relacións monógamas e prolongadas 
no tempo que, aínda que recoñezo 
que non é fácil, se hai vontade po-
den construírse en plena liberdade e 
igualdade entre as dúas partes que a 
forman respectado escrupulosamen-
te a individualidade da outra parte. 
Todos tendemos a analizar a realida-
de desde a nosa propia experiencia, 

eu non son diferente, e 
así vou dicir que mirando 
para atrás no meu propio 
camiño ese tipo de rela-
cións son as máis bonitas 
e as que máis enrique-
cen.  Construír confianza  
e amor entre dúas partes 
con liberdade e conciencia 
plena, non é nada doado 
e cando se consegue non 
hai absolutamente ningun-
ha emoción que se lle poi-
da comparar.

Sobre o amor e a moral

Baldomero Iglesias Dobarrio, “Mero”

opinión

Escribir antes de saber os resultados
 é un risco que corremos

C
ando lean isto, xa saberán os 
resultados. Eu escribo antes 
de sabelos.
 De todas formas, saian como 
saian os resultados das elec-

cións, deberemos seguir afirmándo-
nos, no orgullo de ser quen somos. 
Quero supor que os datos serán de 
melloría para os que pensamos que 
somos nós os donos do noso fado, 
da sorte e fortuna que se nos poña 
por diante. E os problemas que se 
nos presenten, deberemos ser nós 
quen os resolvamos. Dubidamos 
sempre, pero hai que estar firmes 
nese anceio común, anque moitas 
veces os nosos representantes non 
teñan a urxencia de representarnos 
no que somos. A pasada que os gru-
pos políticos fixeron polos medios foi 
un tanto precaria en moitos aspec-
tos, non só lingüísticos que denotan 
moito e deixan entrever esa afirma-
ción contundente do entendemento: 
a Lingua é Patria e Matria-, senón 
tamén aspectos de prioridades e de 
obxectivos a desenvolver. Á vista da-
quilo, facémonos moitas preguntas, 
despois de tanto tempo, despois do 
aprendido e das oportunidades per-
didas. Non hai resposta ou ninguén 
quere dala ao xeito. Estamos en de-

cadente confirmación de horizontes.
 Mais sabemos que temos, dun xeito 
ou outro, que reafirmarnos a pesar 
de tantos que nos negan, de tantos 
que se negan a si mesmos, de tan-
tos que negan a evidencia. A pesar 
dos negacionistas de sempre que 
só cren no medo e na intimidación. 
Temos que salvar a nosa existencia 
agarrándonos á liberdade que está a 
carón da verdade, e con ela por ban-
deira chegar a ese coñecemento ne-
cesario que nos conforme, que nos 
dea porvir e esperanzas. Sen deixar-
nos levar doutras aparentes
realidades que, sempre, desgastan e 
nos levan ao paso lento na vida dos 
sobrados, lonxe das estratexias e ar-
gumentos que separen do engano e 
da mentira.
 E é moi certo ese medo que temos 
aos resultados. Eses que aínda non 
sabemos. E sobre todo aos efectos 
que poidan causar, porque é moi di-
fícil -para a sociedade e as comuni-
dades- facer cousas, proxectarse e 
incorporarse ás novidades, ás ideas 
que temos para evitar males maio-
res sen un orzamento de “autono-
mía económica e política”, que así 
chaman. Aí reside a nai do año, o 
problema entravesado deste estado 

construído en base a formalismos e 
cesións, a competencias, e que im-
pide atender e conciliar as deman-
das máis básicas da dignidade dos 
pobos cun bo fondo económico.
 Por iso véñenme ao meu cavilar 
aquelas palabras do meu amigo, 
tanto tempo fóra de nós e que volveu 
asistindo o activismo máis duro, o de 
dar a cara sempre e poñer nome ás 
cousas. Ese amigo que non citarei 
porque non vén ao caso, que sem-
pre di nos nosos encontros que as 
eleccións son como algo amañado 
no sistema, onde o mesmo sistema 
de voto permite unhas flutuación 
enormes e desconsideradas, con 
reparticións rarísimas que soan a 
voces de feirantes vendendo man-
tas ou cobertores, onde se permiten 
coalicións perniciosas que dificul-
tan a transparencia, onde a lei D´ 
Hont amanceba números para que 
as cousas cadren ben, sobre todo, 
para as maiorías e tamén os chama-
dos ciberataques ou pucheirazos de 
toda a vida.   El pensa coma min, 
sabe ben como son estas cousas e 
as reaccións que causan, as contro-
versias e contradicións. Tamén sabe 
a quen hai que votar e confiamos 
desta volta que a nosa alternativa, 

sexa quen de poñer brillo nos ollos e 
poida conseguir salvarnos o orgullo, 
polo menos para superar este conti-
nuo auto-odio que nos mata e nega, 
que nos dá noxo e confunde, que 
nos empobrece e envolve en ranco-
res inoculados nos séculos dos sé-
culos.
 E todo isto sucede a un paso bre-
ve, unha memoria fugaz, dos nano-
plásticos que adquiren os peixes,  
comendo ou tan só en contacto coa 
auga contaminada, por absorción 
cutánea. Despois papámolos en for-
ma de robaliza á prancha e pagamos 
xenerosamente, co IVE do plástico 
incluído. Por iso, sería bo sacar algo 
en claro de todo este
caos no que constantemente nos 
meteron e facernos  sabedores de 
que non só son accidentes puntuais, 
senón que é unha invasión sumada 
á  ineptitude. Non gobernan e entor-
pecen, e sentímonos responsables 
deste mal-querer que nos avina-
gra. Debemos empezar por rexeitar 
-como ao plástico- o seu uso, que 
sempre vén con exceso e abuso. 
Brindo para que o celebremos! E 
que así sexa!

O PP de Mos o paseo do Louro e Luis XIV

“Aquí faise todo polas bravas. É un ordeno e mando”

 Luis XIV foi un rei francés do S XVII que se identifica como paradigma do absolutismo. É o autor do famoso “ O estado son eu”.Nestes 30 anos que 
levo mergullado no máis profundo da actualidade política do país galego coñecín a moitos alcaldes e alcaldesas que encaixan nese perfil de crerse coa 
autoridade para poder facer o que lles pete sen ningún tipo de filtro. Naturalmente o contexto é moi diferente pero hoxe tamén existen tipos humanos 
idénticos ao  rei do que estamos a falar pois a historia, como acertadamente concluíra o filósofo Giambattista Vico, avanza en progresión espiral. Unha 
persoa que encaixa perfectamente nese perfil é a actual alcaldesa de Mos. Ela encárgase de recordar acotío que ten maioría absoluta e xa que logo.......E 
un exemplo incontrovertible dese modus operandi e a actuación do goberno municipal de Mos no paseo do río Louro:Inician as actuacións sen ne-
gociar cos propietarios dos terreos afectados, sen contar coa súa opinión e incluso sen avisalos. Presuntamente executan a primeira fase do paseo sen 
autorización da confederación hidrográfica e tratan de meter as escavadoras e material de obra por terreos privados sen ter ningún tipo de permiso 
dos mesmos e sen avisarlles sequera.
 E non, ningunha maioría absoluta autoriza a ningún goberno municipal a facer o que lle dea a gana. Esa forma de gobernar é un síntoma inequívoco 
de que estamos ante políticos de moi pouca altura. Nós falamos con Óscar Carrera, un dos afectados.

Óscar Carrera,  afectado

        Ti e eu xa temos conversado un 
par de veces Óscar pero, para quen 
non coñeza o asunto do que imos 
falar, comecemos por favor facen-
do un pouco de memoria
 No ano 16/17 o concello de Mos de 
maneira unilateral envía un proxecto 
á confederación hidrográfica para fa-
cer dous novos tramos do paseo no 
Louro.

        Envía ese proxecto 
sen contar coa opinión 
dos propietarios dos 
terreos afectados?
 Si, de forma absoluta-
mente unilateral.
       Que pasou cando 
coñecestes o que pre-
tendía facer o Conce-
llo?
 Xuntámonos unha serie 
de propietarios afecta-
dos e puxemos alega-
cións e denuncias no 
Concello, na Confe-
deración e finalmente 
no xulgado contra este 
proxecto.

        Que fixo o goberno municipal?
 Expropiou os terreos e tirou para 
adiante.
        O asunto xudicializouse ver-
dade?
 Si, e os tribunais déronlle a razón ao 
Concello.
        A alcaldesa sempre tivo a mes-
ma actitude de facer o que lle pe-

taba sen contar coa vosa opinión?
 Tanto é así que cando manda o 
proxecto á confederación non e que 
non negociara con nos é que nin se-
quera nos comunicou as súas inten-
cións. Cando recibiu a nosa resposta 
veu a Louredo e fixo unha xuntanza 
coas persoas afectadas e os presen-
tes, negáronlle a cesión voluntaria dos 
terreos e entón ela colleu e expropiou.
     Como foi o financiamento do pa-
seo?
 Nun principio tiñan un  acordo coa 
confederación hidrográfica para sufra-
gar a obra a medias. O Custe da obra 
eran arredor de 210.000€ que debían 
ser pagados ao 50% polo concello e 
50% pola confederación. Pero final-
mente a confederación vista a proble-
mática da obra, decidiu retirarse do 
convenio e non contribuír economica-
mente ao seu financiamento.
        E logo?
 Pois o concello decidiu financialo 
todo cos seu propios fondos e come-
zaron as obras. O paseo está dividido 
en dous tramos pois a orografía do 
terreo non permite facelo todo segui-

do. Temos unha primeira fase dunha 
lonxitude aproximada dun quilóme-
tro e un segundo tramo que medirá 
200/300 metros aproximadamente.
        Cando rematan a primeira fase 
que aconteceu?
 Para iniciar a segunda fase, come-
zan por tapar o canal de regadío. Eu 
véxoos e vou falar cos operarios e 
pregúntolles quen lle deu a autoriza-
ción para facer iso. Eles dinme que un 
concelleiro
        Que concelleiro?
 O Antigo concelleiro Camilo Augusto. 
A cousa ténsase, eles chaman aos 
seus encargados e eu á garda civil. A 
Garda Civil non tiña axentes dispoñi-
bles nese momento e presentouse a 
policía local.
        Que vos dixeron?
 Que se eu mantiña a miña actitude de 
impedir as obras ían levarme detido. 
Eu expliqueille que estaban tratando 
de tapar un canal de regadío privado 
e rexistrado, que conta con tódalas 
autorizacións precisas, que a Comu-
nidade de Regantes, non tiñamos no-
tificación algunha da sua ocupación 

entrevista de Tino LagoA Louriña

Oscar Carrera

temporal e que non podían tapalo. 
Pero a policía local de Mos insistiu en 
que se persistía na miña actitude ían-
me deter.
       Non dou crédito. Ían deterte a 
ti?
 Si, así mo dixeron.
       Cando aconteceu este episo-
dio?
 Pouco antes as eleccións municipais 
de maio.
       Vaia situación máis tensa ,como 
se resolveu?
Os encargados da obra comportáron-
se de maneira correcta. Dixeron que 
eles non estaban alí para facer dano 
a ninguén e que ata que se aclarase 
a situación eles retiraban o material 
depositado no canal.
        Que fixeches ti?
 Puxen unha denuncia no SEPRONA. 
O axente que me atendeu díxome que 
ía levantar un informe e envialo ao 
organismo competente que é a confe-
deración hidrográfica. Eu tamén pre-
sentei unha reclamación na confede-
ración que abriu un expediente unha 
vez que recibe a miña reclamación e a 
do SEPRONA.
       Fixeron algún tipo de move-
mento?
 Enviaron ao garda que leva esta zona, 
unha persoa do Porriño. El coñéceme 
por outras reclamacións e chamoume 
para que lle explicara o asunto sobre 
terreo. Mentres estamos observando 
a actuación el dime que non lle cons-
ta que exista autorización para facer 
o paseo.
       Pero como non ía haber autori-
zación se o primeiro tramo xa esta-
ba rematado?
 Pois non a había. No mes de setem-
bro do ano pasado recibo unha carta 
da confederación dicindo que inicia-
ban un expediente sancionador ao 
concello de Mos por ter executado a 
obra sen autorización administrativa 
da confederación.
        Resolveuse o expediente?

 Non, estamos á espera de que se 
resolva. Non creo que tarde moito. 
Segundo me din na confederación a 
sanción económica ao concello é case 
segura , haberá que ver o importe, e 
agora está por ver se se pode legali-
zar ou non o que xa está construído.
       O concello realizou algún mo-
vemento?
Si, pouco antes do Nadal preséntase 
unha cuadrilla de operarios con ma-
quinaria e dinme que teñen que pasar 
a executar a segunda fase do paseo. 
Eu dígolles que teñen que pasar por 
terreos que son da miña propiedade 
que non os autorizo, eles insisten e 
dinme que teñen autorización da con-
federación.
        A ti notificárancho?
 Non, absolutamente nada. A situación 
tensouse un pouco e eu volvín chamar 
á garda civil.
        Acudiron?
 Si, veu unha patrulla do SEPRONA 
de Vigo que de forma moi atenta trata-
ron de mediar no conflito. Achegáron-
se tamén dous concelleiros.
       Que concelleiros?
 Baldomero e Camilo Grandal. Ensi-
náronlle a suposta autorización á gar-
da civil que procederon a comprobar 
as súas coordenadas para determinar 
se efectivamente afectaba aos meus 
terreos. Compróbanas e as coorde-
nadas correspondían a outros terreos 
e os gardas dinme que se non que-
ro non teño porque deixalos pasar. O 
Garda a maiores chama á confedera-
ción diante miña e os servizos xurídi-
cos infórmano de que a autorización 
da confederación non lles exime de 
pedir permiso aos propietarios dos te-
rreos.
       Que actitude tiveron os conce-
lleiros?
 Ese mesmo día chamoume Camilo 
Grandal e me transmite a súa vontade 
de resolver o conflito de boas manei-
ras. De forma moi amable convídame 
a ter unha conversa comigo que eu 

desde logo acepto.
       Onde se desenvolveu a con-
versa?
 Presentáronse Camilo, e o concellei-
ro de urbanismo, na miña oficina. Eles 
tratan de convencerme da necesidade 
de executar as obras e eu quedei de 
chamar o meu avogado para que me 
asesorara se debía permitirlles o paso 
ou non. Si que lles recriminei que nin 
eu, nin ningún dos outros propietarios 
recibiramos alo menos unha notifica-
ción do Concello informando da ocu-
pación temporal necesaria se querían 
comezar a segunda fase, por eso lles 
neguei rotundamente a ocupación dos 
terreos.  Informeilles do expediente 
sancionador que lles abriu a confede-
ración e ambos dinme que o desco-
ñecen,
       Críchelos ?
 Non o sei .Non tiñan motivo para 
mentir. Pero estamos falando do mes 
de decembro e o expediente abrírase 
en setembro. É estraño que o desco-
ñeceran. Non o afirmo, que quede cla-
ro, só digo que resulta raro. De boa 
vontade, deilles unha copia da carta 
e quedei en chamar a Camilo Grandal 
tan pronto fixera as consultas xurídi-
cas pertinentes para darlle contesta-
ción. Estiven consultando a documen-
tación que me amosaron e concluín 
que ese papel da confederación non 
lles autorizaba a pasar sen o permi-
so dos propietarios (tal e como infor-
mara inicialmente a confederación o 
Seprona). Redactei unha carta expli-
cando as miñas razóns para negarme 
a permitilo paso polos meus terreos 
que presentei por rexistro electrónico 
do concello e da confederación hidro-
gráfica.  Eran as 3:00 da mañá cando 
rematei
       Respondeulle o Concello?
 A día de hoxe, 5 de febreiro,non.
        E a confederación hidrográfi-
ca?
 Si. Dinme que van pasar todo o expe-
diente ao servizo de inspección e vixi-

lancia para poder aclarar o sucedido.
       Ben, a día de hoxe estamos en-
tón á espera da resolución do expe-
diente que se abriu en setembro e 
supoño que aí morrería o conto por 
parte do Concello?
 Pois non, non morreu aí. Despois da 
xuntanza que tivera con Camilo Gran-
dal e co outro concelleiro,  ás 8:00 da 
mañá do día seguinte descargaron 
unha escavadora na contorna das mi-
ñas propiedades para iniciar as obras. 
O operario quixo entrar no meu terreo. 
Eu opúxenme e finalmente desistiu
      Ah non me digas. Entón o se-
ñor concelleiro xa tomou a decisión 
de que a túa resposta de” chámote 
mañá unha vez que faga as oportu-
nas consultas xurídicas” o autori-
zaba a iniciar as obras e punto?
 Ás oito da mañá do día seguinte. des-
coñezo quen deu a orde, xa que aquí 
faise todo polas bravas .É un ordeno 
e mando.

A Xunta Electoral volver dar a razón ao 
BNG estimando as denuncias de uso 
partidista e electoralista dos recursos 

públicos por parte do PP
Redacción

O Porriño

 A Xunta Electoral volve dar a razón 
ao BNG estimando parcialmente as 
denuncias de uso partidista e electo-
ralista dos recursos públicos por parte 
do PP, tal e como vén de comunicar a 
través de dúas resolucións o órgano de 
administración electoral. 
 Ante a denuncia do Bloque en relación 
á vulneración por parte do PP do ar-
tigo 53 da LOREX sobre propaganda 
e contido electoral, a Xunta electoral 
conclúe que o PP vulnerou tal precep-
to ao estimar que “si ben é certo que 
en ningún deles se pide expresamen-
te o voto, isto non é motivo para non 
considerar como propaganda electoral 
calquera actividade que directa ou in-
directamente pretenda a captación de 
sufraxios (art. 50.4 da LOREX)”. 
 “No presente caso -afonda a Xun-
ta Electoral na resolución- se inclúen 
mensaxes que reflexan a intención de 
persuadir ao elector en orde a apoiar 
a devandita formación política e polo 
tanto exceden do que se considera 
funcións constitucionalmente recoñeci-

das aos partidos políticos”.
 En relación á denuncia do BNG sobre 
o uso partidista da web institucional da 
Xunta por parte do PP para realizar 
anuncios electoralistas, a Xunta Elec-
toral estima en concreto sobre o anun-
cio de convocatoria de axudas para fa-
cilitar a xente de moza a obtención do 
carné de conducir que “o presidente da 
Xunta que é público e notorio que é un 
candidato ás próximas eleccións auto-
nómicas, puido terse limitado a cum-
prir as súas funcións institucionais de 
transparencia no senso de dar a coñe-
cer a concesión de axudas destinadas 
a ese fin. Porén, fixo unha valoración 
delas que exceden das ditas funcións 
xa que, obxectivamente e nun proceso 
electoral en curso, teñen unha conno-
tación electoralista”. 
 Segundo a resolución, “desas frases, 
claras e precisas, é posible inferir unha 
identificación da súa condición de pre-
sidente da Xunta -coas conseguintes 
competencias que lle confire o orde-
namento xurídico (art. 15 do EAG e 

arts. 10 a 26 da LRXP, 
en relación co art. 103.1 
da CE)-, coa súa condi-
ción de candidato, co fin 
de persuadir ao potencial 
elector de que lle vote 
e, deste xeito, a entida-
de política pola que se 
presenta, obteña unha 
maioría de apoio elec-
toral. Con esta forma de 
proceder vulnerouse o 
principio de neutralidade 
dos poderes públicos.”

986 33 14 65

A ruta D·gusta porriño 2023 
entrega os  seus premios

Sortearonse dez tarxetas por valor de 50 euros e unha de 500 
euros para canxear no comercio e hostalería local

 O Concello Do Porirño acolleu onte 
o acto de entrega dos premios ás/os  
gañadores/as da Ruta de pinchos e 
tapas `D·Gusta Porriño 2023´, orga-
nizada por Ahospor en colaboración 
co Concello do Porriño. 
As dez tarxetas por valor de 50 
euros, para gastar no comercio e 
hostalería local,  corresponderon 
a María Begoña Fernández, Mari 
Carmen Martínez, Uxía Relova, Ana 
Cristina Gómez, María Nieves Rey, 
Maria del Carmen Diz, Cristina Igle-

sias, Paula Saavedra e Xose Anxo 
Ferreira. O de maior valor, a tarxeta 
dotada de 500 euros, foi para o po-
rriñés Iván Coto.
Eles/as foron os agraciados entre 
os máis de 5.000 trípticos selados 
que se entregaron e recibiron as 
súas tarxetas de mans do alcalde, 
Alejandro Lorenzo, o presidente de 
Ahospor, José Manuel Fernández, o 
director de Abanca no Porriño, Jor-
ge García, e o concelleiro Marcos 
Martínez. 

Eleccións autonómicas en Galicia
Por Tino lago 

 O pasado 18 de febreiro Galicia celebrou unha nova convocatoria electoral para elixirmos a composición do novo parlamento autonómico. O resulta-
do da vontade maioritaria do conxunto da sociedade galega é que o PP debe seguir gobernando catro anos máis e o que esixe o sentido democrático, 
que a esquerda ten demostrado sempre e que á dereita, como o valor no antigo servizo militar, se lle supón, é recoñecelo sen reservas, darlle os para-
béns aos gañadores e desexarlles sorte na xestión.
 A análise da situación política de Galicia é que o noso é un país fortemente polarizado. Non, Galicia non é un país de dereitas. Galicia é un país vivo, 
plural e diverso no que a dereita quitou 748.296 votos( PP-700.491 VOX-32.493 DO-15.312) e a esquerda 706.790( BNG-467.074 PSOE-207.691 SU-
MAR-28.171 PODEMOS-3.854).A situación real é de empate técnico. A diferenza está en que a dereita concentra o voto e a esquerda non, a esquerda 
divídeo. O escenario que debulla o 18 de febreiro é que nos diriximos cara á polarización entre o PP e o BNG. Os resultados que logra o nacionalismo 
galego son extraordinarios e o sitúan , por primeira vez na súa historia, en disposición realista de disputar con expectativas de éxito a maioría social do 
país galego ao PP. Os magníficos resultados do Bloque deben facer que a súa dirección política vexa fortalecida a confianza das súas bases e siga polo 
camiño político que están a desenvolver porque , inequivocamente, esta é a vía para poder gañar a confianza maioritaria da sociedade..
Na área de influencia de A Nova Peneira o BNG gañou en Vigo, Redondela, Cangas, Moaña, e Soutomaior e tivo uns resultados extraordinarios en 
todas as demais localidades. Humildemente sentímonos  moi orgullosos de ter posto o noso cativo gran de area en contribuír á penetración do na-
cionalismo nas almas e nos corazóns de máis persoas porque temos , desde a absoluta honestidade intelectual, a convicción de que estamos no lado 
correcto da historia. A continuación ofrecémoslles 5 análises diferentes do resultado electoral. Velaí van

Xabier Toba, profesor de física

 Xusto o día despois das eleicións do 
pasado 18 de fevreiro, caseque cos 
datos aínda mornos, sento-me diante 
do computador para, con toda a bre-
vedade que poida, trasmitir o que teño 
sentido nos últimos días, durante a 
campaña, e no día no que fumos as ur-
nas e coñecimos os resultados.
 Porque as sensacións que quero tras-
mitir son distintas, diferenciadas.
 Comecemos pois pola campaña elei-
toral.
 Había moito tempo que non asistía 
a unha campaña tan apaixoante, tan 
cautivadora.
 E compre dicer que foi o BNG que 
aportou a paixon e o talento.
 Frente a un PP dirixido por un Alfonso 

Rueda gris, que pasou os días evitan-
do os debates (agás o que se celebra-
ba no seu campo de xogo: a RTVG), 
un candidato sen dotes de sedución e 
sen discurso, o candidato dun partido 
que as veces parecía sentir medo sim-
plesmente do que poidera dicer o seu 
proprio candidato, apareceu Ana Pon-
tón, unha candidata ben preparada, ta-
lentosa, incansabel e brillante, apoiada 
nun BNG intelixente, lixeiro de ideias, 
rápido, que traballaba con programa-
ción e que improvisaba con sabiduría. 
Frente a un discurso, o do PP, que re-
clamaba como identidades o debate da 
amnistía ou que acusaba de terrorismo 
a qualquer paseante,
 Ana Pontón ergueu un discurso que fa-

laba da Galiza, dos galegos e galegas 
e dos nosos problemas. A sanidade, 
a educación, o coidado das persoas 
idosas, a industria, as infraestruturas 
ferroviarias, todas esas circunstancias 
que determinan as nosas vidas, cons-
truíron os alicerces dunha exposición 
programática que interesaba necesa-
riamente á cidadania. Poren non fo-
ron só os contidos, foi o proprio tono 
do discurso de Ana Pontón e do BNG, 
un tono conciliador que buscaba a cer-
canía e a complicidade, que vestía o 
proprio discurso de convición, coñece-
mento e seguridade.
 Para mín, que levo alguns anos 
alonxado da ación politica, foi un pra-
cer descobrir a un

BNG e a unha Ana Pontón que fixeron 
que me sentira implicado diretamente 
na campaña e aplicara algo do meu 
tempo a axudar a que o noso obxec-
tivo de tirar ao PP do governo da Ga-
liza e que tal responsabilidade pasara 
a mans do BNG e do PSOE baixo a 
presidencia de Ana Pontón, esa per-
soa que facía que aparecera como un
obxectivo asequibel, cercano.
 Foi unha magnifica campaña e dende 
esta humilde carta quero parabenizar a 
Ana Pontón e a todo o BNG pola cali-
dade ténica e humana trasmitida.
 Mais como decía ao inicio, a sensación 
final cos resultados tiveron un efeito 
sobre o meu ánimo nada feliz a pesar 
do tremendo incremento de apoio que 

O día despois do 18F

obtivo o BNG.
 E teño para min que este sentimento 
é moi común entre aqueles e aquelas 
que votamos BNG. Porque xa todos 
e todas estabamos a ver cumprido o 
noso desexo de anovar a Xunta e de, 
por fin, ver a Ana Pontón, unha muller 
galega, presidir o governo galego.
A verdade é que as contas estaban 
máis que xustas. Poren soñabamos 
con que se producira unha movilización 
do voto que permanecía oculto na abs-
tención nas eleicións galegas. Soñaba-
mos con que esa maioría de votantes 

progresistas que nas eleicións xerais 
superaban o voto da dereita toda, trou-
xera o resultado que queriamos.
 Mai non foi así.
Os números decían que se nas elei-
cións de avril de 2019 a suma de votos 
das forzas alternativas (PSOE, Unidas 
Podemos, BNG e En Marea) supera-
ban á suma de PP-CsVOX en 156 000 
votos, esta diferenza nas eleicións de 
novembro de 2019 ficara reducida a 
117 000 e nas eleicións de xullo de 
2023 era xa de so 30 000 (ver a tabela
adxunta).

E permitian aprezar que o PP ia su-
mando votos procedentes de Ciudada-
nos e VOX suficientes para que dende 
un 27,39% que obtivo en avril de 2019, 
chegara a un 43,54% no pasado xullo. 
Si, o BNG subía mais PSOE e Uni-
das-Podemos cedían terreo. E así foi.
Queda en nos a ilusión que deixou a 
campaña, e as esperanzas que fican 

sementadas no noso desexo dunha 
Galiza mellor. Sabemos que queda 
moito traballo que facer. Mais sabemos 
que contamos coa ferramenta axeita-
da, o BNG, e cun equipo dirixido por 
unha muller, Ana Pontón, decidida, va-
lente e intelixente que saberá dirixir os
seguintes pasos no camiño da xustiza 
e da liberdade

Partido Abril 2019 % Novenbro2019 % Xullo2023 % 
PP 451.300 27,39 475.198 31,93 699.513 43,54 

PSOE 528.195 32,13 465.026 31,24 479.355 28,84 
PODEMOS-EU 238.061 14,49 188.231 12,64 175.813 10,94 

Cs 184.045 11,18 64.661 4,34 0  
BNG 94.433 5,74 120.456 8,09 152.327 9,48 
VOX  87.047 5,27 116.381 7,82 77.014 4,79 

EN MAREA 17.899 1,08 0  0  
       

Suma dereita(D) 722.392  656.240  776.240  
Suma esquerda(E) 878.588  773.713  807.495  

Diferenza E-D 156.196  117.473  30.968  
 

Montse Fajardo, xornalista e escritora

Que non nos movan os 
marcos

 Non pasou nada. Nin a campaña ilusio-
nante do BNG, nin o estado da sanidade, 
nin a depredación eólica, nin o secuestro 
da tele pública. Nada tivo pulo dabondo 
para mudar a intención dun electorado ga-
lego que unha vez máis amosou que non 
quere que lle movan os marcos. Galiza 
está practicamente dividida en dous. Unha 
parte aférrase ao que hai. Debe rexerse, 
non sei, pola máxima de que máis vale 
malo coñecido que boa por coñecer, men-
tres outra metade devece tan forte polo 
cambio que apoia con folgos a quen cre 
que llo pode dar, neste caso o BNG.
 A formación nacionalista foi quen de xe-
rar a percepción de que Ana Pontón podía 
ser a nova presidenta e iso fixo que votos 
noutrora do PSOE ou de formacións á súa 
esquerda se empregaran desta volta en 
intentar desafiuzar o PP. Iso afectou máis 
ao resultado que a división de siglas ou o 
pouco coñecemento que puidese ter parte 
do electorado galego de Gómez Besteiro, 
-o que amosaría unha escasa lectura da 
prensa logo de oito anos de novas arre-
dor do seu lawfare-. E dende logo o que 
non tivo relevancia ningunha  foi a amnis-
tía, por moito que no PP se empeñen en 
ver esta vitoria como unha segunda volta 
das estatais de xullo. Saben ben que estas 
eleccións se xogaban en clave galega e 
iso explica o xiro da súa propia campaña, 
que se iniciou con Pedro Sánchez como 
inimigo a bater e acabou con Ana Pontón 
asumindo o papel de lobo feroz. Parece 
claro, logo dos resultado do domingo, que 
a mensaxe de que a nacionalista podería 
acadar a presidencia acabou mobilizando 
máis ao electorado de dereitas que á pro-
pia esquerda. Co vello berro de que vén 
o lobo asustáronse as ovellas e buscaron 
amparo no pastor, esquecendo o tempo 
que estivera desaparecido. Dá mágoa ver 
que non se penalizaron as ausencias nos 
debates, nin os indignos recursos a ETA 

ou Hamás, nin sequera o intento de subor-
no a marisqueo, pensionistas ou persoal 
sanitario no tempo de desconto. Pero así 
foi. Como en Los Santos Inocentes, Paco 
apostou por el señorito. Que será malo pero 
é o seu. Iso explica tamén a ausencia de 
VOX na Galiza. Xa non é que os votantes 
conservadores non queiran virar á esquer-
da, é que non queren nin cambiar de caci-
que. E iso favorece ao PP porque non ten 
rival pola dereita, máis alá da excepciona-
lidade de Ourense, pero tamén porque o 
libra dunha pulsión na esquerda que foi de-
cisiva nas estatais. O domingo perdéronse 
uns cen mil votos zurdos que si estiveron 
o 23 de xullo, e a clave puido ser que aquí 
non había temor a que gobernase a ultra-
dereita. 
 Esa polarización funciona e a proba está 
nos bos resultados do BNG en Vigo ou o 
Morrazo. Abel Caballero soubo construír 
moi ben o suposto agravio da Xunta coa 
cidade, que neste caso beneficiou aos na-
cionalistas pola idea, xa explicada, de que 
Ana Pontón era a alternativa máis segura 
para derrocar a Rueda. Outro exemplo 
sería Moaña, onde o bo facer do goberno 
nacionalista sumouse á loita da poboación 
contra o desmantelamento sanitario. Está 
claro que unha base social comprometida 
e mobilizada supón o plus con respecto a 
outros concellos, como Pontevedra, onde 
malia gobernar os nacionalistas non existe 
tal pulsión contra un PP que, ademais, se-
gue tendo unha incontestábel implantación 
no rural. Non só arrasa en municipios do 
interior senón que en outros como Carba-
llo, onde o BNG foi a forza máis votada en 
mesas do centro, el triunfa nas das parro-
quias. En definitiva, aínda hai moita Galiza 
empeñada en que nada cambie mais tam-
pouco é pequena a leira marcada por un 
novo pontón, ben aferrado á terra. Haberá 
que seguir sachando para lograr mover os 
marcos e facela cada vez máis extensa. 

Moncho Lareu,  profesor

 Curros parodiou A comedia de Dante, logo 
“divina”, nun excelente poema chamado O 
divino sainete no que, acompañado polo 
poeta Añón, peregrina a Roma (daí o termo 
“romaría”) viaxando nun tren de sete va-
góns que representan o que a igrexa católi-
ca considera os sete pecados capitais. Nós, 
que somos ateos e laicos, non cremos no 
pecado, e si no símbolico do número 7, en 
varias culturas e tradicións. Van logo, sete 
ideas ou sete reflexións sobre o 18F:
 1. Rueda gaña a medio gas e introducindo 
con descaro a axenda da dereita española 
(Amnistía, ETA, imposición lingüística, Pu-
tin, Hamas...) na campaña galega. A maqui-
naria electoral do PPdeG pode conseguir 
vitorias para quen sexa, incluso para un 
candidato impopular, antipático, fan de Gali-
cia Bilingüe e posto a dedo. Confírmase un 
chiste previo á campaña que dicía que se o 

PPdeG puxera de candidato unha vasoira, 
gañaría igual. A vasoira varreu.
 2. Miramos nacer un pequeno “trumpismo” 
en Galiza, que vai da caspa cosmopailana 
de Ayuso ao ridiculismo localista de Jáco-
me, pasando polo traballo suxo, pero ben 
executado, das plumas máis castizas da 
prensa rexionalista e polo esforzo indisimu-
lado dos bandullos máis agradecidos da te-
levisión e radio autonómicas. Non podemos 
infravalorar nin tomar a chufa estes move-
mentos fillos da desafección de amplas ca-
pas do pobo co sistema.
 3. O renacido candidato do PSdG, tras 
ser vítima dun lamentábel lawfare, non tivo 
case tempo de se  realizar coma un “Conde 
de Montecristo dos novos tempos”. A mala 
prensa que está a coller o sanchismo entre 
boa parte do seu partido, tamén en Galiza, 
e a potencia electoral do pontonismo nas 

zonas urbanas e nas clases medias, foi un 
lastre demasiado pesado para o lugués. 
Parece que o sanchismo acepta que Blo-
que, Bildu e Esquerra ocupen o seu espa-
zo nas “nacionalidades”.
 4. A “Rendición de Breda” do beirismo 
acaba con toda posibilidade dunha social-
democracia independentista arredada do 
nacionalismo oficial. Por outro lado, Sumar 
e Podemos, son caricaturas dos restos da 
ala federalista daquela alianza mestiza en-
tre estes, o novo (xa vello) municipalismo 
e un novo (xa vencido) independentismo, 
que nun momento foron AGE e En Marea, 
espazos que foron capaces de lle disputar 
votantes tanto a BNG coma a PSOE.
 5. Precisamente, desa capacidade, bebe 
o éxito posterior e actual do BNG. AGE e 
En Marea foron os precedentes do que 
hoxe fixo o BNG. A fronte interclasista, 
tras fagocitar AGE/En Marea en 2020, 
consigue así desprazar ao PSdeG como 
principal oposición á dereita españolista 
de disfrace autonomista. Nun futuro non 
moi lonxano podería instalarse na CAG un 
sistema bipartidista PP/BNG que deixe ao 
PSOE nun discreto papel de muleta. Ve-
remos.
 6. Porén, o Bloque continúa a fracasar 
nun dos seus obxectivo principais dende 
hai 38 anos (a data non é un erro) ao ser 
incapaz de comerlle terreo ao PP. O vello 

soño do “partido nacional” e do nace-
mento da “burguesía galega” parece que 
aínda queda lonxe, malia os affaires do 
pontonismo con Inditex, a patronal, Mou-
riño, Santi Rey e todas as forzas vivias e 
poderes fácticos do País. Eses mesmos 
poderes fácticos que foron o salvavidas 
do BNG durante a súa crise da década 
anterior.
 7. A axenda de todas estas forzas é elec-
toralista e reformista. Electoralista, cun-
has regras de sufraxio completamente 
antidemocráticas e tendenciosas (carre-
taxe, subornos, 5% mínimo, sobrerrepre-
sentación das zonas do interior...). Refor-
mistas dun sistema autonómico colonial, 
burgués e completamente esgotado. Nin-
gunha das candidaturas que se enfronta-
ron onte é unha alternativa para o pobo 
traballador galego. O BNG, que aspira a 
vivir da autonomía, tampouco.
 Pois ben. A única alternativa para nós, 
traballadoras e traballadoras de Galiza, é 
a mobilización, a loita, a organización, a 
creación de espazos de poder obreiro, a 
aposta clara por camiñar cara un proceso 
constituínte galego, nacional, que non na-
cionalista; de clase, que non interclasista, 
popular; que non populista. O 18F foi un 
espellismo, agora vén cara nós a realida-
de, e a realidade é crúa, sen estrataxe-
mas nin exceso de Photoshop.

O divino garete

Lois Pérez Castrillo, membro da Executiva nacional do BNG

Alma López Figueiras, xornalista

Un aval histórico para continuar cara o 
cambio galego. Seguimos

A reflexión vén despois

 O BNG obtivo nas eleccións do do-
mingo dezaoito un apoio electoral que 
representa sen paliativos, o maior 
avance electoral para o nacionalismo 
galego e o mellor resultado da súa his-
toria, tanto no conxunto do país, como 
en cada concello. Máis de 467.000 vo-
tos, un 31,57% dos sufraxios (cando 
escrebo aínda non está contabilizado 
o voto do Censo de Residentes Au-
sentes-CERA). Isto supón un medre 
de 7 ́79 puntos e 156.000 votos sobre 
eleccións autonómicas de 2020, ou 
dito doutro xeito, unha de cada tres 
persoas que foi votar, votou polo BNG.
 Recollemos así, de forma moi ampla 
e transversal, o apoio de milleiros de 
galegos e de galegas. Moitos deles e 
delas collían por vez primeira a pa-
peleta do BNG, sentíndose parte dun 
momento e dunha vontade de cambio 
que xerou unha enorme ilusión, entu-
siasmo e mobilización. Fixemos unha 
campaña en positivo: de ideas, de 
propostas e de mobilización, desde a 
verdade, os datos e o entusiasmo que 
xeramos ao noso ao redor. 
Por iso hoxe, queremos amosar a 
nosa gratitude a todas e cada unha 

desas persoas que colleron a pape-
leta
do BNG. Sentimos un inmenso or-
gullo pola confianza recibida e que-
remos dar expresamente as grazas 
a ese mais de 460 mil galegos e de 
galegas que co seu voto, contribuíron 
a superar unha vez mais e como hai 
catro anos, o noso teito electoral, evi-
denciando que o nacionalismo galego 
non ten límites no seu crecemento e 
que cada vez mais, representa a es-
peranza de todas as persoas que pen-
san que Galiza debe mudar de rumbo 
para un país mellor. Na sanidade, na 
educación, nos servizos públicos, nos 
coidados, no emprego, no despoboa-
mento do noso rural, na dignidade e 
prosperidade como país.
 Aínda que o resultado electoral do 
BNG foi extraordinario, a nosa priori-
dade política era provocar o cambio 
político na Xunta, e nese sentido com-
partimos a decepción que hoxe sente 
unha parte importante da nosa socie-
dade. Moitas das persoas que votaron 
por nós, e mesmo algunhas que non 
votando desexaban un cambio, poden 
sentirse decepcionadas, é comprensi-

ble porque foi grandísima e sincera a
ilusión e a esperanza que miles de 
galegos e de galegas depositaron en 
nós para lograr ese cambio.
 Temos que dicirlles que este resul-
tado electoral do BNG demostra que 
este País iniciou unha viaxe cara o 
cambio que non ten marcha atrás. Hai 
unha cidadanía que non se resigna 
a ver como Galiza vai a menos men-
tres outros avanzan e pedímoslles a 
todas esas persoas que non se resig-
nan, que sigan con nós, o seu alento 
e apoio valerá para facer un mellor 
e máis intenso labor de oposición, 
para seguir a defender os intereses 
da maioría social, para seguir cons-
truíndo unha Galiza máis xusta, máis 
igualitaria, máis feminista, con máis 
benestar social para todos e todas.
 A todas esas persoas que nos apoia-
ron confiando na forza do cambio ga-
lego, lles dicimos hoxe que non lles 
imos fallar, que o BNG seguirá a ser 
a forza que defenda cada día a Ga-
liza mellor que unha maioría desexa 
para o noso país. Imos facelo con 
amplitude de miras e mans tendidas 
a toda a sociedade galega e en diálo-

go permanente con ela. Esta campaña 
demostra que na sociedade galega hai 
un movemento de fondo cara un cam-
bio que avanza sen pausa. Un novo 
país en marcha do que o BNG foi a súa 
expresión político-electoral o domingo 
dezaoito.
 Grazas a todas esas persoas que nos 
apoiaron, comezou un novo ciclo políti-
co no que o BNG é o referente de toda 
aquela parte da sociedade que cre posi-
ble outra Galiza diferente frente a inmo-
bilidade abafante na que a quere man-
ter o Partido Popular. Este aval electoral 
danos azos e lexitimidade para exercer 
como principal partido da oposición e 
para seguir defendendo os intereses da 
maioría social, traballando por mellorar 
a vida dos galegos e as galegas. Como 
dixo a nosa portavoz nacional Ana Pon-
tón, na noite electoral Hoxe non acaba 
nada, ao contrario, estamos máis for-
tes, con máis enerxía e máis prepara-
das que nunca para darlle a este País 
o futuro que merece. As grandes trans-
formacións na sociedade adoitan levar 
máis tempo, pero é evidente que neste 
País xa comezou a moverse algo e mais 
cedo que tarde, o cambio chegará.

 Os resultados electorais do 18 de fe-
breiro deixan varias lecturas e sensa-
cións. Por unha banda, que a maioría 
dos galegos e das galegas votaron 
pola continuidade. Pola continuida-
de dunhas políticas que nos últimos 
15 anos teñen influído decisivamente 
no deterioro de servizos públicos tan 
importantes para o benestar xeral da 
poboación como a sanidade, na pro-
moción dun modelo enerxético depre-
dador que está condicionando o fu-
turo de gran parte do territorio, ou na 
perda progresiva de galegofalantes.  
A quinta maioría absoluta consecuti-
va do Partido Popular, revalidada por 
700.491 electores (un 47,4%) antes de 
que se conte o voto chegado desde o 

estranxeiro, significa que non haberá 
cambios nesas políticas tan cuestio-
nadas, como demostran as mobiliza-
cións sociais dos últimos anos a prol 
dunha Atención Primaria de calidade 
ou en contra do desenvolvemento de 
megaproxectos eólicos en áreas de 
gran valor natural e patrimonial.
 Neste contexto, a sensación principal 
que deixan os resultados da votación 
en boa parte da poboación galega é 
de impotencia. Moitas das persoas 
con ideas progresistas ou simplemen-
te preocupadas polo devir do país pre-
gúntanse estes días de resaca electo-
ral que máis podemos facer para que 
haxa un cambio político na Xunta de 
Galicia. Ana Pontón, na súa primeira 

intervención pública unha vez rema-
tado o escrutinio, non ignoraba ese 
elefante na habitación e mencionaba 
directamente a palabra decepción. 
A ilusión polo cambio era real, pal-
pábase en auditorios cheos de per-
soas, nas conversas cotiás. Con todo, 
o BNG foi a forza política que máis 
medrou, acadando os seus mellores 
resultados e consolidándose como lí-
der da oposición. Estas eleccións non 
foron un fracaso para o nacionalismo 
galego, senón un triunfo histórico. 
Ademais de atraer a 467.075 electo-
res (un 31,60%), durante a campaña 
visibilizou a esperada reconciliación 
coa facción que fundara Anova en 
2012, alomenos cos seus principais 

líderes, como Martiño Noriega e Xosé 
Manuel Beiras. Que non se cumprise 
a expectativa de cambio non foi un 
fracaso para o BNG. 
 De feito, foi xunto a Vox o único par-
tido que medrou en número de votos. 
O PP, a pesar de manter a súa maioría 
absoluta, baixou en máis de 70.000 
votos se comparamos os resultados 
de 2020 e 2024. A forza nacionalista, 
pola contra, sumou máis de 155.000 
apoios novos nas urnas. Parte deses 
votos de seguro viñeron das filas so-
cialistas. Só así se explica que o PS-
dG-PSOE deixara de recibir unhas 
46.000 papeletas. Para que saian as 
contas das transferencias de votos, 
con todo, hai que considerar que hou-

bo electores que antes se abstiñan e 
desta vez acudiron ás urnas, e mes-
mo que houbo persoas que adoita-
ban apoiar ao PP e que desta vez 
apostaron polo cambio político. Nas 
filas progresistas, con todo, houbo 
32.025 votos que non aportaron va-
lor: os 28.171 de Sumar e os 3.854 
de Podemos. Estes ridículos datos, 

por debaixo dos de Vox no caso de 
Sumar e por debaixo do partido ani-
malista PACMA no caso de Podemos, 
demostran que as decisións cainitas 
que non miran polo ben común están 
abocadas ao fracaso e mesmo poden 
chegar a determinar o fracaso colec-
tivo dun bloque, como o progresista. 
Ese era o temor durante a campaña, 

mais os resultados desas candida-
turas de última hora finalmente non 
foron tan determinantes. Si o foi o 
descenso dos socialistas nas urnas, 
un fenómeno que merece unha pro-
funda reflexión interna nas filas do 
PSdG-PSOE.
 Quedan por diante catro anos máis 
de goberno do PP na Xunta de Ga-

licia, máis non debemos sucumbir á 
desesperanza do cambio. Estas elec-
cións supoñen a continuidade dunha 
acción política, tanto da que se leva 
a cabo desde a Xunta como da que 
se leva a cabo desde a cidadanía e 
os movementos sociais. Para os que 
se sinten decepcionados, é tempo de 
manterse firmes e continuar resistindo.

20 aniversario do Salón de peiteados Crisbor de Salceda de Caselas

 Di a preciosa canción de Carlos  Gardel  que  “ 20 anos non é nada” pero  , non diría a canción porque é realmente pre-
ciosa, pero si que esa parte do tema está equivocada. Dúas décadas de vida é moito tempo  desde calquera prisma que 
se observe. En Bioloxía, por exemplo, en 20 anos os cambios que experimenta calquera organismo son substanciais. No 
que atinxe  á nosa arquitectura  psicolóxica  20 anos é unha enormidade. De ningún modo se  pensa igual, teñamos a 
idade que teñamos, agora que hai 20  anos. Desde o punto de vista  emocional  dúas décadas  son como dous inmensos 
océanos. É realmente meritorio querer ás mesmas persoas,  e querelas de igual maneira, agora que 20 anos atrás. E no 
que se refire  á vida dun pequeno negocio  sobrevivir 20 anos ininterrompidos coa mesma actividade, no mesmo for-
mato e no mesmo lugar é un labor titánico que , neste mundo  terriblemente competitivo, só pode ser  produto  dunha 
suma  de enorme cualidade profesional e  notable calidade humana. Este é o caso do negocio que coñecemos hoxe en 
profundidade: o Salón de Peiteados Crisbor  da localidade de Salceda de Caselas,  na Avenida de Galicia nº 25.Este nego-
cio cumpre 20 anos de vida  o que é un motivo suficiente para que A Nova Peneira se achegase a conversar coa súa pro-
pietaria, a nosa amiga Alexia. Ela  é unha persoa amable, cordial, excelente conversadora   , sensible, solidaria  ,humana, 
e unha profesional soberbia. Erguemos a nosa copa de maneira metafórica para brindar con ela polos primeiros 20 anos 
de vida de Crisbor e  facemos votos para que  poidamos celebrar xuntos  moito máis tempo de saúde e prosperidade  
para   o seu negocio. Alexia é natural das Neves  pero exerce a súa profesión nesta vila da Louriña na que vive desde hai 
3 décadas. Velaí vai o que deu de si a nosa conversa.

“O mellor do meu traballo é a satisfacción que me produce. 
Encántame, satisfaime que me reten cunha cor ou un corte específico”

Alexia Domínguez,  perruqueira

        Por que te inicias no mundo do 
salón de peiteado?
 A miña paixón por este mundo vén de 
pequeniña xa. Recordo que lle pedía aos 
Reis esta boneca que lle crecían os chi-
chos e podíase peitear e maquillar.
 Despois, de adolescente, decidín que 
quería formarme para esta profesión e tí-
venme que ir a Vigo a unha academia pri-
vada, pois daquela aínda non existía esta 
rama na educación pública.
Cando rematei de estudar fixen as prác-
ticas nun salón de peiteado e, aínda que 
casei e tiven familia moi pronto, sempre 
estiven vinculada a este mundo.
        E despois disto, xa empezas aquí 
neste local?
 Non, emigrei co meu marido a Suíza can-
do o meu fillo tiña catro meses. Alí estive-
mos a facer tempadas ata que o meu fillo 
cumpriu 5 anos e instalámonos aquí para 
que empezase o colexio.  Desde entón xa 
empecei traballando como extra neste lo-
cal, que daquela chamábase Ana Díaz, fai 

uns 30 anos.
        Cando cambiou entón este local a 
salón de peiteados Crisbor?
Foi por circunstancias non moi boas. Hai 
agora 20 anos, a anterior propietaria fa-
leceu e eu decidín facerme cargo do ne-
gocio. Foron momentos difíciles cunha 
sensación agridoce por este falecemento, 
pero contei co apoio e o agarimo da miña 
familia, polo que decidín embarcarme nes-
ta aventura.
         Que tipo de clientela tes no local?
 Teño de todo tipo e de todas as idades. 
As mulleres que me visitan adoitan ser de 
máis idade que os homes, pois os meus 
clientes masculinos habitualmente son ra-
paces e mozos o que se cadra me permite 
experimentar máis .En calquera caso to-
das e todos son benvidos e  a súa confian-
za é unha honra para min. Estou encanta-
da de que a miña casa sexa tamén a súa.
        Faime unha valoración destes 20 
anos co negocio?
 Pasaron moitas cousas. Na crise da cons-

trución do 2008 houbo tempos difíciles e, 
recentemente a pandemia. O que si foi 
sorprendente é a volta á actividade des-
pois do confinamento, eu traballo moitísi-
mo mellor. Creo que as persoas valoraron 
o coidarse a si mesmas e iso nótase aquí, 
no meu negocio. Penso que agora coidá-
monos un pouco máis e dunha maneira di-
ferente. Tamén cambiou a maneira de tra-
ballar, antes os sábados eran tremendos 
con xornadas maratonianas ata as 22:00 h 
da noite porque as clientas pola mañá ían-
se a traballar ao campo e viñan pola tarde 
para estar arranxadas o domingo para ir 
a misa. Agora os sábados dedicámolos a 
saír ao monte coa familia, de sendeirismo 
ou a pasear e gozar das nosas afeccións 
a fin de semana, tampouco se vai tanto a 
misa, por este motivo traballo máis os ven-
res e os sábados reducín o horario.
       Que é o mellor e o peor da túa pro-
fesión?
 Se tivera que lle pór un pero sería a xorna-
da partida, o que supón moitas horas que 

lle hai que dedicar.
 O mellor do meu traballo é a satisfacción 
que me produce. Encántame, satisfaime, 
arróubame  que me reten cunha cor ou un 
corte específico. Que unha persoa chegue 
desanimada polos seu problemas da súa 
vida e, despois do traballo que ti lle reali-
zas, vela marchar de aquí feliz e con cara 
de quedar a gusto, de verse guapa, iso 
para min é plenamente satisfactorio, o po-
der mellorar a vida da xente.
       Que servizos ofreces? 
 Facemos salón de peiteado de home e 
muller  que inclúe tinguiduras, mechas, 
cortes, peiteados de eventos, maquillaxe 
e manicura básica. Non temos estética nin 
láser.
        En que horario?
 Pecho os luns e o martes pola mañá. O 
horario do resto da semana é de 9:30 h a 
13:00 h de mañá e de 4:30 h a 8:00 h de 
tarde. Os sábados de 9:30 h a 5:00 h. Os 
domingos tampouco traballamos, ao non 
ser que teña algún evento como vodas, 

Alexia Domínguez

comuñóns, etc.
 Funcionamos con cita previa para po-
der organizar mellor o traballo e que á 
clientela a poida atender o máis rápido 
posible pero, se pasas pola porta e hai 
un oco, atendémoslles. O telf. é 986 34 
79 52. Tamén a través de Instagram e 
Facebook.
       Cal foi o peiteado máis extrava-
gante ou que máis che marcou neste 
salón?
 Unha moza que me pediu unha crista. 
Tiña os laterais curtos pero co pelo lon-
go. Isto foi un reto enorme, cardados, 
selados de prancha, laca e máis laca, 
foi impresionante. O reto saíu e a crista 
durou todo o día. Ata volveu por aquí a 
darme de novo as grazas.
        A clientela é de aquí de Salceda?
 De aquí, de Cabreira, Caldelas de Tui. 
Da contorna de Salceda.
       Este é o negocio da túa vida pen-
sas xubilarche aquí?
 É o negocio da miña vida, encántame. 
Non sei se a saúde laboral permitirame 
xubilarme aquí. Esta é unha profesión 
onde os pulsos e os ombreiros sofren 
moito e normalmente non chegamos a 
xubilarnos traballando nisto. 
         E que alternativa queda se non 
podedes chegar a xubilarvos nesta 
profesión?
 Pois a gran maioría fanse comerciais 
de produtos de salón de peiteado para 
seguir neste mundo. Eu si teño que pe-
char por este motivo, seguiría vinculada 
a esta profesión tamén.
        Por último, algo que lle queiras 
dicir aos teus clientes ou clientas?
 Pois que estou moi orgullosa deles e 
delas. Agradecerlle os momentos vivi-
dos, as horas de conversas, as risas, 
as anécdotas e  darlle as grazas porque 
me permitiran formar parte das súas vi-
das nestes 20 anos marabillosos.
       Moitas grazas  Alexia. Parabéns 
por  estes 20 anos e os nosos me-
llores desexos para que o negocio 
poida vivir polo menos  outros tan-
tos máis.

Entroido de Salceda de Caselas 2024
Por G. Figueiredo

 Nesta vila suroriental da Comarca de 
Vigo, celébrase un dos entroidos máis 
antigos de toda Galiza, conta con máis 
de 135 anos e ven enfrontando tradi-
cionalmente aos barrios de A Feira e 
Castro Barreiro. Trátase de dous pe-
quenos barrios, que pertencen á mes-
ma parroquia, que son quen de organi-
zar sendas verbenas o luns e o martes, 
en torreiros apenas separados por uns 
poucos metros, competindo por ter 
as mellores orquestras, a iluminación 
máis vistosa, o son máis potente…
 Para o entroido deste ano fíxose a 
presentación o pasado 6 de febreiro no 
Cruceiro de Fonte da Pedra, lugar em-
blemático na loita entroideira de Castro 
Barreiro e A Feira, este foi o marco es-
collido para a presentación da festa de 
Entroido de Salceda de Caselas 2024.
Estes dous barrios levan máis dun sé-
culo enfrontándose ano tras ano nes-
tas datas, convertendo a Salceda no 
centro neurálxico do Entroido no sur 
da provincia de Pontevedra.

Representantes de ámbolos dous 
barrios acompañaron ao equipo de 
goberno na presentación do evento, 
facendo público un cartaz no que se re-
flexa o enfrontamento entre o “castrón” 
de Castro Barreiro e a “vella” da Feira.
Como cada ano, foi imposible que nin-
gún dos dous barrios desvelase nin 
dese a máis mínima pista sobre as te-
máticas que protagonizaron a loita nes-
ta ocasión, reservando o que definen 
como “información confidencial” para o 
seu día grande: o martes de Entroido 
e, aínda que están os equipos de es-
pionaxe de ámbolos dous barrios, para 
tentar conseguir información do rival, 
nesta ocasión o hermetismo foi absolu-
to e non se soubo absolutamente nada 
ata que saíron a desfilar o martes de 
entroido, festivo local na vila. No que si 
coincidiron Castro Barreiro e a Feira é 
que nesta edición a xente estaba moi 
animada a participar, e que as com-
parsas foron máis grandes que nunca, 
como ben nos de demos conta o día 

do desfile, pois ambas comitivas en-
troideras levaban centos de participan-
tes. Xa chegado o martes, os barrios 
da Feira e Castro Barreiro volveron 
demostrar aos miles de veciñas, veci-
ños e visitantes que se achegaron ao 
asollado municipio da Louriña que as 
súas propostas son “o mellor Entroido 
do mundo”. Baixo a temática do “Ama-
zonas” e o “30 aniversario do Xabarín 
Club”, ambas comparsas crearon un 
espectáculo que se estendeu máis do 
habitual, ata que o sol deu paso a súa 
amiga, a lúa, grazas a que, despois de 
varios anos consecutivos, a choiva non 
fixo acto de presenza desde o venres 
e o día acompañou a estar polas rúas.
Grazas a presenza do astro sol, pasa-
das as 16:00 horas, as comparsas da 
Feira e Castro Barreiro saían dos seus 
respectivos torreiros de festas rumbo 
á Praza do Concello, onde miles de 
persoas esperaban intrigadas e im-
pacientes para ver o espectáculo que 
as organizacións levaban preparan-
do desde meses atrás. Nesta ocasión 
a quenda de abrir o desfile foi para o 
barrio da Feira que, empezaba a súa 
proposta expoñendo unha gran ana-
conda móbil de 20 metros de longo 
homenaxeando ao ecoloxismo coa súa 
temática Amazonas.
 Seguida dunha comitiva de poboación 
indíxena, a espectacular carroza con 
motivos do Amazonas chegou ao cen-
tro de Salceda chea de cores tropicais, 
papagaios e unha gran cabeza de in-
díxena formaban a segunda estrutura 
móbil, seguida dun séquito de aves de 
todas as cores posibles ou a charan-
ga encargada de por a nota musical ao 
desfile de Castro Barreiro que ían ves-
tidos de grandes e feroces cazadores 
felinos.

 Chegaba a quenda do barrio de Cas-
tro Barreiro que, nesta edición, apostou 
por homenaxear a celebración do 30 
aniversario do Xabarín Club. Comeza-
ba a comparsa cun autobús ateigado 
de “socios do club” que se encargaban 
de animar ao público coas tradicionais 
congas multitudinarias ou pequenas 
bromas entre eles como levantarse a 
saia os uns aos outros.
Esta carroza homenaxe ao Xabarín  
trasladou a máis dunha persoa nos-
tálxica a aquelas tardes de televisión 
vendo Xabarín Club mentres tomaba-
mos a merenda do bocadillo de chouri-
zo do porco da avoa. Á representación 
de grandes personaxes do universo 
de Dragon Ball, como Son Goku, Mu-
ten Roshi ou as bólas do Dragón,  Dr. 
Slump e o seu protagonista, Arale, Shin 
Chan, Gato-Can ou Doraemon deixa-
ron a máis dunha persoa abraiada coas 
cores e brillantes das súas roupaxes. 
Baixo a temática de que todos son do 
club, as decenas de persoas que com-
poñían a comparsa vestían uns traxes 
coloridos co logo do histórico programa 
da TVG, algún que outro mesmo leva-
ba como insignia o seu propio carné do 
club e os máis pequechos e pequechas 
ían vestidos de Arale e Son Goku. Cas-
tro Barreiro tamén ofreceu música en 
directo a cargo doutra charanga que, 
como non, e para a ocasión, interpre-
taron grandes éxitos do Xabarín Club 

como “Somos do clu-
be”, “Quero xamón” 
ou “Non todo é o que 
parece”.
 Despois do gran des-
file, foron as orques-
tra París de Noia e 
América de Vigo as 
que se 
enfrontaron nos seus 
respectivo torreiros 
para seguir coa riva-
lidade deste centena-
rio entroido.
A rivalidade entre os 

barrios é sen dúbida a cita destacada 
do Entroido de Salceda, pero non a 
única. Os actos comezaron o sábado 
con actos para os nenos e nenas ou 
concertos como o da Banda Cultural, o 
sábado no Auditorio Municipal. Tamén 
a mañá do domingo acolleu outra im-
portante cita nestas datas, como é a 
presentación do Rancho de Entroido 
da Feira acompañado dos tradicionais 
cabaleiros.
 Xa o domingo pola tarde foi o día do 
desfile de carrozas e comparsas á que 
están invitadas agrupación doutros 
concello. Este ano foron 9 as compar-
sas que se deron cita en Salceda na 
que participaron máis de 1200 per-
soas. Tanto sábado como domingo, 
houbo unha afluencia de persoas es-
pectacular, que medra ano tras ano na 
vila cando o tempo acompaña. O que 
si houbo que suspender, por mor da 
chuvia, foi a cita do venres 9 que era o 
inicio oficial do entroido salcedense co 
desfile escolar que tiña previsto aco-
ller a máis de 1.500 nenos e nenas de 
entre 0 a 18 anos. Cita aprazada para 
o seguinte venres 16, este día si que 
estudantes de todos os colexios da vila 
puideron obsequiar ás familias, veci-
ños e veciñas de Salceda coas súas 
reivindicativas creacións cheas de ledi-
cia e ilusións que fixeron que o entroi-
do este ano se alongara uns días máis 
do previsto. 

Comezan as obras que transformarán a 
Praza de Abastos do Porriño nun centro 
de referencia do comercio e o ocio

 Os traballos de mellora e acondicionamento das instalacións contan cun 
orzamento de 231.000 euros financiados nun 80% pola Xunta de Galicia e 
permitirán a obtención do selo de Mercado de Excelente de Galicia 
 A actividade da praza desenvolverase nunha carpa instalada no exterior 
durante a execución das obras

 Este luns darán comezo os traba-
llos de mellora e impulso da Praza de 
Abastos do Porriño, unha interven-
ción moi demandada por praceiros/as 
e usuarios/as que reimpulsará o que 
debe ser o centro neurálxico do comer-
cio porriñés. 
 Praceiros e praceiras, xunto con per-
soal do Concello ultiman estes días 
o traslado dos seus postos para abrir 
a partir da semana que ven na carpa 
habilitada no exterior na que activida-
de continuará mentres se desenvolven 
as obras, que se estima sexa arredor 
dun mes e medio. Cabe destacar, que 
dende onte e ata novo aviso está pro-
hibido o estacionamento nos  espazos 
exteriores e só está permitido o acceso 
a residentes. 
 “Con este proxecto queremos revita-
lizar este espazo e convertilo no mo-
tor do comercio do Porriño, nun lugar 
de encontro e lecer que ofrecerá aos 
consumidores produtos de calidade”, 

apuntou a edil de Merca-
dos, Antía Carrera. 
 A mellora, que respectará 
en todo momento a esen-
cia do edificio de Xosé Bar 
Boo, inclúe a renovación 
das instalacións de fonta-
nería e saneamento, da 
infraestrutura eléctrica,  in-
corporación de iluminación 
led e sistemas de dixitaliza-
ción, renovación de todo o 
pavimento e a ampliación 
da segunda planta para 

conseguir máis superficie de uso. Tra-
ballarase tamén nos exterior do edifi-
cio para subsanar os danos estruturais 
que presenta. 
 Nunha segunda fase, intervirase na 
contorna, mellorando os espazos co-
lindantes, reordando a circulación e 
habilitando espazos  de aparcamento. 
 “O acondicionamento das instalacións, 
que era unha das grandes demandas 
dos praceiros e praceiras dende hai 
moitos anos polo mal estado no que se 
atopa, era urxente pero non imos que-
darnos aí, realizaremos unha interven-
ción integral que sirva para revitalizar e 
dinamizar a nosa praza e nos permita 
conseguir o selo de Mercado Excelen-
te de Galicia”, explicou o alcalde, Ale-
jandro Lorenzo. 
 O proxecto conta cun orzamento de 
231.000 euros financiados no 80% 
pola Xunta de Galicia a través da con-
sellería de Economía, Industria e Inno-
vación. 

HORIZONTAIS
A-IMPORTANTE NÚCLEO DE POBOACIÓN DO CONCELLO DE AMES-CONCELLO DO BAIXO MIÑO. 
B- CONDUTOR DE CARROS NA ANTIGA ROMA-QUEDARAN SEN FORZAS. C-TRIBUNAL CONSTI-
TUCIONAL-VOGAL REPETIDA-CRÍA DA OVELLA-LIGA COMUNISTA-PRIMEIRA VOGAL. D-RÍO DE 
SUÍZA-MOUROS CONVERTIDOS AO CRISTIANISMO. E-CONSOANTES DE LIRA-CÉLULA FORMA-
DA POLA FUSIÓN DE DÚAS CÉLULAS REPRODUTORAS DO SEXO OPOSTO-CONSOANTE-MOI RE-
LIXIOSA-XORNAL DEPORTIVO ESPAÑOL. F-NATURAL DE LISBOA-PROCEDENCIA. G-FIRMAR-EN 
ROMANOS 2.000-AO REVÉS FAI NÓS. H-CONSOANTES DE NETO-ANTIGA CIDADE DE MESOPO-
TAMIA-QUE ARDE-CONSOANTE. I- MARIÑO PROTAGONISTA DUN CONTO TRADICIONAL ÁRA-
BE-VOGAL- AO REVÉS VOLVÍA A ENFERMAR. K-CADA UNHA DAS PORCIÓNS NAS QUE SE DIVIDE 
UNHA TABLETA DE CHOCOLATE-O BARRIO CHINÉS DE MADRID. L-EN ROMANOS 100-CAPITAL 
DE MONGOLIA-AO REVÉS EMPERADOR DE RUSIA. M- UNIRA EN MATRIMONIO-ANIMAIS ANFI-

BIOS-PRIMEIRA VOGAL-CONTRACCIÓN DE PREPOSICIÓN E ARTIGO MASCULINO
VERTICAIS

1-PARROQUIA DAS NEVES-EN ROMANOS 200.2-MISA-VOGAL.3-CONSOANTE REPETIDA-CON-
SOANTE-AFIRMACIÓN-POSESIVO DE PRIMEIRA PERSOA MASCULINO PLURAL.4-IRMÁ DA 
NAI-DEBILITA AS FACULTADES MENTAIS DE OUTRO.5-AGÁS-DESPRAZÁRASE POLO AR-AO RE-
VÉS DEUS EXIPCIO.6-CONTRACCIÓN DE PRONOME MÁIS ARTIGO FEMININO SINGULAR-DES-
FACER EN CACHOS MOI PEQUENOS-PROPIETARIA.7-UN-CONTRACCIÓN DE PREPOSICIÓN E 
ARTIGO MASCULINO SINGULAR-CONSOANTE-VOGAL-CONSOANTES DE NABO.8-ABERTURA 
ESTREITA E SÓLIDA QUE SE FAI NUN CORPO SÓLIDO-LIMPAR DE TOXO O MONTE.9-O SENTI-
MENTO MÁIS POETIZADO DA HISTORIA- EN ROMANOS 1500-PREPOSICIÓN.10 CONTRACCIÓN 
DE PREPOSICIÓN MÁIS ARTIGO FEMININO SINGULAR-PLANTA RUBIDEIRA PROPIA DE CLI-
MAS TROPICAIS-ARTIGO MASCULINO PLURAL.11-AFIRMACIÓN-TRATAMENTO DE CORTESÍA 
E RESPECTO EN INGLATERRA- AO REVÉS MALVADO.12-CRAVOS DOBRADOS EN ÁNGULO QUE 
SE EMPREGAN PARA PENDURAR COUSAS-PRIMEIRA VOGAL.13-INFERNO-MELLORAR PROGRE-
SIVAMENTE.14-MARCHABA-PASAN PARA FÓRA-ESTABAN.15-NOME DE MULLER-LETRA DE PLU-
RAL-APERTA.

SOLUCIÓNS
HORIZONTAIS

A-BERTAMIRANS-OIA.B-AURIGA-AMAIARAN.C-TC-AA-AÑO-LC-A.D-AAR-MOURISCOS.E-LR-OVO-R-PIA-
AS.F-LISBOETA-ORIXE.G-ASINAR-MM-AONA.H-NT-UR-ARDENTE-B.I-SIMBAD-O-AIACER.K-AEI-ONZA-
USERA.L-C-ULANBATOR-RAZ.M-CASARA-RAS-NO

VERTICAIS
1-BATALLANS- CC.2- EUCARISTIA- A.3-RR- R-SI- MEUS.4-TIA-OBNUBILA.5-AGA-VOARA-AR.6-MA-MOER-DONA.7-
I-AO-T-A-NB.8-RAÑURA-ROZAR.9-AMOR- MD-ATA.10-NA-IPOMEA-OS.11-SI-SIR- NIUR.12-ALCAIATAS-A.13-ORCO-

XOECER.14-IA-SAEN-ERAN.15-ANA-ABRAZO

Alejandro Figueroa,  concelleiro do PSde G en Mos

 acción política de cada par-
tido ben sexa, no goberno 
ou na oposición, non debe 
ser tomada a lixeira. Algo 
que especialmente me pre-

ocupa cando un cidadán esta descon-
tento é que se afirme que todos face-
mos o mesmo, xa que é rotundamente 
falso. Voume referir en concreto a polí-
tica municipal, ás veces a máis esque-
cida aínda que é un piar fundamental 
do noso día a día.
 Un goberno dun concello ten que ter 
claro, o meu entender, que todos os 
veciños e veciñas teñen o mesmo de-
reito a todos os servizos sen distinción 
de calquera índole, algo que aínda a 
día de hoxe, algún dirixente lle custa 
entender. Podo pór exemplos e o farei. 
O Partido Popular de Mos é un gran 
exemplo desta mala praxe.
 No noso concello non é un segredo 
que se es afín ao goberno do partido 
popular, podes gozar de certos privi-

lexios, e se non, tes o xusto e necesa-
rio. Remítome a unhas declaracións do 
portavoz do goberno do Partido Popu-
lar de Mos para razoar esta afirmación. 
En un dos pasados plenos do Concello 
de Mos, o dirixente popular no medio 
dun acalorado debate, fixo unha afir-
mación que para min non caeu en saco 
roto “fixémoslle unha reparación inclu-
so a un militante do PSOE”, este tipo 
de desacertadas declaracións son as 
que confirman as formas de gobernar 
de cada partido político. 
 Ás veces teño a impresión de ter un 
grupo de rapaces no recreo do colexio 
fronte a miña bancada. Pra min, e o 
meu grupo municipal cada tema que 
se trata no pleno, é de unha total se-
riedade e importancia para a vida da 
veciñanza de Mos. É lícito estar en 
desacordo coas propostas que a opo-
sición pon na mesa, pero paréceme 
moi irrespectuoso rirse do traballo feito 
como fan moitos e moitas concelleiras 

do Partido Popular de Mos. 
 Moitas veces, no traballo, na familia ou 
cos teus amigos tes que mirar para ou-
tro lado polo ben común aínda que sai-
bas que non se esta a tomar a mellor 
decisión, na política faise o mesmo….
perdón!! Algúns partidos políticos o fa-
cemos. Hai necesidades que dende o 
poder municipal se poden ou se deben 
cubrir se outras administracións non o 
fan, pero que nos fagamos o parvo non 
quere dicir que o sexamos. 
 Esta claro que a cidadanía ten que 
avaliar o traballo dun partido cando 
goberna, pero tamén é moi importante 
a maneira de facer oposición. O meu 
entender, hai un partido que a todos 
os niveis parece que só eles se me-
recen estar gobernando, e cando se 
atopan na oposición non saben estar á 
altura, estou convencido que sabedes 
moitos exemplos do que estou a falar, 
pero cando o Partido Socialista esta 
na oposición e se toman decisións co 

goberno de turno para mellorar, sen 
por pedras na roda sen sentido, teño a 
sensación que non se valora nin o máis 
mínimo.
 Quero apuntar unha cousiña sobre o 
feminismo, ese reto fundamental da 
política actual que parece cada vez 
máis confuso. Non lle busquemos os 
tres pes o gato, é cuestión de educa-
ción cívica cara un sector da poboa-
ción que estivo menosprezado duran-
te, afortunadamente, épocas pasadas. 
Non deixes de bicar ou abrazar as 
túas amigas ou compañeiras se elas 
queren, de ser amable cando entras 
nun ascensor e lle preguntas se quere 
pasar primeiro, de axudar coas male-
tas no tren. Soamente se trata de non 
facer sentir incomoda a outra persoa. 
É simple sentido común, o feminismo 
non te esta atacando. 
 O nacionalismo, o que para min é 
algo sempre de dereitas. Non creo que 
a solución aos graves problemas do 
mundo sexa parcelar o planeta en es-
tados cerrados, priorizar a acción polí-
tica e as enerxías en poñer fronteiras. 
Ser de esquerda é orientar a nosa prin-
cipal labor na loita contra a inxustiza, 
contra a fame, a favor da solidariedade 
e dereitos iguais para os distintos. Se o 
nacionalismo é un sentimento e unha 
sensibilidade coas costumes da terra e 
ter vivido nunha determinada cultura, 
todos somos nacionalistas.
 O argumento de “Ser diferentes” da 
dereita é o contrario do concepto de 
igualdade, da defensa dos dereitos hu-
manos e poder conseguir un sistema 
que priorize aos veciños e o medio am-
biente fronte o beneficio empresarial. 
Eu teño clarísimo, NON todos somos 
iguais.    

A
Opinión

Todos os partidos somos iguais?
14



Nº 136                                                                     XORNAL GALEGO DE CULTURA E DEPORTES                                               Febreiro 2024 - 2€                                                                                

O enterro da sardiña de MarínO enterro da sardiña de Marín

Pax.:XIII



Febreiro 2024 II

Luis Borines expón  no espazo mínimo da Disco Tasca

“Redondela é o mellor lugar para vivir e tamén para morrer”

entrevista de  Marco A. Santos Soto 

Luis Borines,  arquiveiro e restaurador

O noso veciño Luis Borines expón unha das súas pezas no  que 
coñecemos como “ O museo máis pequeno do mundo”, situado 
na porta da Disco Tasca. A peza , resultado da súa infatigable 
labor de pescuda nos obxectos que para algún xa non serven 
e que el quere darlles unha segunda oportunidade, chámase 
“ Sen contador”.Procede da antiga estación se autobuses e é o 
obxecto no que ía situado o contador da luz, que xa non está, 
recuperado e restaurado. Luis é un home que se por algo se 
pode describir e polo seu carácter polifacético. Está implicado 
en múltiples campos que adoitan ter en común o seu profundo 
amor por Redondela. Nós falamos con el de “ Sen contador “ 
en particular e tamén da súa visión das cousas en xeral.

Luis Borines coa subra obra no Espazo Mínimo da Disco Tasca

       Que é o “Espazo Mínimo” o lu-
gar no que expós?
 É o mostrador exterior que está na 
fachada da Disco Tasca que o leva o 
colectivo pitrina. Chámanlle mínima 
expresión ao sitio , e alí fan exposi-
cións itinerantes.
        Seica é o museo máis pequeno 
do mundo?
 Pois é a sona que ten si. O espazo 
ten éxito, non cabe dúbida , de feito a 
exposición que estou facendo eu nes-
te momento xa é a número 23.
        A exposición chámase “ Sen 
contador”.Cales son as súas princi-
pais características?
 Púxenlle ese nome porque á peza 
fáltalle o contador. A peza foi recollida 

no ano 1998 cando estaban a demoler 
a antiga estación de buses que esta-
ba na casa da Torre. Alí había moito 
entullo e as persoas de Arte Lixo re-
collemos varios obxectos para tratar 
de crear algunha peza e poderlle dar 
unha segunda vida.
        Onde tiñas a peza?
 Tíñaa eu na casa. Eu fixen recente-
mente uns cursos de reciclaxe artísti-
ca no taller no noso amigo Indalecio e 
esta foi unha das pezas que levei.
      Quen che di a ti de expor esta 
peza aquí?
 Pablo Pastor, Fon e Xerardo Fuentes 
que son os que levan isto. Esa obra 
adáptase ao espazo e semella que 
vai estar alí ata abril ata que se abra 

o Arte Lixo.
       Esa peza, do antigo almacén de 
Manolo García, é  esencia da histo-
ria de Redondela?
 Ben, sabes que a miña teima sempre 
foi recuperar Redondela en todos os 
aspectos posibles. Traballo imaxe an-
tiga, libros e calquera peza que poida 
acadar que teña relación coa historia 
de Redondela.
        Creo que tes un dos máis im-
portantes arquivos históricos que 
existen sobre Redondela?
 Teño sobre todo imaxes , si.
         E onde ven esa paixón túa pola 
fotografía?
 Supoño que terá relación co moito 
que eu andei polo mundo , circuns-

tancia que inevitablemente fixo que 
sentira nostalxia da miña querida Re-
dondela.
       Na grande cantidade de cousas 
que tes feito, referentes á recupera-
ción da historia de Redondela, hai 
algunha que che producira unha sa-
tisfacción especial?
 Moitas, pero se cadra, por destacar al-
gunha mencionar a recuperación que 
fixen das imaxes dun libro dun escritor 
alemán dos anos 20, en concreto de 
1923.Este home estivera en Redonde-
la nunha das súas moitas viaxes.
        As imaxes que tes sobre a his-
toria de Redondela é un patrimonio 
que che gusta compartir coa veci-
ñanza da vila , verdade?

Redondela

CC de Cedeira

Escalinata do Cruceiro, 88

Nova xerencia

vista do novo parque de calistenia

 Si, claro. É moi interesante que o pre-
sente de Redondela coñeza como foi 
o noso pasado. Esa é a única maneira 
na que se pode transmitir ás xeracións 
futuras.
        E como consegues as imaxes?
 Ben, digamos que o moito tempo 
que levo recopilándoas fixo que fose 
xurdindo unha rede de persoas que 
colaboran e que cando coñecen da 
existencia de algunha que me poida 
interesar me avisan. Hainas de todo 
tipo: téñoas identificadas e téñoas 
anónimas tamén.
         É simplemente a imaxe?
 Non. Situala no tempo, saber quen a 
fixo e tratar de comprender o seu con-
texto tamén é moi interesante.
      Ti es un tipo moi vencellado ao 
universo cultural de Redondela e 
quero preguntarche pola batalla de 
Rande deste ano?
 Este ano houbo cambio de dirección. 
A anterior tivo que deixalo por moti-
vos laborais. A nova directora, Mónica 
Sueiro, leva tamén a festa da Arribada 
de Baiona. E están traballando xa na 
recreación da nosa batalla que será 
para o mes de outubro. Eu este tano 
tamén participarei na Arribada.
        Non te nos irás quedar en Baio-
na?
 Non ohh. Redondela é o mellor sitio 
para vivir, e para morrer tamén.
        Ti es un home polifacético non 
só nas artes senón tamén no eido 
político?
  Si, son membro de diversos colecti-
vos e asociacións como a de amiza-
de galego bolivariana ou a de amiza-
de galego cubana. Facemos distintos 
traballos de militancia social en axuda 
dos pobos cubano e venezolano.
        Os teus proxectos para o fu-
turo?
 Estou moi centrado en recuperar 
imaxes e en contextualizar as que xa 
teño .E tamén estou moi ilusionado co 
25 aniversario do festival de monicre-
ques

O BNG dedica a persoa de confianza ao asesoramento a colectivos
“Entre os seus cometidos contemplamos o apoio na tramitación de axudas e subvencións”, destaca o voceiro 
nacionalista Xoán Carlos González

Redondela

Redondela

 A persoa designada polo grupo muni-
cipal nacionalista para desenvolver o 
seu traballo no concello de Redonde-
la “tamén se dedicará a apoiar a aso-
ciacións de todo tipo na tramitación de 
subvencións”. Así o anunciou o voceiro 
do BNG Xoán Carlos González Campo 
nunha nota difundida aos medios de 
comunicación. Esta figura estableceu-
se froito dos acordos polos que o BNG 
apoiou a investidura de Digna Rivas.
 Unha figura na oficina da organización 
nacionalista no concello que compaxi-
na co seu traballo de avogada en Vigo. 
Trátase dunha persoa coñecedora da 
dinámica social de Redondela, pois foi 
veciña durante dez anos. Implicada na 
defensa dos dereitos lingüísticos do ga-
lego “que mesmo ten participado ante 
a Unión Europea, denunciando as polí-

ticas da Xunta de Galiza contra o noso 
idioma”, salienta o edil nacionalista.
 Segundo Xoán Carlos González o con-
cello non dispón de persoal para este 
cometido, polo que se decidiu que esta 
figura apoiara os colectivos ante a de-
manda de moitas asociacións na tramita-
ción de subvencións e axudas económi-
cas. Na maioría dos casos as directivas 
confórmanas persoas a título voluntario, 
que se atopan ante numerosos obstácu-
los nestas tramitacións. Como exemplo 
da complexidade está a convocatoria de 
axudas da deputación de Pontevedra, ás 
que Xoán Carlos González cualifica de 
propaganda: “Moitas colectivos renun-
cian finalmente a tramitalas”.
 Valora positivamente o traballo desta 
persoa designada polo Bloque Naciona-
lista Galego, exemplificándoa na aten-

ción aos veciños e veciñas afectadas 
polas pantallas acústicas en Torres 
Agrelo. Pola súa acción de asesora-
mento trasladamos inmediatamente 
esta grave situación ao Congreso, onde 
se presentaron diversas iniciativas.
 Nas últimas semanas xa se teñen co-
municado con algunhas entidades, para 
que sexan coñecedoras desta nova 
responsabilidade que asumen dende a 
organización nacionalista. “Trátase dun 
compromiso de apoio do Bloque Nacio-
nalista Galego ao movemento asocia-
tivo redondelá, e seguirémolo facendo 
no futuro”. A oficina do grupo naciona-
lista está ubicada no propio Concello 
de Redondela, na planta da entrada, e 
recibe tanto a veciños e veciñas a título 
particular como a todo tipo de colectivos 
e asociacións.

A oferta de instalacións deportivas municipais amplíase cun 
novo parque de calistenia en Chapela

 A oferta de instalacións deportivas 
municipais amplíase cun novo parque 
de calistenia en Chapela. O primei-
ro abriuse en Redondela, na zona da 
Marisma en 2021 atendendo as peti-
cións da mocidade. Desde a súa posta 
en marcha na zona da Marisma son 
moitos os rapaces e tamén adultos os 
que utilizan estas instalacións a diario. 
Agora xa está en funcionamento o se-
gundo parque destas características 
do municipio. Está situado en Chape-
la, no paseo marítimo, a escasos me-
tros do Centro de Deportes Acuáticos. O concelleiro de Deportes, Ivá Valles, constata que este novo parque “está a 

ter tamén moi boa acollida entre a ve-
ciñanza e é moi frecuentado por mo-
zos e adultos que practican deporte”. 
A proximidade do parque de calistenia 
coas instalacións do club de remo de 
Chapela permitirá tamén aos rapaces 
e rapazas do club completar alí os 
seus adestramentos.
Elementos de exercicio inclusivos

As novas instalacións contan con to-
dos os elementos requiridos para a 
práctica da calistenia cun total de nove 
elemento, dous deles adaptados para 
persoas con mobilidade reducida. A 
alcaldesa, Digna Rivas, sinala que ao 
igual que no parque da Marisma para 
o goberno local era “fundamental que 
parte dos elementos destas instala-
cións fosen inclusivos, para que poi-
dan utilizalos persoas con mobilidade 

ogo de máis de quince días 
vendo e partillando videos, 
memes e audios altamente 
positivos e optimistas de 
cara ás eleccións do pa-

sado 18 de Febreiro en Galiza, eu 
tamén acabei  contaxiándome dese 
espírito festivo e alangreaba ca 
idea de mudar o goberno do meu 
país.
 Pensaba que a dereita xa perda-
dera toda a credibilidade e que os 
galegos, por fin, decidiran cambiar 
o rumbo dunha nave que levaba 
guindando o seu futuro pola borda.
Tamén pensaba que a esquerda, 
por fin, fora quen de chegar aló 
onde non se escoitaba a súa voz, 
e, fora quen de convencer ó mes-
mo diaño. O certo é que un podía 
aloumiñar cas xemas dos dedos 
o ceo dos soños e vivir cos ollos 
abertos.
Foi a mesma sensación que teño 
cando vexo un número da loteria 
pendurado da botella de bifiter do 
bar do meu barrio. Ese número mé-
tese de tal xeito dentro do miolo, 
que o mercas, porque entras nun 
estado de  flotabilidade chamánica 
capaz de controlar o destiño e crer 
que ese número estaba agardando 
por ti, para te liberar do teu traballo 
que nin te dignifica, nin te enche. 
Un traballo que che papa a saúde.
 Semallaba que desta ía ser, por-
que todos decían que tiña que ser. 
Todos sabían que desta ía ser.
 Nas redaccións dos telexornais,  
nos despachos dos xornais de to-
das as cores xa empezaban a bo-
tar números. As calculadoras enri-
ba das mesas. Os pactos posíbeis 
entre as forzas de esquerda abrían  
as fiestras de par en par e o vento 

entraba ceibe coma un paxaro. Po-
demos sumar.
Todos sabiamos que ía ser. Por fin, 
unha muller presidenta de Galiza. 
Iso non o discutía ninguén. A ban-
deira do cambio era dela e ten que 
ser ella.
 Durante quince días, aí andive-
mos todos e todas, cun sorriso nos 
beizos, cun alumear feiticeiro nos 
ollos, coma presos amnistiados no 
día de nadal.
 Pola contra, os resultados zis-
caron polo chan todo aquilo que 
barruntabamos nos grupos de wa-
sup, nas redes sociais, contando 
as moedas como fixera aquela ca-
tiva que fora vendelo leite á feira.
 Estou moi triste e non teño folgo, 
non teño  esperanza, antes morro, 
e de aquí non me ides sacar por 
moito que celebredes, e se algún 
día hai algo que festexar non que-
dará nada da nosa identidade.
 Venderán a terra, o que quede 
dela.   Venderán o vento, ou o que 
quede del.  Venderán os ríos.
Venderán o mar. Soterrán, por fin, 
a nosa lingua e longo venderán 
postais con frases feitas e pala-
bras fermosas en galego aos pe-
regrinos e turistas que entran cos 
pés espidos e cheos de merda no 
museo do pobo galego. E cando 
vendan o museo do pobo galego, 
montarán un albergue para seño-
ritos que fan o camiño de Santigo 
en helicóptero.
T odo estaba da nosa parte para 
saír, hoxe, luns 19 de Febreiro, da 
casa ca cabeza ben alta sabedo-
res de que o tiñamos ben mereci-
do.
 E hoxe, Galiza non ten o que me-
rece, Galiza ten o que vota.

Xoan Alonso “Pipa”, corresponsal en Euskalerría

L

O que votamos
opinión

reducida”. O parque conta con espa-
leira, escaleira horizontal, mesas de 
lumbares, dominadas, anellas, barra 
fixa, paralelas, monkey e snake bar. 
Nunha zona con solo adaptado e ac-
cesible están a escaleira horizontal in-
clinada de integración de 1500 a 900 
mm e paralelas simples inclinadas de 
integración. O recito conta tamén con 
paneis informativos coas  de reco-
mendación de uso na zona de xogos. 
Con este novo parque de calistenia a 
oferta de instalacións deportivas mu-
nicipais amplíase para toda á veci-
ñanza, e en especial á mocidade, “de 
lugares de ocio nos que desenvolver 
actividades deportivas ao aire libre”. O 
orzamento destas instalacións ascen-
deu a 17.923 euros financiados polo 
Plan Concellos.

Presentación do poemario “Conversas comigo 
mesma & emocións arrítmicas” de Anxos Castro

 Neste mes de febreiro, e dentro do 
espazo Aquí sí hai quen escriba, a 
Biblioteca Xela Arias de Chapela con-
vocou unha nova sesión na que dar a 

coñecer a produción escrita, ou a crea-
ción noutros eidos, de veciños, veci-
ñas e persoas da nosa contorna máis 
próxima. Nesta nova xeira contaremos 
con Anxos Castro, escritora boirense e 
chapeleira de corazón, que achegará a 
súa poesía ao público da nosa biblio-
teca. Fíxoo da man da concelleira de 
Cultura, Mª Rita Pérez Táboas, e máis 
de Estrella Iglesias Durán, gaiteira du-
rante moitos anos do grupo folclórico 
Anaquiños.
Tivo lugar o xoves, 22 de febreiro, ás 
20:00 h. na Biblioteca Xela Arias de 
Chapela.
 A autora presentounos o seu primeiro 
poemario chamado “Conversas comi-
go mesma & Emociones arrítmicas”, 
no que recolle poemas escritos ao lon-
go de diferentes etapas da súa vida. 
Un poemario que ten fondo vencellado 
coa escrita de Rosalía de Castro, da 
que tamén festexamos o seu día o 23 
de febreiro.

Redondela

Anxos Castro

“Creo que ao público encantoulle a idea e o 
resultado de  -Once cancións e unha danza-”

Alberto Vilas,  Pianista e composirtor de Redondela

Despois de tres anos A Nova Peneira volve conversar con Alberto Vilas con motivo da presentación , o pasado mes de 
decembro, do seu último traballo “Once cancións e unha  danza”.Alberto é un pianista excelso e un dos principais activos 
do universo cultural  da  nosa  vila e para min, orgulloso cronista da vida redondelá, é un pracer  volver conversar con el

        Ves  de sacar un disco en so-
litario?
 Si, o meu último traballo titulado 
“Once cancións e unha danza”. Fixe-
mos a presentación da edición física 
en decembro no Multiusos de Redon-
dela. A edición dixital aínda non saíu, 
non está na internet, de momento.
        Este disco é un pouco diferen-
te ao que fixeches en “Naialma”?
 Si. Á parte de que é só en piano, os 

temas non son meus orixinais. Os te-
mas deste disco son do cancioneiro 
tradicional galego. A estes temas xa 
escritos, fágolle unha visión comple-
tamente nova e diferente, desde ou-
tra perspectiva, para achegar todo o 
que levo na miña mochila.
      Alberto, vese na expresión 
da túa cara que este disco  che 
apaixona? 
 Penso que este traballo é moi impor-

tante. É unha achega de algo novo, 
algo que non existía, pero tratando 
con todo o respecto á música popular 
galega. Creo que este traballo dálle 
un valor engadido á nosa música po-
pular.
        Fálanos das cancións. 
 Son once cancións populares, das 
máis coñecidas pola xente, calquera 
as pode levar no seu corazón ou na 
súa cabeza desde ben pequenos. Es-
tán aí desde sempre como o poden 
estar os nosos bosques, o noso mar 
e toda a nosa paisaxe. Podemos dicir 
que están na nosa paisaxe sonora.
Fálanos dalgunhas delas. 
 A Rianxeira, A saia da Carolina, , Ven 
bailar Carmiña-Carmela, Badaladas 
Mariñas, Collín toxos e flores, Catro 
vellos mariñeiros, O Miudiño, Cama-
riñas, Alalá das Mariñas ou A Danza 
das espadas.
       Foi complicado traducir estas 
cancións do refraneiro popular ga-
lego ao piano?
 O resultado final encaixou todo moi 
ben, pero foi moi difícil e desfrutei 
moitísimo vestindo estas músicas 
con outras roupaxes diferentes.
 Estas pezas non son novas versións, 
senón que hai partes novas creadas 
por min que fusionei con estas pezas, 
isto supón un risco, pero creo que á 
xente máis tradicional encantoulle a 
idea e o resultado.
       A primeira creación deste dis-

co foi a canción de Xan Carallás, 
é así?
 Si, aquí empezou todo, como un xogo 
con esta canción. De aquí a continuar 
con todo o traballo pasaron uns anos, 
polo medio naceu “Naialma”, e logo, 
como resultado deste xogo naceu “ 
Once cancións e unha danza”.
      Neste disco tes un agasallo a 
Redondela que é “A Portela”, fála-
me dela?
 Si, estas músicas témolas asocia-
das a Redondela, pero de aquí son 
as letras, as músicas non o son. Xan 
Carallás é unha melodía vasca e a 
súa letra é fascista, dos carlistas, da 
época da guerra civil, isto case todo 
o mundo descoñéceo. Aquí cambiá-
moslle a letra, cambiámola pola ga-
mela e convertémola nunha canción 
mariñeira.
          E “A Portela” tamén vén do  
alén do mar?
 Non o podo asegurar. A melodía des-
ta canción é un Vals da música clá-
sica suramericana. Esta canción ten 
título e letra en castelán, pero levá-
mola cantando desde sempre. Estou 
encantado co resultado do arranxo 
para o piano.
         E o outro agasallo é “A danza 
das espadas”.
 Si, da nosa Festa da Coca. Creo 
que na presentación este tema foi 
unha sorpresa moi grande e a xente 
quedou encantada. Esta danza leva 

Alberto Vilas ao lado da representación en miniatura da Danza de Espadas

entrevista de  Marco A. Santos Soto 

escoitandose toda a vida con gaita 
e tambor e vestida con estes xogos 
harmónicos que lle din, o colorido tan 
bonito, que penso que ten que ver 
coas alfombras de flores da propia 
festa, tamén penso nas campás da 
Igrexa... O inicio ten unha introdución 
cunha melodía moi moderna como 
unha ilusión da danza, coma se esti-
vese lonxe, penso que é fabulo o que 
aconteceu con esta danza, estou moi 
feliz con todo isto.
        Valórame a relación co conce-
llo neste proxecto.
 Pois moi ben. En canto propuxé-
moslle facer o concerto de presenta-
ción non houbo problema e déronme 
moitas facilidades.  A acollida deste 
proxecto foi estupenda, encheuse o 
Multiusos no concerto de presenta-
ción, isto é dificilísimo para un con-
certo só de piano, sen letrista e sen 
coro, despois houbo unha sorpresa, 
pero non estaba anunciada.
 Tamén quedou moita xente fóra e 
falouse da posibilidade de facer ou-
tro concerto un pouquiño máis adian-
te para que o poida escoitar todo o 
mundo.
         Imaxinácheste tocando o pia-
no co propio grupo da Danza das 
Espadas bailando?
 Non, iso é moi difícil, non a pensei 
para bailar.
        Agora vouche preguntar como 
profesor de música do conserva-
torio de Pontevedra. Como ves a 
relación da mocidade de agora e o 
estilo de música que escoitan?
 Cando elaboraba este traballo deime 
de conta da importancia tan grande 
que tiña o que estaba a facer. Os no-
sos fillos e a xente moi nova segura-
mente descoñecen a maioría destes 
temas. Un patrimonio noso, da nosa 
cultura que se está perdendo, a músi-
ca popular tamén é a historia dos mo-
zos. Creo que a partir dun momento, 
coas xeracións máis novas, houbo 

unha ruptura tremenda na que deixa-
ron de interactuar coas xeracións 
maiores. Espero que este este traba-
llo sirva para achegar á xente nova á 
súa cultura. Esta ruptura tamén dáse 
noutros estilos como o Rock, a músi-
ca clásica, o Jazz, o Folk. Esta mú-
sica está a quedar moi lonxe deles, 
isto é unha traxedia. Eles teñen a súa 
música agora, esta música é puro 
comercio. Temos que distinguir clara-
mente do que é arte e música, ao que 
é industria. Esta industria está a eli-
minar ao resto das músicas, é como 
unha enorme contaminación que o 
invade absolutamente todo, isto é o 
tráxico. Agora mesmo a xente que 
escoita música e arte é dunha idade 
máis avanzada, de 40 anos para arri-
ba. Isto é moi triste.
       Que sentiches cando tocaches 
con Iturralde aquí, neste mesmo 
auditorio?
 Isto foi unha honra moi grande, tocar 
con un mestre como Pedro Iturralde, 
isto é unha emoción tremenda, sabes 
que estás a tocar cun xigante. Tamén 
toquei con Vittorino en Portugal, en 
Ébora, outro xigante e a voz viva 
máis importante de Portugal neste 
momento, cantou a Revolución dos 
Caraveis. Cando che pasa isto es 
consciente de que estás a vivir algo 
histórico e que es un absoluto privi-
lexiado.
        Para acabar Alberto, tes algún 
proxecto en mente do que nos poi-
das falar?
 Teño varios proxectos en marcha 
que irei facendo na medida que poi-
da. Tamén seguimos no Trío Circus, 
que non damos gravado nunca, ata 
o de agora só facemos música en di-
recto.
 Acabo de facer un ensaio pequeno 
do que pode ser a continuación de 
“Once cancións e unha danza” , este 
será un proxecto con voz, xa non 
digo nada máis…

Comezan os cursos de memoria nas 
parroquias cunha gran participación

Redondela

 A alcaldesa, Digna Rivas, destaca a importancia de achegar estes cursos 
a toda a poboación “facilitando que poidan participar deles sen ter que 
desprazarse da súa parroquia”.
 A concelleira Pilar Martínez amosouse moi satisfeita da boa acollida des-
tas actividades “que axudarán aos participantes a mellorar a súa calidade 
de vida, xa que reforza a atención, aumenta a agudeza auditiva e visual e 
prevén o deterioro da memoria”

 Os cursos de memoria “Mente Activa”, 
que organiza a concellería de Maio-
res e Infancia en colaboración coa 
Fundación Formavigo comezan esta 
semana nas diferentes parroquias. A 
actividade colgou o cartel de “comple-
to”, xa que a práctica totalidade das 
prazas ofertadas cubríronse con gru-
pos de entre 12 e 14 alumnas e alum-
nos maiores de 55 anos. Son en total 
14 grupos repartidos nas diferentes 
parroquias. Esta mañá arrancaron os 
de Cesantes e Ventosela. A alcaldesa 
Digna Rivas e a concelleira Pilar Mar-
tínez visitaron ás alumnas e alumnos 
para agradecerlles a súa participación 
e animalos a aproveitar este tempo 
de formación “pero tamén lúdico e 
de lecer”. A alcaldesa, Digna Rivas, 
lembra que estas actividades antes li-
mitábanse a Redondela e Chapela, e 
que agora se imparten tamén no resto 
do territorio. A rexedora destaca a im-
portancia de achegar estes cursos a 

toda a poboación 
“facilitando que 
poidan participar 
deles sen ter que 
desprazarse da 
súa parroquia”.
 A concelleira Pilar 
Martínez amosou-
se moi satisfeita 
da boa acollida 

destas actividades 
“que axudarán aos participantes a me-
llorar a súa calidade de vida, xa que 
reforzan a atención, aumentan a agu-
deza auditiva e visual e preveñen o 
deterioro da memoria”. Os cursos son 
impartidos por María Martínez Barros, 
educadora social e xerontóloga, quen 
a través de xogos e exercicios fai que 
os participantes “melloren a lóxica, 
a comprensión lectora, a escritura e 
mesmo as súas relacións sociais”.
Os cursos, que son de balde, come-
zan esta semana nas asociacións e 
centros culturais de Cedeira, Quintela, 
CCD Cesantes, CCS A Miñoteira de 
Ventosela, AVV Chapela, ADC Rande, 
CC San Esteban de Negros, CC Sara-
magoso no Viso, CC Cabeiro, Asocia-
ción Soutoxuste, CC Vilar de Infesta, 
CC Cidadelle e Asociación Arela en 
Saxamonde.
 Pilar Martínez adiantou xa que o vin-
deiro mes de marzo comezarán os 
cursos de Risoterapia e Musicoteparia 
que se impartirán tamén en todas as 
parroquias.

Digna Rivas inaugurando o curso

Resultado da poda

Roberto villar diante da farola en cuestión

O departamento de Parques e Xardíns 
realizou unha limpeza nas árbores secas 
da avenida Mendiño por motivos de seguridade
 A concellería que dirixe Pedro Villaverde realizou a pasada semana tra-
ballos de poda e limpeza nas árbores da avenida Mendiño “para evitar 
posibles desprendementos das pólas que estaban secas e podres”.
 A concelleira de Medio Ambiente, Pilar Martínez, explica que cando co-
mezaron os traballos habituais “os operarios comprobaron que algunhas 
pólas se atopaban en moi mal estado e que supoñían un perigo para a 
cidadanía”.

 A concellería de Parques e Xardíns, 
que dirixe Pedro Villaverde, realizou 
a pasada semana traballos de poda e 
limpeza nas árbores da avenida Men-
diño para evitar posibles desprende-
mentos das pólas que estaban secas 
e podres. Villaverde rexeita as acusa-
cións da Agrupación de Electores, que 
cualificou actuación de “arboricidio”, 
xa que os traballos realizados polos 
traballadores municipais “realizáronse 
por motivos de seguridade”. Advirte 
tamén que AER engánase cando atri-
búe estes traballos a unha empresa 
“xa que foron operarios do Concello os 
que fixeron estas labores, axudados 

por un traballador 
externo nalgunhas 
actuacións”. Des-
de o departamento 
de Medio Ambiente 
realízanse estudos 
de xeito periódico 
para avaliar a situa-
ción do arboredo. A 
edil Pilar Martínez 
explica que cando 
comezaron os tra-
ballos de poda que 
se realizan anual-
mente “o servizo 

de Parques e Xar-
díns comprobou 
que algunhas ár-

bores se atopaban en moi mal esta-
do, con pólas de gran tamaño secas 
e podres, e que existía un grave risco 
de desprendemento”.
 Lembran desde o goberno local que 
esta avenida é paso obrigado de cen-
tos de nenos e nenas e das súas fa-
milias, ao atoparse no acceso aos 
centros de ensino, conservatorio e 
instalacións deportivas. “A limpeza 
que se fixo nas árbores tiña como 
obxectivo evitar este perigo á veciñan-
za”, afirma Villaverde. Desde a conce-
llería de Parques e Xardíns sinalan 
que dúas das árbores foron retiradas, 
ao estar totalmente secas, e serán 
substituídas por dúas árbores novas.

O traslado dun farol no campo da feira 
suporá un aforro duns 6.000 euros anuais

 O departamento de Infraestruturas e 
Sostibilidade acometeu o traslado dun 
dos farois situados no campo da feira. 
O concelleiro Roberto Villar explica que 
este farol, situado no medio das prazas 
do aparcadoiro, debía retirarse cada 
vez que se celebraba un evento neste 

recinto para poder instalar unha carpa, 
facer un concerto, etc. En celebracións 
como as Festas do Choco, no Nadal, 
feiras e outros eventos, este foco de-
bía retirarse e logo volver a instalarse. 
Villar calcula que esta operación debía 
facerse unha media de 10 veces ao 
ano, “o que supoñía un gasto para as 
arcas municipais duns 6.000 euros, xa 
que é necesario contratar un camión 
grúa, ademais das horas de traballo 
que debían dedicarlle os operarios 
municipais a esta tarefa de montaxe e 
desmontaxe”.
 O farol instalouse agora nunha zona 
axardinada á entrada do aparcadoiro 
do campo da feira, onde non supón 
problema algún para a celebración de 
eventos. Este cambio de localización 
aproveitouse tamén para mellorar a ilu-
minación na zona, ao cambiar as dúas 
lámpadas de 100w por outras de 240w. 
Villar apunta que este cambio permite 
tamén reducir as emisións contami-
nantes “xa que non será preciso o uso 
deste camión cada vez que se celebre 
un evento no campo da feira”.

O Grupo Casa paco 81 e a loita O Grupo Casa paco 81 e a loita 
contra o cancrocontra o cancro

O grupo Casa Paco 81 
únese á loita contra o can-
cro lucindo nos brazos de 
adestradores, xogadores e 
directiva brazaletes de cor 
verde. Os brazaletes foron 
entregados nun acto, antes 
dos encontros que logo se 
celebrarían
no pavillón da Marisma, 
pola presidenta  da Asocia-
ción contra o Cancro Am-
paro Alonso 

E Redondela, móvese? Balance do BNG   
de nove meses de goberno municipal

Redondela

Redondela

 A cita eleitoral de maio 2023 redefiníu 
o mapa eleitoral redondelá, cun BNG 
convertido na única forza cunha suba 
significativa, duplicando no número de 
votos. A Lei D`Hont só deparou a suba 
para a nosa organización nun concellei-
ro. Fieis á palabra dada, facilitamos a 
investidura da candidata socialista, Dig-
na Rivas. Nas posteriores negociacións 
non se chegou a un acordo para un go-
berno co PSOE e AER.
 Dende aquela a dinámica municipal 
caracterizouse pola “deriva na acción 
política”, e pola “constante denuncia”.  
Na primeira atopámonos a un gober-
no municipal que aínda a día de hoxe 
non foi quen de realizar unha proposta 
de orzamentos, nin dunha planificación 
para poder consensuar co BNG. Malia 
as nosas constantes chamadas ao diá-
logo para poder deseñar o noso apoio 
ao goberno de Rivas, os resultados non 
son nada positivos. Mesmo chegouse 
a forzar á nosa organización a tomar 
posicionamentos no Pleno, sen antes 
consensuar acordos. Un dos exemplos 
máis claros, a aprobación das bases de 
contratación do Servizo de Axuda no 
Fogar.
 A segunda característica municipal 
destes meses; un Partido Popular des-
bocado nas denuncias no xulgado, e un 
goberno municipal atenazado. Da man 
de Javier Bas, os populares sen pro-
postas adicáronse a pasear o nome don 
noso concello polos xulgados. Pola súa 
parte o goberno de Digna Rivas, limitá-
base a actuar ás demandas que a golpe 

de facebook o sometía o PP.
 Redondela atravesa dende hai unha 
década unha importante crise de poboa-
ción. Nestes anos perdemos ata mil ha-
bitantes, e fronte a outros concellos que 
tiveron descensos e medres, no caso 
redondelá esta situación estase cronifi-
cando. A xuízo do BNG, estamos ante 
un síntoma de que algo está a pasar, e 
debemos por todo o noso empeño en 
cambiar esta dinámica. Outro síntoma 
desta parálise refléxase nun movemen-
to asociativo e veciñal noutrora puxante 
aletargado dende hai anos.
 Xa o dixemos en campaña, Redondela 
necesita tranquilidade, seguridade e so-
sego. A acción do goberno non se pode 
ver constantemente sobresaltada e sen 
planificación. O BNG estivo e estará 
para colaborar en acción rigorosa, mais 
tamén propositiva. Que non conten con 
nós para facer funambulismo político 
buscando o noso apoio somentespara 
saír do paso. 
 Necesitamos construír unha alternativa 
ao Partido Popular con altura de miras, 
sen complexos respetando o equilibrio 
de forzas da que a veciñanza nos dotou. 
Necesitamos mellorar as infraestructuras 
básicas, axilizar a atención ás persoas e 
familias que están sufrindo o impacto da 
crise, facilitar que os mozos e mozas re-
dondelás se sintan protagonistas da vida 
do noso concello. Continuamos no Blo-
que Nacionalista Galego de Redondela 
con máis folgos que nunca traballando 
para desenvolver un proxecto ilusionan-
te como o de construír un novo concello.

O alumnado dos institutos aprende sobre 
sexualidade e afectividade

 A alcaldesa de Redondela, Digna Rivas, e a concelleira de Igualdade,  Iria 
Vilaboa, estiveron a mañá do 18 de febreiro no IES Chapela co alumnado 
que asistiu á charla impartida polos educadores Lucía Pereda e Rubén Es-
tévez.
Os expertos traballarán coa rapazada e aspectos como a sexualidade e a 
afectividade, así como os roles e estereotipos erróneos que se presentan na 
pornografía. A metodoloxía é participativa con actividades como debates 
grupais, choiva de ideas, exposicións e recursos audiovisuais e musicais.
 O máis importante é que os mozos e mozas poidan expresar as súas dú-
bidas e inquedanzas “con total liberdade”, e que teñan información veraz 
“para vivir a súa afectividade e sexualidade dun xeito saudable” sinala a 
alcaldesa Digna Rivas. O obxectivo desta actividade é “formar ao alum-
nado en educación afectivo-sexual e desmitificar a pornografía”, explica a 
concelleira Iria Vilaboa.  

 A alcaldesa de Redondela, Digna Ri-
vas, e a concelleira de Igualdade,  Iria 
Vilaboa, estiveron o 18 de febreiro no 
IES Chapela co alumnado que asis-
tiu aos obradoiros impartidos polos 
educadores Lucía Pereda e Rubén 

Estévez. Estas actividades, promovi-
das desde a concellería de Igualdade, 
comezou o pasado mes de novembro 
coas charlas interactivas para alumna-
do de ESO e Bacharelato dos institutos 
de Redondela, cuns 850 rapaces e ra-

Digna Rivas (dereita) e Iria Vilaboa nas xornadas de afectividade e sexualidade

pazas. Unha vez analizados os datos 
destas xornadas a técnica en Igual-
dade, Lucía Pereda, fixo un diagnós-
tico sobre as crenzas e actitudes do 
alumnado en relación á sexualidade 
e á pornografía. “Algúns destes datos 
son preocupantes, e moito peores do 
que agardábamos”, segundo explicou 
a concelleira de Igualdade Iria Vilaboa. 
O 77% dos participantes considera que 
a pornografía “é unha industria como 
outra calquera, polo que o consideran 
un traballo máis e a explotación de mu-
lleres como unha forma lícita de gañar 
cartos”. Por outra banda un 51% do 
alumnado considera que a pornografía 
é tan só “entretemento” e un 31% pen-
sa que é “unha ferramenta adecuada 
para explorar a sexualidade tanto pro-
pia como da parella”.
 Os datos fan necesario “seguir traba-
llando co alumnado nas aulas desde 
unha perspectiva de xénero”, apunta 
Pereda, e por iso se puxeron en mar-
cha os obradoiros que comezaron esta 
mañá separando a rapaces e rapazas 
en dúas aulas para crear espazos es-
pecíficos para uns e outras. “Precisa-
mos que as rapazas participen dun 
espazo seguro onde poder abordar as 
violencias sexuais, pero tamén que os 
mozos participen dun espazo seguro 

onde abordar a influencia da masculini-
dade á hora de relacionarse efectiva e 
sexualmente”, di a educadora. Nunha 
sesión posterior traballarán con mozas 
e mozos xuntos para crear un “decá-
logo de boas prácticas, sas e igualita-
rias”.
A metodoloxía empregada será activa 
e participativa valéndonos de activida-
des como debates grupais, choivas de 
ideas, traballos en grupo, exposición 
maxistral e recursos audiovisuais, mu-
sicais e literarios.
A concelleira de Igualdade, Iria Vilaboa, 
sinala que o obxectivo destas charlas 
é “formar ao alumnado en educación 
afectivo-sexual, desmitificar a porno-
grafía e reflexionar sobre as emocións 
vinculadas ao desexo e á sexualidade”. 
A alcaldesa, Digna Rivas, explica que o 
máis importante é que os mozos e mo-
zas poidan expresar as súas dúbidas 
e inquedanzas “con total liberdade”, e 
que teñan información veraz “para vivir 
a súa afectividade e sexualidade dun 
xeito saudable”
 Os obradoiros, que hoxe comezaron 
o IES Chapela, continuarán nas próxi-
mas semanas nos institutos Illa de San 
Simón, Pedro Floriani e Mendiño. En 
total serán uns 850 alumnos e alumnas 
os que participarán nestas actividades.

De esqda. a dta. de arriba abaixo: Pedro Vieitez, Seso Durán, Elisa Arias, Ro-
berto Vilar, Andreia Costas, Rita Rodríguez, Digna Rivas e Marcos Lareira.

Redondela fai historia e rende homenaxe 
aos veciños deportados en Mauthausen

 O Concello de Redondela en colaboración co Colectivo Republicano ins-
talou catro “pedras da memoria” no paseo da Xunqueira para render ho-
menaxe a Antonio Piñeiro, José González, Olimpio Míguez e Alejandro 
Lafuente.
 Redondela convértese no primeiro municipio galego en lembrar a todos 
os seus veciños vítimas do nazismo e súmase  aos máis de 100.000 Stol-
persteine colocados en 27 países, o que supón o maior monumento des-
centralizado do mundo.
 A alcaldesa, Digna Rivas, sinalou que é “unha obriga” recuperar a memo-
ria dos represaliados e advertiu que “se esquecemos o horror do nazismo 

corremos o risco de que se repita”.

 O paseo da Xunqueira, ás portas do Mul-
tiúsos, acolleu na  mañá do 27 de xaneiro 
o acto de homenaxe aos veciños de Re-
dondela represaliados nos anos 40 e que 
acabaron no campo de concentración de 
Mauthausen. Antonio Piñeiro Otero, José 
González Vázquez e Olimpio Míguez Pa-
zos foron asasinados neste campo de 
exterminio nazis, e Alejandro Lafuente 
Pose foi liberado polas tropas aliadas en 
maio de 1945. O Concello de Redondela, 
en colaboración co Colectivo Republica-
no, celebrou este acto coa presentación 
do libro da historiadora e escritora María 
Torres “De Redondela a Mathausen” e a 
colocación de catro Stolpersteine, lastras 
da memoria, coas inscricións das catro 
vítimas redondelás. Marcos Lareira, pre-
sidente do Colectivo Republicano, agra-
deceu o poio do Concello e afirmou que 
Redondela vive “un día histórico” coa co-

locación dos Stolpersteine. Estas 
pedras da memoria suman xa máis 
de 100.000 pezas en 27 países, 
“co Redondela xa forma parte do 
maior monumento descentralizado 
do mundo”.
A alcaldesa, Digna Rivas, sinalou 
que con este acto a instancia do 
Colectivo Republicano, Redondela 
“fai xustiza coa memoria destes ca-
tro veciños represaliados que es-
taban no esquecemento”. Advertiu 
que “se esquecemos o horror que 
supuxo o nazismo corremos o ris-
co de que se repita”. Para Rivas é 
unha obriga “defender cada día a 
liberdade, a igualdade e todos os 
valores que representa a democra-
cia”. Tamén falou de memoria his-
tórica Pedro Vieitez, do Colectivo, 
e  fixo fincapé en que o fascismo 
segue vivo, “instalouse na nosa 
sociedade” mentres a poboación 
“acepta calquera noticia sen con-
trastar ou debater por pasotismo”. 
Advirte que son tamén mostras de 
fascismo cotiá sucesos que se dan 
en Redondela “coa sabotaxe do 

monumento aos asasinados polo fran-
quismo no Alto da Concheira, a misoxinia 
de borrar o nome das asasinadas pola 
violencia machista no paseo da Xunquei-
ra ou a desfeita da exposición Mulleres 
Conquistadoras”.
 No acto participou a escritora María To-
rres, que asinou exemplares do seu libro 
e a poeta Andreia Costas, que fixo par-
tícipe ao público dos miles de vítimas 
que aínda quedan por ser recoñecidas. 
O músico Seso Durán, que por un pro-
blema de saúde non puido interpretar o 
seu repertorio, interviu tamén para sinalar 
“a importancia destas iniciativas en tem-
pos nos que axexan a insensibilidade e 
a ignorancia”.  O acto contou tamén coa 
presenza da concelleira de Cultura Rita 
Táboas e o concelleiro de Infraestruturas 
Roberto Villar. A música correu a cargo de 
alumnas do Conservatorio Municipal.

Redondela suma 36 casos de violencia de 
xénero con seguimento policial

Redondela

Redondela

 Dos 36 casos que se rexistran actualmente en Redondela no Sistema 
VioXén só un deles ten contemplado un risco alto para a vítima, 9 están 
en nivel medio e 11 en nivel baixo. Para estas mulleres existen ordes de 
protección. Hai 16 vítimas co servizo de atención móbil ATEMPRO  e 
dúas co dispositivo de xeolocalización COMETA.
 Moitas das mulleres vítimas con seguimento de VioXén seguen a estar 
no sistema ao longo do tempo. “Hai casos que se manteñen durante anos, 
o seguimento é constante e danse altas e baixas segundo a situación das 
vítimas”, sinala a edil Iria Vilaboa.
 A alcaldesa Digna Rivas salienta a importancia de formar parte do Siste-
ma VioXén, xa que “permite aglutinar esforzos das diferentes institucións 
competentes en materia de violencia de xénero e integrar toda a informa-
ción dos diferentes casos, co que a atención as vítimas e o seu seguimento 
é máis eficaz”.

 A día de hoxe no municipio de Redon-
dela existen 36 casos activos de vio-
lencia de xénero, segundo datos reco-
llidos no Sistema VioXén, o programa 
de seguimento integral de vítimas. O 
ano 2022 pechárase co 28 casos acti-
vos. Desde a concellería de Igualdade 
explican que moitas das mulleres ví-
timas con seguimento de VioXén se-
guen a estar no sistema ao longo do 
tempo. “Son casos que moitas veces 
mantéñense no sistema durante anos, 
o seguimento é constante e danse al-
tas e baixas segundo a súa situación”, 
sinala a concelleira Iria Vilaboa. A al-
caldesa Digna Rivas salienta a im-
portancia de formar parte do Sistema 
VioXén, xa que este programa “per-
mite aglutinar esforzos das diferentes 
institucións públicas competentes na 
materia de violencia de xénero e inte-

grar toda a información dos diferentes 
casos, co que a atención as vítimas e o 
seu seguimento é máis eficaz”. Dos 36 
casos que se rexistran actualmente en 
Redondela só nun deles se contempla 
un risco alto para a vítima, 9 están en 
nivel medio e 11 en nivel baixo. Para 
estas mulleres vítimas existen ordes 
de protección. Nos outros 15 casos 
non se aprecia risco.
 Como medida de protección hai 16 
mulleres que contan co Servizo Tele-
fónico de Atención e Protección para 
vítimas de violencia machista (ATEM-
PRO). Este dispositivo ofrece ás mulle-
res unha atención inmediata as 24 ho-
ras do día, os 365 días do ano e sexa 
cal for o lugar en que se atopen. ATEM-
PRO usa tecnoloxía de comunicación 
telefónica móbil e de telelocalización e 
permítelle ás vítimas contactar en cal-

quera momento cun Centro de aten-
ción preparado para dar resposta ás 
súas necesidades. Ante situacións de 
emerxencia, o persoal do Centro pode 
mobilizar outros recursos se é necesa-
rio.
 En Redondela hai actualmente dous 
casos que contan co sistema COME-
TA. Trátase dun dispositivo que permite 
xeolocalizar de forma telemática tanto 
ao agresor como á vítima para garantir 
que o que se cumpre a orde de afas-
tamento imposta. Con este sistema 
faise efectivo o dereito da vítima á súa 

seguridade, ademais de documentar 
posibles quebrantamentos da orde de 
afastamento. O sistema Cometa ofrece 
información actualizada e permanente 
sobre o cumprimento ou incumprimen-
to das medidas impostas e das inci-
dencias, tanto accidentais como provo-
cadas. O dispositivo é tamén un xeito 
de disuadir ao agresor de quebrantar a 
orde de afastamento.
 As autoridades lembran que existen 
dous teléfonos de axuda e información 
ás vítimas de violencia machista: 016 
e 112.

Redondela demanda á Xunta Galicia a 
creación de vivenda pública e máis axudas 

para o alugueiro
 A corporación de Redondela aprobará esta tarde unha moción na que 
insta á Xunta de Galicia a promover un parque permanente de vivenda 
pública, facer plans de rehabilitación de vivendas baleiras e a aumentar o 
orzamento do Programa de axudas ao alugueiro para garantir o dereito á 
vivenda a todas as persoas que cumpran os requisitos para ser beneficia-
rias.
 A iniciativa dunha veciña que recolleu máis de 3.000 sinaturas reclaman-
do políticas de promoción pública de vivenda levou aos partidos a pre-
sentar unha moción conxunta á que se sumaron tres dos catro grupos da 
corporación: PSdG, BNG e AER.
 O Concello comprométese a crear este ano a súa propia ordenanza do 
réxime de alugueiro turístico e a estipular no Plan Xeral de Ordenación 
Municipal a máxima porcentaxe de vivenda pública que legalmente se 
permita.

 A corporación de Redondela aprobará 
esta tarde unha moción na que insta á 

Xunta de Galicia a promover un parque 
permanente de vivenda pública que 

respalde o dereito de 
todas as persoas a 
unha vivenda digna 
en todos os núcleos 
urbanos onde exista 
unha gran demanda, 
como é o caso de 
Redondela.  O escri-
to demanda a crea-
ción de medidas e 
plans efectivos como 
a rehabilitación de vi-
vendas baleiras para 
aumentar a oferta de 

Todo tipo de carnes coa 
mellor calidade para ti

Redondela

pisos e reducir os prezos, co que se 
facilitaría o acceso universal á viven-
da. Por outra banda ínstase á Xunta 
a aumentar o orzamento do Programa 
de axudas ao alugueiro para garantir o  
dereito á vivenda a todas as persoas 
que o soliciten e cumpran os requisitos 
para ser beneficiarias.
 O acceso a unha vivenda digna, ma-
lia ser un dereito recollido na Consti-
tución, é un obxectivo imposible para 
moitas persoas tanto e réxime de pro-
piedade como de alugueiro. O estou-
pido da burbulla inmobiliaria a partir 
do ano 2008 supuxo un aumento nas 
desigualdades e miles de familias, 
mesmo con certa estabilidade laboral, 
xente moza e colectivos en risco de ex-
clusión social non gozan dese dereito. 
A entrada no mercado dos “pisos de 
alugueiro turístico” agravan aínda máis 
esta situación, e Redondela é un claro 
exemplo cun aumento exponencial de 

vivendas que agora se dedican a este 
uso, polo que os alugueiros residen-
ciais diminúen e os prezos encaréce-
nse.
 Esta situación de frustración e indigna-
ción social foi a semente de iniciativas 
cidadás como a da veciña de Redon-
dela Carmen Lobato. Ela recolleu máis 
de 3.000 sinaturas reclamando políti-
cas de promoción pública de vivenda 
no municipio redondelán. A petición de 
Lobato os partidos políticos presen-
taron esta moción conxunta á que se 
sumaron tres dos catro grupos da cor-
poración: PSdeG, BNG e AER,
 Ás portas do debate sobre o Plan Xe-
ral de Ordenación Municipal, o con-
cello de Redondela comprométese a 
establecer este ano a súa propia orde-
nanza para regular o alugueiro turístico 
e a establecer no PXOM a máxima por-
centaxe de vivenda pública que legal-
mente se permita.

Redondela estrea o aparcadoiro que 
transforma a entrada na vila “malia os 

paus nas rodas”

 A alcaldesa Digna Rivas sinala que “os paus nas rodas que algúns puxeron 
non impediron acadar o obxectivo de transformar Redondela para bene-
ficio da veciñanza cun aparcadoiro disuasorio que transforma o acceso á 
vila”.
Este aparcadoiro disuasorio non só mellora a zona de Vilavella, senón que 
tamén repercute de xeito positivo no resto da vila “ao reducir a cantidade 
de vehículos que transitan polo núcleo urbano” apunta o concelleiro de 
Infraestruturas e Sostibilidade, Roberto Villar. O edil recoñece tamén que 
“conxugar os estacionamentos coas zonas verdes supuxo un gran esforzo”.
 O derrube da nave que se situaba na parcela e a creación do aparcadoiro 
no se lugar “pon en valor o convento, elimina barreiras arquitectónicas e 
mellora a relación do espazo co río Maceiras”, sinala o concelleiro de Ur-
banismo Antonio Cabaleiro.

A transformación do principal acceso 
á vila de Redondela xa é unha reali-
dade. Os condutores xa poden facer 
uso do novo aparcadoiro disuasorio en 
Vilavella, que conta cunha superficie 
de 3.896 m² con 110 prazas para co-
che, das que 6 están reservadas para 
persoas con mobilidade reducida, así 
como 3 prazas de moto e 8 para bici-
cletas.
A alcaldesa Digna Rivas sinala que “os 
paus nas rodas que algúns puxeron 
non impediron acadar o obxectivo de 
transformar Redondela para beneficio 
da veciñanza”. Para o goberno local 
foi un gran reto poñer en marcha este 
gran proxecto, que implicou a compra 
da vella nave anexa ao convento e o 
seu derrube.  Converter esta gran área 
“nun espazo amable para o cidadán, 
intervindo neste espazo público, elimi-
nando a nave e conectando as zonas 
de forma accesible supuxo un gran 
esforzo, pero pagou a pena”, afirma 
Rivas.
Este aparcadoiro disuasorio non só 
mellora a habitabilidade da zona de Vi-
lavella, senón que tamén repercute de 
xeito positivo no resto da vila “ao redu-

cir a cantidade de vehículos que tran-
sitan polo núcleo urbano, o que supón 
máis seguridade para o peón, menos 
ruído e menos contaminación”, apunta 
o concelleiro de Infraestruturas e Sos-
tibilidade, Roberto Villar. O edil engade 
que se instalou un sistema de ilumina-
ción “eficiente e de baixa intensidade” 
para a zona de aparcadoiro. Villar non 
oculta que “conxugar as prazas de es-
tacionamentos coas zonas verdes e o 
arborado supuxo un gran esforzo para 
poder acadar o mellor resultado posi-
ble”.
O estacionamento non só ofrece o 
maior número posible de prazas para 
aparcar no acceso a Redondela, senón 
que supón “a transformación integral 
do espazo urbano, elimina barreiras ar-
quitectónicas, pon en valor o Convento 
de Vilavella e mellorar a relación do es-
pazo co río Maceiras”, explica o conce-
lleiro de Urbanismo Antonio Cabaleiro. 
Un dos obxectivos prioritarios deste 
proxecto era que todos os espazos fo-
sen accesibles para todas as persoas, 
especialmente para as que teñen mo-
bilidade reducida “e ese obxectivo está 
cumprido”.

Vista do novo aparcadoiro

Distribuidor Exclusivo

Pedro M. Cortegoso Gago,  traballador do sergas

opinión

Saírmos da UE e da OTAN?

G
aliza non está illada do mun-
do, o que acontece hoxe en 
Palestina ou na Ucraína, as 
decisións que se toman na 
Unión Europea e na OTAN, 

inciden directamente nas nosas vi-
das.
 Queirámolo ou non, estamos inte-
grados nunha alianza militar das 
máis crueis, a OTAN. Nesta estru-
tura político militar os estados es-
tán sometidos ao mandato imperial 
dos EEUU. Para Galiza é un gré-
llete máis da cadea opresora, para 
España unha garantía de manter a 
súa dominación e a súa unidade te-
rritorial. A OTAN é un atranco para 
a nosa soberanía nacional, quizais o 
máis grande.
 Queirámolo ou non pertencer á 
OTAN colócanos nun bando nesta 
terceira guerra mundial que se está 
desenvolvendo diante dos nosos 
ollos sen que nós sexamos cons-
cientes. Estamos no bando do impe-
rialismo unilateral que se quer impo-
ñer aos pobos do mundo mediante 

a violencia para espoliar os seus re-
cursos naturais e humanos.
 A Unión Europea non é sinónimo de 
democracia nin de dereitos huma-
nos, simplemente é unha xuntanza 
de estados ao servizo do capital. A 
que manda miles de millóns de euros 
en armas para continuar a guerra da 
Ucraína, a que xustifica e financia o 
xenocidio sionista do pobo palestino. 
E todo isto acontece mentres medra 
a precariedade e aumenta o costo 
da vida para os “libres”cidadáns do 
xardín europeu.
 Para Galiza a forzada entrada nes-
te selecto clube non fixo máis que 
agrandar os nosos problemas eco-
nómicos e sociais. Como ben se 
prognosticou no seu día, foi unha 
desfeita para os nosos sectores pro-
dutivos, especialmente para a indus-
tria naval, o agro e a pesca. Sectores 
que ainda hoxe continúan esmore-
cendo baixo as políticas emanadas 
de Bruxelas e que son aplicadas di-
lixentemente desde Madrid, polo go-
berno central, e desde Compostela, 

polo goberno da Xunta. 
Independentemente de 
que partido político es-
tea exercendo as fun-
cións de encargado.
Mais hoxe temos outro 
grande problema que 
tamén ven da man das 
políticas enerxéticas 
ditadas pola UE. Coa 
escusa dunha nova 
“economía verde” que-
ren transformar os no-

sos montes nun xigantesco parque 
eólico e encher as nosas costas de 
enormes muíños de vento, e todo para 
producir, como cos encoros nos tem-
pos de Franco, enerxía barata para 
exportar e satisfacer as necesidades 
de industrias de enclave que lixan a 
nosa terra. A enerxía verde é hoxe o 
negocio redondo dos “fondos voitres” 
e das empresas intermediarias; o hi-
dróxeno verde vai ser o novo maná 
que vai solucionar todos os nosos ma-
les económicos e medio ambientais.
Estamos comezando unha nova cam-
paña electoral, unha de tantas coas 
que nós entreteñen ultimamente. Po-
rén, pouco se fala ou se tenta evitar 
falar do que significa a nosa pertenza 
á UE ou á OTAN. As eleccións debe-
rían servir para reflexionar sobre estes 
e outros temas, mais só escoitamos 
frases feitas e consignas partidarias 
para tentar engaiolarnos.
 Realmente a autonomía ten compe-
tencias para facer todo o que prome-
ten que van facer? Pódese desde a 
Xunta salvar a nosa pesca e a nosa 
agricultura? Imos impedir a inunda-
ción de parques eólicos nos montes e 
nos mares?
 O sistema autonómico é un traxe 
feito a medida de Madrid, para nós 
unha camisa de forza, coa intención 
de perpetuar a nosa dependencia. Vai 
sendo hora de falar claro e dicirlle ao 
pobo galego que para vivir mellor ne-
cesitamos unha soberanía real. Para 
iso temos que soltar amarras, quitár-
monos a camisa de forza española e 
saírmos da UE e da OTAN.

As obras de 
remodelación e

 mellora urbana de 
Concepción Arenal 

e Rúa da Ponte
Marín

 Dúas das rúas máis céntricas do 
casco urbano de Marín, o tramo 
sen humanizar de Concepción Are-
nal e a Rúa da Ponte, cambiarán a 
súa fisionomía para que pasear por 
elas, desfrutalas e poder facer un 
uso compartido do espazo urbano 
máis xusto entre o coche e o tránsi-
to peonil sexa unha realidade.
Este proxecto forma parte dunha es-
tratexia de mobilidade sostible máis 
ambiciosa auspiciada pola Xunta de 
Galicia, administración que financia 
os traballos, para fomentar entre 
Pontevedra e Marín un eixo común 
no que se favorezan os despraza-
mentos a pé e en bici.
 En total, actuarase en cerca de 2,5 
quilómetros de lonxitude, comen-
zando este luns polo tramo de Con-
cepción Arenal, onde se entroncará 
coa parte que xa se humanizou no 
seu día, aplicando solucións simi-
lares: “Haberá unha redistribución 
dos espazos, para dotar de máis 
amplitude ás beirarrúas, reordenan-
do o espazo de estacionamento, as 
zonas de carga e descarga e, por 
suposto, atendendo ao cen por cen 
ás esixencias de accesibilidade uni-
versal”, explicou a rexedora, María 
Ramallo.

O Enterro da Sardiña de Marín
“Non hai no mundo un enterro da sardiña como o de Marín”

entrevista de  Aarón Franco O Morrazo

Celso Méndez,  delegado do Ateneo Santa Cecilia na organización do enterro da sardiña de Marín

 O pasado 14 de febreiro, como todos os anos desde finais 
do século XIX ,e novamente desde 1976 tras a terrible pa-
réntese do franquismo, Marín celebrou  o seu tradicional 
e multitudinario Enterro da Sardiña. Sempre se fai o mér-
cores de cinza, este ano coincidiu o 14 de febreiro. E por 
primeira vez este 2024 celébrase como festa de interese tu-
rístico. O Ateneo Santa Cecilia é a institución encargada da 
organización deste evento. O Ateneo foi fundado en 1952  
e ten un valor sobresaínte no amplo tecido asociativo mari-
nense. O Ateneo desenvolve multitude de actividades cul-
turais e o enterro da sardiña é unha das máis importantes. 
Nós falamos con Celso Méndez, el é o delegado do Ateneo 
na organización do enterro. Celso aínda que natural de Co-
tobade leva xa moitos anos da súa vida en Marín , localida-
de na que exerceu , ata que chegou o momento de gozar da 
xubilación, a súa profesión de docente

        O Enterro é unha das activida-
des máis importantes do Ateneo?
 Si. Nós desenvolvemos moitas ac-
tividades culturais: pintura, charlas, 
exposicións..... Pero o Enterro é unha 
das tres máis importantes xunto cos 
maios e a danza de espadas.
       A actual edición do enterro é a 
primeira vez que é festa de intere-
se turístico, verdade?
 Si. A nosa danza de espadas xa tiña 
esta distinción e o enterro é unha 
festa de interese turístico desde este 
ano 2024.
         Este ano fixestes a presenta-

ción do enterro en FITUR?
 Si, estivemos presentando a festa en 
Madrid xunto cos demais entroidos 
de Galicia. A Madrid foi Lois, o pre-
sidente do Ateneo, xunto con outros 
compañeiros e o que nos contan é 
que foi unha moi boa experiencia xa 
que é unha forma relevante de facér-
monos ver.
        Pero vós xa erades bastante 
coñecidos en todo o estado?
 Si, desde hai uns anos , cando che-
ga o enterro, a maioría das TV esta-
tais conectan en directo con Marín.
        O enterro da Sardiña celébrase 

en distintos sitios do estado pero o 
de Marín ten unhas peculiaridades 
que o individualizan .Cóntanos as 
súas principais características?
 Si, non hai outro igual no mundo. 
O resto de enterros de sardiñas que 
hai son desfiles de comparsas. O de 
Marín non. O noso é unha procesión 
de semana santa irreverente. É unha 
parodia. A xente vai en silencio, con 
velas, vanse apagando as luces do 
pobo por onde pasa o enterro, só 
quedan as luces das velas, botamos 
ao mar unha sardiña de verdade e 
na viaxe de ida hai música fúnebre 

que muda a música alegre 
cando facemos a viaxe de 
volta. Máis ou menos na 
metade da viaxe hai un 
sermón e quen o le mé-
tese con todo o mundo. 
A música do enterro é do 
1903 e a banda de música 
vai tocando sempre.
        Quen  le o sermón?
 Normalmente un membro 
do Ateneo. É como unha 
cantiga de escarnio. Logo 
do sermón  lese unha la-
daíña que data de 1895.
        A que hora sae o 
enterro?
 Sempre ás 20:00 chova , 
vente ou faga o tempo que 
faga.
       Suspendeuse algun-
ha vez?

 Só dúas: no ano 21 a causa da pan-
demia e no ano 22 por mor da traxe-
dia do Vila de Pitanxo.
      Sabemos cando se inicia a his-
toria do enterro da Sardiña de Ma-
rín?
 Nós temos constancia dun artigo xor-
nalístico de 1882 que fala do enterro 
da sardiña dese ano e que fai refe-
rencia a edicións anteriores. É dicir, 
sabemos con certeza que é anterior 
a 1882 pero non podemos precisar o 
ano exacto no que comezou.
        Supoño que no franquismo 
estaría prohibido?

 Si, claro, como 
todos os en-
troidos. Reto-
mámolo nós no 
1976 despois da 
morte de Fran-
co.
        Cando en 
1976 recupe-
rastes a tradi-
ción do enterro 
,despois de 
catro décadas 
de prohibición, 
imaxino que 
moita xente 
non tería nin 
idea de que era 
o que estaba-
des a celebrar?
 Desde logo, 
eu por exemplo 
que nacín na dé-
cada dos 50 non coñecía o enterro. 
Foron señores maiores, que o lembra-
ban , como por exemplo o pintor Ma-
nuel Torres, os que deron o pulo nece-
sario para podérmolo retomar. Cando 
o sacamos á rúa o primeiro ano todos 
os participantes eran persoas maiores 
que se acordaban do enterro.
        E no 76, cando fostes ao peirao 
a primeira vez despois de tantos 
anos non tivestes problemas?
 Pois si, si que tivemos. De feito non 
nos querían deixar pasar pero ben, 

como case todas eran persoas maio-
res , moi coñecidas en Marín, final-
mente puidemos facelo. O evento 
saíu na prensa e ao ano seguinte xa 
tivemos que pedir permiso ao gober-
nador civil. E non creas que foi fácil.  
Aínda non se tiña moi claro se esas 
cousas se poderían celebrar ou non, 
e o gobernador civil non dos deu per-
miso por escrito, pero digamos que 
nos fixo saber que miraría para outro 
lado sempre que non houbese pro-
blemas.

O Goberno de Bueu
aproba a primeira 
modificación da 

relación de postos de 
traballo

 A modificación inclúe a crea-
ción de tres prazas derivadas de 
sentenzas xudiciais e outras dúas de 
secretaria da alcaldía e de técnico de 
administración xeral
 O pleno acordou por unanimida-
de adoptar as medidas oportunas 
en relación cos piñeiros da praia de 
Area de Bon, unha proposta que foi 
presentada polo PP
 A moción de apoio ao pobo pales-
tino e contra o xenocidio, presenta-
da polo BNG, saíu adiante cos votos 
dos grupos do goberno

Enterro da Sardiña de Marín 2019

Bueu

 A corporación municipal de Bueu ce-
lebrou este luns, 5 de febreiro, o pleno 
ordinario no que se aprobou a primeira 
modificación da Relación de Postos de 
Traballo (RPT) cos votos a favor dos 
grupos do goberno (BNG e PSOE) e en 

        A vinculación da sociedade de 
Marín co enterro como é?
 Importantísima. Milleiros de persoas 
asisten ao enterro, non só de Marín 
senón tamén de outras localidades. 
De feito cando se iniciou o enterro do 
loro Ravachol en Pontevedra, puxe-
ron o evento o venres( agora é o sá-
bado) para non coincidir co noso, pois 
moitos veciños e veciñas de Ponte-
vedra achéganse a Marín o mércores 
de cinza para gozar do noso enterro.
        Na comarca do Morrazo hai 
algún evento parecido?
 O primeiro que houbo foi o noso. 
Logo, sete ou oito anos despois, co-
mezou o de Moaña 7 que organiza a 
asociación Nós. En Cangas faise o 
enterro do Momo e en Bueu o do Pa-
xaro de Mal Agoiro.
        A organización do enterro da 
sardiña é moi cara?
 Iso pode custar todo o que un quei-
ra gastar. Pero nós facémola barata 
porque non temos moitos cartos.
          Como vos financiades?
 O Concello colabora.
           Colabora o suficiente?
 Se dera un pouco máis non estaría 
de máis.
         O Concello colabora economi-
camente , coa cesión de materiais 
e instalacións, pero a organización 
é vosa , non?
 Si, a organización é íntegra do Ate-
neo.

Vista do pleno

Marín

contra do PP. Dende as bancadas do 
PP, a súa voceira Elena Estévez, bo-
toulle en cara ao executivo que “en tan 
pouco tempo da aprobación definitiva 
da RPT xa traedes a primeira modifi-
cación, o que parece unha ocorrencia”. 
Así mesmo, continuou, “sorprende que 
os informes sexan da empresa externa 
que elaborou o documento e non da se-
cretaria municipal”. En resposta a ela, 
Xosé Leal, voceiro do BNG, destacou 
que “a RPT é un documento vivo, que 
evoluciona, e o PP volve votar outra 
vez en contra das melloras pedidas po-
los traballadores e traballadoras”. Nes-
ta liña interveu o alcalde Félix Juncal, 
quen puxo o foco en que “o que non 
queda claro é se o PP está de acordo 
ou non con que teñamos unha  RPT, fal-
tando na súa intervención á verdade”. 
O rexedor lembrou que o documento 
cumpre con todos os requisitos legais e 
que ata o Tribunal Superior de Xustiza 
de Galicia o referendou ao tombar os 
recursos presentados.
 Esta modificación permite a creación 
de tres prazas derivadas de sentenzas 
xudiciais, concretamente dúas de oficial 

de xardinería adscrita a Obras e Ser-
vizos e unha de auxiliar administrativo 
para a área de Intervención. Ademais 
créase unha praza de secretaria da 
alcaldía como persoal de libre desig-
nación e unha de técnico de adminis-
tración xeral para o departamento de 
secretaría. Esta modificación permite, 
así mesmo, ampliar o horario dun auxi-
liar administrativo de biblioteca a xorna-
da completa. 
O pleno continuou cunha moción pre-
sentada polo PP e que insta ao goberno 
local a, baixo o criterio dos técnicos da 
Estación Fitopatolóxica Areeiro, adoptar 
as medidas oportunas en relación aos 
piñeiros sitos na zona de mesas e le-
cer da praia de Area de Bon. Segundo 
se explica no texto da moción, que foi 
aprobada por unanimidade, no meren-
deiro deste areal hai situados diferentes 
piñeiros cuxas pólas, nalgúns casos, 
están rotas –debido aos diferentes tem-
porais que sufriu Galicia– e noutros en 
relativo mal estado, con risco de que 
poidan caer sobre as persoas que em-
pregan o espazo.  Polo tanto, “é nece-
sario que o Concello de Bueu adopte 

algunha medida para subsanar esta 
situación, tendo en conta que os piñei-
ros están, nalgún caso, danados”.
O último dos asuntos foi a moción de 
apoio ao pobo palestino e contra o xe-
nocidio, que presentou o BNG e que 
defendeu durante a sesión Alberto 
Moital. O edil fixo fincapé en que “hai 
que dicir ben alto que estamos diante 
dun xenocidio, e que esta guerra non 
comeza o 7 de outubro senón que vén 
de moi atrás”. Moital lembrou entón a 
historia deste xenocidio e analizou as 
causas polas que se produce. A conti-
nuación tomou a palabra Celso Dopa-
zo, concelleiro do PSOE, quen desta-
cou a “actuación exemplar do goberno 
do estado español, pois Sánchez é 
dos poucos mandatarios que defen-
deu publicamente ao pobo palestino”. 
Pola súa banda, Daniel Chapela, edil 
popular, destacou que “dende o noso 

partido condenamos calquera tipo 
de homicidio, asasinato ou masacre, 
veña de quen veña” e insistiu en que 
“estes casos se resolven con demo-
cracia e diplomacia, que é o que de-
bería primar”. 
O alcalde defendeu a moción porque 
“estamos falando de persoas e discre-
po con que se trivialice un tema tan se-
rio e co que a comunidade internacio-
nal actúa dende a hipocrisía, polo que 
a diplomacia á que se refiren vostedes 
aquí, por desgraza, non ten cabida”. 
A moción, que se aprobou cos votos 
a favor do BNG e do PSOE e en con-
tra do PP, esixe, entre outros acordos, 
o fin inmediato deste xenocidio e que 
se obrigue a Israel a cumprir todas e 
cada unha das resolucións das Na-
cións Unidas, utilizando todos os me-
dios de presión para conseguir estes 
obxectivos.

As semanas de espera para consulta en Marín, 
a ausencia de dúas pediatras e de controis de 
idade, a saturación do PAC e as filtracións de 
auga no Centro de Saúde de Seixo centraron 

as denuncias da Plataforma no Pleno.
A Plataforma lamenta que “a Alcaldesa fose insensible coa veciñanza tum-
bando a moción e que venda o parche electoral dun psicólogo en Marín, 2 
días á semana, como a solución ás longas esperas en saúde mental”

 Varias ducias de veciñas e veciños 
achegáronse ao Pleno, o pasado 
xoves, a pesar do temporal, para 

asistir ao debate dunha moción pre-
sentada o 17 de xaneiro pola Pla-
taforma pola Defensa do Centro 

de Saúde de Seixo e Marín “sobre 
a grave situación sanitaria no noso 
concello” coa intención de “buscar 
o respaldo do concello para as re-
clamacións veciñais e presionar á 
Xunta para que destine recursos á 
atención primaria e as contratacións 
de persoal necesarias.” 
 O debate da moción iniciouse coa 
intervención da portavoz da Pla-
taforma, Iria Aboi Ferradás, onde 
“expuxemos os problemas da sani-
dade pública en Marín e que están 
en boca de todo o mundo: listas de 
espera de semanas para o médico 
de cabeceira cos exemplos do cupo 
da Dra Vidal con retrasos dun mes e 
o cupo do Dr Regueiro con retrasos 
de 16 días; saturación das urxencias 
do PAC porque só contan cun equi-
po médico, que queda desatendido 
cando o persoal sanitario ten que 
saír na ambulancia ou no taxi, por-
que tamén o servizo privatizado de 
ambulancias é insuficiente. Tamén 
abordamos a situación de pediatría 
con só 2 pediatras de 4, para 3000 
menores, citas anuladas de manei-
ra habitual, e a denuncia de que nos 
cupos descubertos só hai revisións 
de idade ata os 4 meses, despois 
non as hai, como se a saúde das no-
sas nenas e nenos puidera xogar á 
ruleta rusa.” 
 Sinalan dende a Plataforma “que é 
vergoñento que a Alcaldesa se ago-
chase tras o discurso que lle fixe-
ron dende a Consellería. Dixo que 
a sanidade en Marín vai ben fronte 
ao que sufre a veciñanza en car-
ne e óso todos os días. Negou que 
houbese cupos descubertos polo 
feito de que teñan titular pero cando 
hai baixas ou vacacións sen cubrir 
as listas de espera de semana só-
frenas os pacientes. Non entrou na 
gravidade do problema de pediatría 
e afirmou que o PAC nunca quedase 
sen médico no pasado ano, fronte 
os letreiros na porta avisando que 

non hai médico ou as derivacións ao 
PAC de Bueu.” Indican que “o único 
que fixo a Alcaldesa foi vender que 
xa hai un psicólogo clínico en Marín. 
Non dixo que este parche electoral, 
que comezou a mediados de xanei-
ro, cun único profesional en Marín, 
só pasa consulta os luns e venres, e 
non é a solución aos meses de espe-
ra para cita en saúde mental.”
 Problemas de persoal e filtracións 
no Centro de Saúde de Seixo
Sobre o Centro de Saúde de Seixo 
a Plataforma denunciou que “chove 
dentro e non é de agora. A pesar 
de estar rexistrada cada inciden-
cia, a Xunta non fixo nada, nin hai 
partida para arranxar o tellado nos 
orzamentos de 2024 aprobados no 
Parlamento en solitario polo PP co 
voto do deputado e concelleiro San-
tos. É de vergoña que a Alcaldesa 
dixese que non sabe nada, que non 
é da súa competencia e que a ver se 
o persoal non rexistrou a incidencia, 
como se a culpa de que chova dentro 
fose deles. Ademais denunciamos o 
problema da praza de xubilación do 
Dr Martín. Porque hai unha interina 
cun contrato que non está vinculado 
a Seixo e poden deixarnos sen ela 
en calquera momento, e en segundo 
lugar, que o Sergas mudou o tipo de 
praza do Dr Martín e ningún médico 
fixo vai poder concursar a Seixo para 
coller esa praza de maneira perma-
nente, o que volve deixar o noso 
centro nunha situación incerta.” 
A moción contou cos votos a favor 
da oposición e considera que “é gra-
ve que a Alcaldesa volvese votar en 
contra e prefira defender a saúde 
do seu partido en vez de defender a 
saúde da xente de Marín. É penoso 
que sigan sen apoiar as reivindica-
cións da veciñanza pero, aínda así, 
nós seguiremos defendendo a nosa 
sanidade e o noso dereito a que non 
se xogue coa nosa saúde como le-
vamos facendo case tres anos.”

O concello de Nigrán ofrece un curso 
gratuíto de autodefensa destinado a mulleres
Desenvolverase os días 5 e 7 de marzo no Pavillón de Panxón de 9:30 h. a 
13:30 horas e o prazo de inscrición abre o mércores 14 de febreiro

 O Concello de Nigrán, a través do 
Centro de Información ás Mulleres 
(CIM) e en colaboración coa Secre-
taria Xeral de Igualdade, organiza un 

curso de autodefensa persoal des-
tinado a mulleres maiores de idade 
no marco as diferentes accións pola 
conmemoración do 8 de Marzo, Día 
da Muller. O curso é gratuíto e desen-
volverase os días 5 e 7 de Marzo no 
Pavillón deportivo de 9:30 h. a 13:30 
horas. O prazo de inscrición abre o 14 
de febreiro no CIM, no 986 383930 ou 
no correo cim@nigran.org e terán pre-
ferencia as  empadronadas no Conce-
llo de Nigrán.
 Será impartido por persoal técnico 
como instrutores en Defensa Persoal 
Feminino, membros/as das Forzas e 
Corpos de Seguridade do Estado e 
profesores/as na Academia Galega 
de Seguridade. O obxectivo é que se-
xan un instrumento de formación que 
comprenda un conxunto de coñece-
mentos, actitudes, pautas e técnicas 
físicas que permitan prever, avaliar e 
actuar ante situacións de ameazas, 
riscos ou agresións. As técnicas son 
sinxelas, pero ao mesmo tempo efec-
tivas para conquerir o obxectivo que 
se pretende, que  é o de protexerse. 
Ademais, trataranse aspectos legais, 
psicolóxicos, estratéxicos.

Nigrán

Val Miñor

Nigrán

Os investimentos necesarios

Xavier Rodríguez, BNG de Nigrán

opinión

E
scribo este artigo a poucas 
horas das eleccións galegas 
e, en consecuencia, antes 
de saber o seu resultado, 
pero verá a luz unha vez 

realizadas. Iso permíteme, se cadra, 
unha maior coherencia no discurso 
xa que o que vou expoñer é indepen-
dente de se continúa o mesmo gober-
no ou chega un cambio. En calquera 
caso existen unhas necesidades no 
Val Miñor en xeral e en Nigrán en par-
ticular que necesariamente ten que 
ser abordadas polo goberno da Xunta 
que saia da convocatoria electoral.
Ben é certo que o partido popular 
rexeitou polo de agora ocuparse des-
tas cuestións, pero se os galegos e 
as galegas lles dan a oportunidade 
de seguir gobernando o país, necesa-
riamente debería atendelas, so pena 
de rematar de perder definitivamente 
o apoio da poboación miñorana. Pola 
contra, se se produce o cambio no 
goberno, o que esperamos do novo é 
precisamente que se ocupe dos asun-
tos ata o de agora desatendidos.
 Dentro desas necesidades ocupa 
un lugar destacado a educación e a 
conciliación, co imprescindible incre-
mento de prazas de educación infan-
til. No ano 2008 a Vicepresidencia 
da Igualdade e do Benestar de Anxo 
Quintana deu un paso determinante 
ao crear as primeiras galescolas en 
Nigrán, Gondomar e Baiona. Máis de 
15 anos despois as prazas existentes 
revélanse insuficientes para atender 
a demanda, o que amosa o éxito do 
servizo posto en marcha naquela altu-
ra. En Nigrán hai dificultade para es-
colarizar unha crianza, non xa na sa-
turada escola infantil pública, senón 
incluso nunha privada. É urxente o 
incremento das prazas públicas ofer-
tadas. Tamén é necesario a creación 
dun punto de encontro familiar man-
comunado, que lles evite as familias 
ter que se desprazar a Vigo para utili-
zar este servizo.
Se de política social falamos, non se 
pode obviar a construción dunha resi-
dencia pública para as persoas maio-
res que ofreza unha cobertura tan 
necesaria sen depender do importe 

económico da pensión que reciben. 
Ten que ser un obxectivo garantir o 
acceso a unha praza pública ás per-
soas que o precisan.
No eido sanitario, dentro da mello-
ra xeral da atención primaria, hai un 
servizo no Val Miñor que é urxente 
ampliar, o servizo de saúde mental, 
cunha dimensión absolutamente insu-
ficiente para atender a poboación de 
referencia, que ten que sofrer unha 
espera que en boa medida o converte 
en ineficiente.
 Noutro orde de cousas, hai que rema-
tar coa discriminación que padece a 
veciñanza de Nigrán e de todo o Val, 
ao ter que soportar peaxes por circu-
lar por unha vía de alta capacidade 
que comunica os tres concellos coa 
AP9 e a A52, a diferencia do que su-
cede noutras comarcas do país como 
O Morrazo ou A Barbanza, que contan 
con autovías sen peaxes que unen os 
seus concellos entre si e a súa vez 
coa autoestrada. Non se sostén este 
trato distinto.
É preciso tamén abordar a rexenera-
ción ambiental do noso medio, cun 
plan urxente para o ecosistema da 
Foz do Miñor, que o recupere mesmo 
para a explotación marisqueira que 
a contaminación impide. No mesmo 
sentido fai falla un plan de reforesta-
ción dos nosos montes con especies 
autóctonas que remate co monoculti-
vo do eucalipto e elimine outras inva-
soras, porque é posible pasear pola 
Bahía de Vigo entre bosques de euca-
liptos, pero o que queremos é camiñar 
pola ría entre carballeiras ou bosques 
de ribeira.

O concello de Nigrán abre este luns a
 inscrición para unha excursión á estación 
de esquí de  Alto Campoo do 1 ao 3 de marzo
O custe é de 154 € por adulto e inclúe transporte por parte do Concello, 
hotel de 3 estrelas en media pensión, forfait e seguro

O Concello de Nigrán ofrece un ano 
máis unha excursión á estación de 
esquí de Alto Campoo (Cantabria) 
con prioridade para empadroados no 
municipio.  Esta terá lugar do 1 ao 3 
de marzo e o prazo de inscrición abre 

este luns 26 de febreiro na Oficina 
de Información Cidadá do Concello 
(de 9:00 a 14:00 e de 15:00 a 17:00 
horas) distribuíndose as prazas por 
rigorosa orde de solicitude. O cus-
te é de 154 € por adulto e 133 € os 
menores de 12 anos, incluíndose nese 
prezo o hotel de tres estrelas en réxime 
de media pensión, bocatas en pista, for-
fait e seguro e o transporte en autobús a 
cargo do Concello. A saída realizarase o 
venres 1 de marzo ás 16:00 horas.
 Alto Campoo dispón de pistas 
variadas, un total de 4 verdes, que su-
man 1,7 km, 9 azuis, que superan o 11 
km, e 10 vermellas que suman 11 km. 
Ademais, dispón dun circuíto de esquí 
de fondo de case 5 km.  É unha estación 
familiar, ideal para iniciarse neste depor-
te e para evolucionar, con pistas ideais 

A CIG primeira forza sindical no noso país
Por G. Figueiredo

 Hai 30  anos  un grupo de homes e mulleres valentes  e con  to-
neladas de compromiso coas clases traballadoras da nación galega  
tiveron a intelixencia suficiente, e a  xenerosidade necesaria para 
superar as desavinzas  e minifundismos ideolóxicos do pasado e  
crear a CIG. Hoxe , máis de tres décadas  despois, esta central  sin-
dical nacionalista é  a primeira forza  do noso país, é un instrumen-
to imprescindible para que a conciencia se sermos un pobo de seu 
poida seguir existindo nas xeracións futuras, e está inserida na psi-
que colectiva do pobo  traballador galego de tal maneira que can-
do a inmensa maioría de traballadores ou traballadoras  teñen un 
problema laboral é  na CIG en quen primeiro pensan para que lles 
axude a resolvelo. Isto non sería posible sen o traballo xeneroso, o 
compromiso político e social  e incluso sen o valor físico das ducias 
de liberados e liberadas e centos de delegados e delegadas que  nes-
tas décadas da historia pasaron pola central sindical .A todas elas e 
eles rendémoslle unha merecida homenaxe desde as nosas páxinas 
á vez que apelamos á dirección do sindicato para que actúen coa in-
telixencia emocional e política  necesaria para permitir que a CIG, 
tal como a coñecemos agora, poida  seguir   brillando con  forza  no 
futuro deste país.

 A CIG é un sindicato nacionalista e 
de clase que defende a identidade 
nacional de Galiza, a unión e autoor-
ganización dos traballadores e traba-
lladoras, que practica a solidariedade 
e o internacionalismo, feminista, que 
considera un principio fundamental 
a democracia e a participación, que 
respecta o pluralismo, que mantén a 
independencia respecto de calquera 
outra organización ou institución, e 
por suposto gobernos e empresas, 
que se expresa en galego e impulsa 
a nosa cultura e idioma.
 A Confederación Intersindical Galega 
está integrada por 7 comarcas: Vigo, 
A Coruña, Pontevedra, Santiago de 
Compostela, Ferrol, Ourense e Lugo, 

e 8 federacións sectoriais : Adminis-
tración Pública; Banca, Aforro, Segu-
ros e Oficinas; Construción e Madeira, 
Ensino, Industria, FGAMT (Alimenta-
ción, Mar, Téxtil e Transporte e Comu-
nicacións), Saúde e Servizos.
 O período electoral 2016-2019 supu-
xo un cambio histórico na representa-
tividade sindical na Galiza ao acadar 
a CIG a primeira forza en representa-
tividade, con 4.548 delegados e dele-
gadas, sendo ademais a única central 
sindical das tres maioritarias que au-
mentou a súa representatividade.
Isto leva a que a CIG sexa, a día de 
hoxe, a primeira forza en represen-
tatividade sindical, como xa o era en 
combatividade e en afiliación, sendo 

a central sindical depositaria da con-
fianza da maioría dos traballadores e 
traballadoras galegas, que ven á CIG 
como unha ferramenta útil de defen-
sa dos intereses da clase traballado-
ra e da nación galega.
 Neste pasado 2023, o sindicato vol-
ve gañar as eleccións sindicais en 
Galiza e acada os 5.131 delegados 
e delegadas e o 31,05% da repre-
sentación. Con estes datos ratifica a 
súa condición de forza sindical máis 
votada e sitúase como indiscutible 
primeira forza sindical ao remate do 
período de eleccións sindicais en 
Galiza, que se iniciou o 1 de xaneiro 
de 2020 e finalizou o 31 de decembro 
de 2023. Non só se ratificou senón 

que mesmo mellorou, 
obtendo 589 delega-
dos e delegadas máis, 
1,59 puntos máis que 
hai 4 anos.
 En canto ás federa-
cións, a central sindical 
tamén se situou como 
primeira forza en Cons-
trución, FGAMT, Indus-
tria, Saúde, Servizos e 
no Ensino Público.

A segunda forza segue sendo a UXT, 
con 4.248 delegados e delegadas e 
un 25,71%, quedando a 883 da CIG, 
a 5,34 puntos por baixo da CIG. Per-
de 0,17 puntos de representatividade 
e baixa en delegados e delegadas en 
Ferrol e Ourense.
 A terceira forza é CCOO , con 4.142 
delegados e delegadas e un 25,07% 
en porcentaxe, quedando a 989 dele-
gados e delegadas e 5,98 puntos por 
baixo da CIG.
CCOO caeu 0,53 puntos. Cae ade-
mais en números absolutos nas co-
marcas de Ourense e Vigo, e en por-
centaxes en todas as comarcas, agás 
Pontevedra e Santiago. En canto a 
Federacións, cae na Administración, 
na Banca e en Saúde en número 
de delegadas e delegados e en por-
centaxe, ademais desas, baixa na 
FGAMT e en Industria. A caída máis 
acusada tena en Vigo (-2.66 puntos) 
e na Saúde (-5.18 puntos).
 Alén de ser primeira forza en todas 
as comarcas, agás Lugo e Ourense, 
a secretaria de Organización, Susana 
Méndez, sinalou que tamén o é en 
boa parte das Unións Locais, aquelas 
que se organizan en torno ás vilas.

Visata dunha das manifestacións das que participa a CIG



Febreiro 2024XIX

 Á dereita o SX da CIG Paulo Carril

Para saber máis sobre a acción sindical da CIG e de como está o situación laboral no país, A Nova Peneira conversa con 
Paulo Carril, Secretario Xeral do sindicato nacionalista.

“Esta nova reforma laboral ten medidas regresivas moi inxustas. Políticas 
neoliberais que están lonxe de darnos un traballo digno e con dereitos”.

Paulo Carril,  Secretario Xeral da  GIG

        Paulo, por que a CIG é a primeira 
forza sindical en Galicia?
 Creo que é o resultado dun proceso 
histórico dun modelo sindical partici-
pativo, asembleario, de firme defensa 
da clase traballadora galega, que ex-
presa a evidencia da capacidade que 
ten o pobo galego de auto organizarse 
e, sobre todo, de ser un sindicato de 
contrapoder. Un sindicato que é capaz 
de combinar a capacidade de propos-
ta xunto coa capacidade de oposición 
ante un modelo de relacións laborais 
inxusto dun país sen soberanía política 
e sen capacidade de decisión. 

No ano 2023 fixemos 30 anos, esta 
etapa histórica evidenciou que este 
proceso de acumulación  foi levando a 
perfilar un sindicalismo que ten como 
resultado que hoxe sexamos a central 
sindical maioritaria por segunda vez 
consecutiva. 
        E hai capacidade para seguir 
crecendo?
 Mentres haxa clase obreira galega e 
mentres haxa situación de inxustiza 
e explotación hai moito espazo. Nós 
seguimos anelando e apostando por 
unha central sindical única galega que 
sexa representativa do conxunto da 

clase traballadora galega. Iso non vai 
en prexuízo do recoñecemento da plu-
ralidade sindical que existe. Pensamos 
que aínda hai capacidade de ampliar e 
consolidar a representación do sindica-
to nacionalista.
 Hai 4 anos xa advertimos que tiñamos 
que atender a tres cuestiones funda-
mentais para facer fronte ao que fixo 
que sexamos a primeira central sindi-
cal e que seguiremos facendo:
1.  A capacidade de referenciar-
se no coñecemento do que sucede 
nos centros de traballo pero tamén 
na capacidade de dar alternativa e de 
manter a loita e a mobilización como 
elementos fundamentais que crean or-
ganización e conquistan dereitos.
2.Que o poder económico e político 
vai xogar a negar e mesmo presentar 
como estéril e inútil esta representa-
ción que temos.
3.Temos a necesidade de intensificar 
o proceso, convencer e organizar da 
necesidade dun sindicato nacionalista 
para poder seguir avanzando.
E sempre estando na fronte das loitas 
tanto nos centros de traballo como no 
conxunto da sociedade galega. Temos 
que ser un instrumento útil e capaz de 
transformar a realidade acumulando 
máis forza no sindicato. O sindicato 
somos todos os traballadores e traba-
lladoras, cada un no seu posto e cada 
un no seu sector, cada un no país para 

mellorar as condicións laborais e de 
vida dás persoas. Sempre dicimos, 
onde hai CIG hai melloras reais das 
condicións laborais e de vida, a través 
da loita e a mobilización. Sen loita nin 
mobilización non hai melloras de sala-
rio nin de dereitos.
        Cal é a túa opinión das acción 
sindical das grandes centrais sindi-
cais españolas CCOO e UXT?
 UXT e CCOO tiveron da súa man os 
mellores recursos económicos e de vi-
sibilidade que lle dan as grandes liñas 
de actuación que combinan co gober-
no español. Entendemos que con es-
tas eleccións sindicais levaron un pau. 
O seu modelo sindical do pacto é a 
plasmación da renuncia ao activismo 
sindical e ten como resultado que UXT 
e CCOO baixen a súa representación 
en Galicia, tanto en porcentaxe como 
en número de delegados. 
         Que opinión ten a CIG das 
políticas do Ministerio de traballo de 
Yolanda Díaz? 
 Somos críticos. A CIG ten feita unha 
reclamación ao comité de dereitos so-
ciais europeos porque se está incum-
prindo a Carta Social Europea por cal 
debese ser o salario mínimo do Estado 
español, esta recomenda que sexa su-
perior ao 60% do salario medio.
Tamén empezamos unha campaña 
pola reforma laboral, co lema “Stop 
precariedade, traballo digno”. Esta 

campaña ten como paradigma a nova 
precariedade cos novos traballadores 
pobres. Esta reforma non derrogou a 
brutal reforma laboral do ano 2012 de 
Mariano Rajoy. É un cumprimento a 
dedillo ditado polas institucións euro-
peas que ten elementos regresivos e 
recortes de dereitos como houbo no 
momento de rescate da crise financei-
ra. Os fondos europeos están a hipo-
tecar o noso presente e o noso futuro. 
No ámbito laboral este ministerio está 
a cumprir perfectamente o seu papel. 
Esta reforma ten medidas regresivas 
moi inxustas aínda que a propaganda 
do goberno leve a distorsionar e con-
fundir a verdadeira identidade das po-
líticas que se fan. Políticas neoliberais 
que están lonxe de darnos un traballo 
digno e con dereitos.
        Valórame a situación do merca-
do laboral en xeral e en particular a 
de aquí, de Galiza?.
 Esta reforma de hai dous anos mul-
tiplicou a precariedade laboral. Dáse 
a  contratación a tempo parcial, a fixa 
descontinua, que  falsea e cambia as 
estatísticas, pero non a realidade. Uso 
fraudulento dos períodos de proba, 
reforzo do papel das ETT, fomento e 
facilidades para facer ERTES per-
manentes, seguen sen corrixirse as 
desigualdades, extensión dos baixos 
soldos e como resultado clase traba-
lladora máis empobrecida, vítima da 
inestabilidade e inseguridade laboral e 
onde está institucionalizada a pobreza 
laboral. A carestía da vida agrava esta 
situación.
A maiores, en Galiza temos un acele-
rón no proceso de descarbonización 
que está xerando unha crise industrial 
nun país vítima da intensificación dun  
modelo produtivo asentado en ser ex-
portadores de enerxía ou do Camiño 
de Santiago, onde o sector servizos 
destaca. Con este modelo de preca-
riedade a situación é tremenda. Urxe 
un plan galego de recuperación econó-

mica, reindustrialización, creación de 
emprego digno e de servizos públicos.
       Cales son os sectores máis pre-
carizados?
 Hoxe en día non hai traballador ou 
traballadora que non sexa vítima da 
precariedade. A contratación fixa des-
continua medrou un  125% e a con-
tratación a tempo parcial segue sendo 
moi feminina onde está incrementando 
este tipo de modalidade contractual a 
baixos salarios.
        Polo que me contas, a muller se-
gue a sufrir discriminación no eido 
laboral verdade?
 Acabamos de sacar un estudo da evo-
lución destes dous anos da aplicación 
da reforma laboral no que detectamos 
un incremento importante nos baixos 
salarios. O 54% das mulleres galegas 
continúan sendo temporais . Sectores 
como a función pública de Sanida-
de, ou no sector privado de servizos, 
industria, axuda no fogar, limpeza… 
estamos a protagonizar unha folga na 
limpeza en Lugo que é un exemplo cla-
ro do que vimos denunciado do signi-
ficado da precariedade aplicada a un 
sector moi feminizado.
        Cal é a folla de ruta dá acción sin-
dical dá CIG no curto e medio prazo?
 Acabamos de poñer en marcha un 
campaña na Asemblea Nacional de afi-
liación ante o resultado electoral como 
liña fundamental da consolidación des-
te crecemento.
Seguir unha liña sindical que esixa ao 
goberno unha derrogación da reforma 
laboral do 2012 e un cambio profundo 
na reforma laboral de hai dous anos 
para que ese “Stop precariedade, tra-
ballo digno” sexa a realidade que vi-
mos demandando.
Urxir un plan galego de industrializa-
ción e emprego digno, servizos público 
e de calidade, unha negociación colec-
tiva que teña o elemento da mobiliza-
ción e da folga como elemento funda-
mental.

O Concello de Tomiño contratará a 20 
persoas desempregadas

O Concello de Tomiño incorporará este 
ano ao seu persoal a 20 traballadoras 
e traballadores contratados a través 
dunha subvención da Deputación de 
Pontevedra para a activación do em-
prego. Como sinala a alcaldesa, San-
dra González, estas novas incorpo-
racións “supoñen unha oportunidade 
laboral para os tomiñeses e tomiñe-
sas que están nestes intres na busca 
de emprego ao tempo que permitirán 
reforzar e mellorar diferentes departa-
mentos municipais que precisan máis 
persoal de forma puntual ou nos que 
se realizan traballos estacionais”.
Con estas contratacións cubriranse 
ata nove postos diferentes con persoal 
temporal contratado a xornada comple-
ta por un tempo de entre 6 e 9,5 meses 
de duración, dependendo do posto. 
Así, está prevista a incorporación de:
 11 peóns de xardinaría (tres durante 
9,5 meses e oito con contrato de 7 me-
ses).
 1 peón da construción (6 meses).
 2 condutores/as-operadores/as de re-
troescavadora (un cun contrato de 8 
meses de duración e outro de 6 meses).
 1 instalador/a electricista en xeral (9,5 
meses).
 1 mecánico/a de mantemento e repara-
ción de automoción en xeral (7 meses).
 1 soldador/a de estruturas metálicas 
lixeiras (7 meses).
 1 técnico/a administrativo/a en xeral (9 
meses).
 1 traballador/a social (7,5 meses).
 1 enxeñeiro/a técnico/a forestal ou bió-
logo/a (6 meses).
As persoas candidatas deberán estar 

empadroadas en Tomiño, desempre-
gadas e inscritas no Servizo Público 
de Emprego de Galicia como deman-
dantes non ocupados e que estean 
dispoñibles para o emprego, tanto no 
momento da sondaxe como no da con-
tratación. 
 O Servizo Público de Emprego de Ga-
licia será o encargado de realizar a pri-
meira selección das e dos aspirantes. 
Na selección terán preferencia persoas 
desempregadas de longa duración; 
mulleres con baixa cualificación; per-
soas con máis de 45 anos ou mozas, 
especialmente con baixa cualificación; 
persoas con discapacidade recoñeci-
da igual ou superior ao 65% ou per-
soas con discapacidade que presen-
ten maiores dificultades de acceso ao 
mercado de traballo, sempre que esta 
permita a realización das funcións pro-
pias do posto; vítimas de violencia de 
xénero; ou familias monoparentais con 
fillos a cargo.

Cubriranse ata nove postos diferentes a xornada completa e os contratos 
terán unha duración de entre 6 e 9,5 meses

Tomiño

Baixo Miño

O Rosal afonda sobre temáticas de grande 
actualidade nos seus ‘Cafés en igualdade’

A soidade elixida ou imposta, as novas masculinidades, a sexualidade ou a 
ansiedade e o estrés serán os protagonistas das charlas ata maio
O Concello percorrerá os barrios nesta nova edición 

O Rosal

Goián

Consciente de promover o benestar 
ao tempo que se abordan temas de 
actualidade, o Concello do Rosal xa 
ten en marcha unha nova edición dos 
seus ‘Cafés en Igualdade’, que duran-
te os vindeiros meses percorrerán os 
barrios rosaleiros para afondar de xeito 
cómodo e distendido sobre temas de 
interese e de grande actualidade moi 
diversos. 
Como salientou a alcaldesa, Ánxe-
la Fernández Callís, “os ‘Cafés en 
Igualdade’ xa son un referente entre 
a veciñanza, un lugar de encontro, de 
aprendizaxe, no que resolver dúbidas 

ou soamente desfrutar do lecer conci-
liando a vida familiar, laboral e persoal 
de rosaleiros e rosaleiras. Son unha 
oportunidade única de promover o 
diálogo, a reflexión e o apoio mutuo, 
enriquecendo o tecido social e fortale-
cendo lazos”.
Tras arrancar esta nova edición o pa-
sado mes de xaneiro cunha intere-
sante charla sobre os mitos do amor 
romántico, no mes de febreiro tomará 
o relevo a traballadora social clínica 
e psicoterapeuta Beatriz Arroyo, que 
o vindeiro xoves 29 abordará o tema 
da soidade, tanto elixida como impos-
ta. No mes de marzo o público poderá 
escoitar a Joshua Mateo, axente de 
Igualdade e director de proxectos de 
‘Género Educa’, que abordará dun xei-
to claro e directo as ‘Novas masculini-
dades. Outra forma de ser home’.
Os ‘Cafés en Igualdade’ abordarán no 
mes de abril a ‘Sexualidade e desexo. 
O Camiño cara ao pracer’ da man da 
pedagoga e sexóloga especializada en 
igualdade de xénero en Con Xeito Se-
xoloxía Erea Devesa. O ciclo rematará 
en maio falando coa psicóloga clínica 
Andrea Iglesias sobre ‘Ansiedade e 
estrés. Vivir con présa’.
Todas as sesións dos ‘Cafés en Igual-
dade’ serán de balde, os últimos xoves 
do mes ata maio en horario de 17.30 
a 18.30 horas. O proxecto conta co 
financiamento do Ministerio de Igual-
dade a través de fondos do Pacto de 
Estado contra a violencia de xénero 
2023-2024.

Dinlle a beber do meu vaso
Tiña tan secos os beizos,

Bebeume o viño todo
Sorriu e marchou contento.

E volvemos tropezar no camiño
Eu xa non levaba a copa,
Seguimos sin falar do viño

Falamos do que nada importa.

E cando cairon folerpas
Recordámonos con cariño

E como nos quentou o corazón
Unha simple copa de viño.

Os Poemas de Mar Míguez
Dinlle a beber do meu viño

O Goberno municipal de Tomiño esixe á 
Xunta unha reapertura total do

 consultorio de Goián
Salienta a falta de compromiso do Sergas, xa que o centro abriu cun mé-
dico temporal que pasa consulta só tres veces á semana

O Goberno municipal de Tomiño quere 
expresar a súa profunda disconformi-

dade coa xestión que está a facer a 
Xunta do consultorio de Goián e esixe 

Nova directiva no Tomiño Fútbol Club

Aitor Bouzada,  presidente

“O noso obxectivo deportivo 
esta temporada é, con toda cla-
ridade, o ascenso a primeira 

autonómica”

O verán pasado unha nova directiva 
facíase cargo  do equipo tomiñés. O 
seu presidente é un mozo que acaba 
de entrar nos 30 anos, e xa ten un 
pasado como ex xogador do club e 
un presente de entusiasta  seareiro 
do equipo da súa localidade. Asume 
o cargo de presidente con moita ilu-
sión de mellorar a realidade econó-
mica, social e deportiva do Tomiño 
FC, e entre os seus proxectos máis 
importantes está a construción dun-
ha canteira da que agora carece. O 
novo presidente é natural de Vila-
chán, e traballa no departamento de 
recursos humanos dunha empresa. 
Nós conversamos con el. Aitor Bouzada

O consultori de Goián

        Fuches cociñeiro antes que 
frade?
 Ha ha ha..Si, eu fun xogador do To-
miño.
        Cando e como comezou a túa 
relación co mundo do fútbol?
 Non sabería dicirche con exactitude. 
Desde que teño memoria o meu cami-
ño e o do fútbol sempre foron insepara-
bles. Xoguei en diferentes equipos: O 

Sárdoma, o Tyde, o Guardés , un ano 
nos xuvenís do Tomiño e logo xa pasei 
ao equipo sénior.
         Ata que anos xogaches?
Ata os 26.Retireime moi pronto, sei-
no. Tanto é así que creo que me que-
dou como unha espiña cravada, como 
unha conta pendente co fútbol e iso 
influíu en que agora sexa o presidente 
do equipo.

a súa reapertura total. Tras case catro 
anos pechado, o Sergas asegurou no 
acto inaugural que o consultorio vol-
vería abrir as súas portas ao 100% o 
pasado 24 de xaneiro, non obstante 
nestes 15 días xa pasaron dous mé-
dicos substitutos e se pásase consulta 
só tres veces á semana. 
Dende o Concello maniféstase a pre-
ocupación pola reiterada falta de 
compromiso e de palabra do Sergas. 
A demanda é clara: Tomiño quere un 
consultorio aberto todos os días e con 
profesionais permanentes que velen 
pola saúde das e dos pacientes.
O Goberno municipal lamenta que a 
Xunta empregara o anuncio da reaper-
tura do consultorio de Goián dun xeito 
electoralista, anunciando en precam-
paña a apertura dun servizo que non 
conta nin con médico definitivo. Os ve-
ciños e veciñas de Tomiño queren sa-
ber se hai xa asignado un médico de-
finitivo ao consultorio de Goián, como 
afirmou o xerente do Sergas na súa 
inauguración. 

Este uso 
e lec tora-
lista do 
consulto-
rio xa se 
dera nas 
p a s a d a s 
eleccións 
m u n i c i -
pais, o 
S e r g a s 
acusou a 
T o m i ñ o 
de non 
ter dispo-
ñibles as 
i n s t a l a -
cións para 
o consul-

torio, cando o Concello puxera xa o 1 
de abril a disposición da Xunta o novo 
inmoble tras investir 18.500 euros en 
reformas e subministros. 
Trátase dunha situación que non só 
afecta ao consultorio de Goián, senón 
que tamén atinxe ao centro de saúde 
de Tomiño, onde a falta de persoal e a 
non cobertura de vacacións nin baixas 
médicas provoca que moitos días 
haxa só un médico ou médica para 
14.000 persoas.  
Desde o Concello esiximos ao Sergas 
que cumpra coas súas responsabili-
dades, que explique a planificación 
de persoal prevista para o consultorio 
e cando se vai a incorporar o médico 
ou médica fixa para atender ás e aos 
pacientes os cinco días á semana. O 
Goberno municipal non se conformará 
co progresivo deterioro dos servizos 
sanitarios esenciais e demanda ac-
tuacións inmediatas para resolver a 
situación.

Momento do obradoiro

por camiños diferentes. O fútbol base 
ten outra directiva é o AD Tomiño, e o 
fútbol feminino tamén ter outra direc-
tiva. Non é posible termos un equipo 
competitivo se non temos canteira.
       Que tipo de relación tedes coa 
directiva do AD Tomiño?
 Temos unha relación cordial, pero te-
mos puntos de vista moi diferentes. 
A curto prazo non vexo posible a uni-
ficación polo tanto vou tratar de crear 
a nosa propia canteira. Todo isto dito 
con respecto escrupulosos ás persoas 
do AD Tomiño. As persoas do AD son 
rapaces de Tomiño que terán sempre o 
noso apoio e consideración.
        En que campo xogades?
 No campo municipal do Alivio.
         Que tal están as instalacións?
 Para min están perfectas.
         Como se porta o concello con 
vós?
 Ben, pórtase ben .No que nos poden 
axudar nos axudan. Somos conscien-
tes de que os cartos son limitados e 
que hai que repartir con moitos.
        En que división compite o equi-
po sénior e cal é o voso obxectivo 
deportivo esta temporada?
 Estamos en segunda autonómica. A 
día de hoxe( 10/02) imos en 5º posto 
na nosa liga e o obxectivo deportivo é , 
con toda claridade , o ascenso. Penso 
que temos un moi bo equipo, creo que 
temos o mellor equipo dos últimos 10 
anos,  e estou convencido de que re-
mataremos ascendendo.
       Algúns dos xogadores son de 
Tomiño?
 Si, claro. Temos 13 xogadores de To-
miño.
         A liga é forte?
 Moi forte e moi competitiva. Na nosa 
liga hai equipos moi solventes: O Ribe-
ra, o Goián, o Caselas, O Guardés....
        Cales son os partidos de máxi-
ma rivalidade e tensión?
 Os que xogamos contra o Goián. É o 
noso máximo rival.

        Honestamente Aitor: Cando xoga 
o Goián ti que é o que desexas?
 Ha ha ha ha. Dígocho con toda clari-
dade: Desexo que perda.
        Que tal é a vinculación do pobo 
de Tomiño co equipo?
 Eu creo que moi boa. Volvemos  ins-
taurar o sentimento polo equipo. En-

chemos o campo , con moita xente 
nova, e noto un apoio incrible da veci-
ñanza. Eu creo que a nosa imaxe so-
cial é moi positiva.
        Como vos financiades?
 Con publicidade, cantina , as entradas 
para ver os partidos, rifas e a achega 
do Concello.

        En que posto xogabas?
 Dianteiro.
        Trata de ser obxectivo: Eras bo?
 Ha ha ha ha. Home está mal falar ben 
dun mesmo pero ,con toda humildade, 
eu creo que si, que lle pegaba bastante 
ben. Retireime hai 4 anos pero seguín 
vinculado emocionalmente ao club por-
que eu son, desde sempre, un seareiro 
inequívoco do Tomiño.
        Cando e por que motivo asumi-
ches a presidencia do equipo?
O Tomiño hai uns anos pasou un moi 
mal momento, estivo a piques de se 
desfacer. A directiva anterior fixo un 
bo traballo e conseguiu salvalo. Cando 
souben que o anterior presidente que-
ría deixalo decidín formar unha direc-
tiva e asumir a xestión do equipo. Eu 
entrei como presidente no mes de xullo 
do ano pasado.
        O traspaso de poderes como 
foi?
Moi tranquilo.
      Cantas persoas sodes na direc-
tiva?
 Oito persoas.
       Cantos homes e cantas mulle-
res?
 Somos de momento todos homes. In-
corporar a algunha muller á xestión do 
club é un reto e un obxectivo que te-
mos que cumprir.
       Que realidade  encontraches ao 
chegar á presidencia?
 Unha realidade bastante boa. O club 
estaba economicamente saneado. Se 
cadra o proxecto deportivo estaba un 
pouco xusto.
        Cantos equipos tendes?
Agora mesmo só dous: sénior e vete-
ranos.
       E non tes intención de ter fútbol 
base e fútbol feminino?
 Para a temporada 24-25 imos ter equi-
po xuvenil. En Tomiño como sabes ao 
longo da nosa historia houbo sombras 
e problemas diversos que fixeron que 
o fútbol base e o fútbol feminino vaian 

O Concello do Rosal pon en marcha un 
obradoiro para coidar ás coidadoras

15 mulleres de máis de 55 anos do Servizo de Dependencia participan en 
‘Cultivando coidados’

O Concello do Rosal reafirma o seu 
compromiso co benestar das persoas 
coidadoras, recoñecendo o seu labor 
esencial nunha sociedade cada vez 
máis avellentada. Con este obxectivo, 
puxo en marcha o obradoiro ‘Cultivan-
do coidados’, unha iniciativa dirixida 
a 15 mulleres maiores de 55 anos 
coidadoras de persoas dependentes 
que teñen concedido no programa de 
atención individualizado de Depen-
dencia a libranza para coidados na 
contorna familiar. 
“Con este obradoiro queremos subli-
ñar a importancia de coidar á coida-
dora. O coidado das nosas e nosos 
maiores segue a recaer nas mulle-
res, mulleres anónimas que dedican 
o seu tempo e esforzo a atender a 
persoas dependentes e que merecen 
todo o noso apoio e recoñecemento. 
Esta iniciativa é unha mostra do noso 
compromiso para proporcionarlles as 

ferramentas necesarias para afrontar 
os desafíos que este labor implica”, 
resaltou a alcaldesa, Ánxela Fernán-
dez Callís.  
Durante os vindeiros tres meses, os 
martes pola tarde as mulleres coida-
doras acudirán ao obradoir0 de 17.00 
a 19.00 horas, adaptándose así ás 
súas necesidades e creando un espa-
zo de aprendizaxe e apoio que con-
tribuirá ao seu benestar, así como no 
daquelas persoas ás que coidan.
Como sinala a alcaldesa, nun contex-
to no que son moitas mulleres as que 
seguen exercendo os labores de coi-
dado e acompañamento das persoas 
dependentes “é esencial recoñecer o 
seu esforzo. Por iso dende o Concello 
queremos expresar a nosa profunda 
gratitude a todas aquelas mulleres 
invisibles que, día a día, fan posible 
que as nosas persoas maiores gocen 
dunha mellor calidade de vida”.

 A experiencia de compostaxe que se 
desenvolve no concello de Tui dentro 
do Plan de Compostaxe Municipal foi 
dada a coñecer hai un días en Astu-
rias coma exemplo de boas prácticas. 
 A mestra composteira de Tui, Sara 
Luque, representando ao Concello de 
Tui, presentou a experiencia tudense 
nas xornadas inaugurais da Campaña 
de Compostaxe Doméstico e Comu-
nitario de COGERSA, Consorcio para 
la Gestión de los Residuos Sólidos de 
Asturias.
 A mestra composteira tudense  des-
cribiu o plan de xestión de Tui como 
exemplo de éxito na xestión de bio-
rresiduos. Así detallou coma o Plan 
de Compostaxe Municipal de Tui ten 
nestes momentos máis de 600 com-
posteiros individuais rexistrados nas 
distintas parroquias tudenses aos que 
se suman os seis Centros de Compos-
taxe Comunitaria situados no lateral 
e traseira do edificio Francisco Sán-
chez, a carón da praza de Abastos, 
e nas rúas Ourense, Mártires de So-

bredo e Tenencia; e o Centro de Com-
postaxe Veciñal situado na Pousa do 
Bispo. Tamén deu conta do servizo de 
cesión de uso de biotrituradoras para 
a cidadanía que ten en marcha o con-
cello de Tui e que permite facer unha 
xestión axeitada dos restos de poda
Tras a intervención da técnica de Tui 
as persoas asistentes manifestaron 
o seu interese no Plan de xestión de 
biorresiduos de Tui, e formularon di-
versas consultas para aclarar dúbidas 
co fin de implantar un programa de 
compostaxe nos seus municipios.
 Nas xornadas participaron a xerente 
de COGERSA, Paz Orviz explicando 
os obxectivos desta actividade, así 
coma o director general de Calida-
de Ambiental do Principado de Astu-
rias,Pablo Luis Álvarez Cabrero, que 
expuxo o marco legal e as medidas 
que ía adoptar o Principado para a 
aplicación da normativa na xestión de 
biorresiduos. Outras ponencias corre-
ron a cargo de Ricardo Rodríguez He-
rrero, xestor de COGERSA encargado 

O Plan de Compostaxe Municipal de Tui 
exemplo de boas prácticas nunhas xorna-

das técnicas en Asturias

Imaxe da Presentación

Tui

Segundo o PSOE local o goberno do PP da 
Guarda non respecta sentencias xudiciais e 
prexudica á veciñanza evitando a apertura 

da Rúa Baixo Muro.
 O PP renuncia a executar a conexión das rúas Baixo Muro e Ireira
 Os populares non teñen en conta nin as sentencias xudiciais nin a veci-
ñanza do casco histórico.

A Guarda

Rúa Do baixo Muro

Despois de anos de procedementos e 
xestións impulsados polo anterior al-
calde da Guarda, o socialista Antonio 
Lomba; cando a “conexión das rúas 
Baixo Muro e Ireira” estaba a pique 
de executarse, o PP colleu o timón do 
concello guardés, e como está suce-
dendo con outras moitas xestións, os 
populares imposibilitaron tamén este 
proxecto. Neste caso renunciando a 
unha subvención da Deputación de 
107.594,80 € destinada para este fin.
Xa se conseguira a aprobación, por 
unanimidade de todos os grupos políti-
cos, da modificación puntual do PXOM 
da Guarda, que permitía a apertura 
desta conexión.
Xa se contaba cun proxecto con informe 
favorable de patrimonio, necesario pola 
súa proximidade á muralla medieval.
Xa se conseguira evitar a expropiación 
dos terreos necesarios para a apertu-

ra do vial, chegando a un acordo de 
compra coas persoas propietarias dos 
terreos, que eran unha particular e a 
Xunta de Galicia.
Xa se tiñan cartos para a adquisición 
dos terreos necesarios para o vial no 
orzamento, tanto no do 2023 como no 
do prorrogado de 2024.
Xa se contaba cunha subvención para 
a obra de 107.594,80 €, pero o goberno 
Guardés decidiu desistir da subvención 
e destinar estes cartos a outros fins.
A portavoz dos socialistas da Guarda, 
Fátima Rodríguez, explica a impor-
tancia e interese desta obra: “en pri-
meiro lugar o concello está obrigado 
a dar cumprimento a dúas sentencias 
xudiciais firmes, relacionadas coa ac-
cesibilidade e supresión de barreiras 
arquitectónicas da rúa Baixo Muro. 
Ademais, neste caso, a conexión das 
rúas mellora a asistencia ás persoas 
que viven naquela zona en casos de 
emerxencia; mellórase a prestación de 
servizos básicos como limpeza pública 
e recollida de lixo; convértese en ac-
cesible un dos elementos patrimoniais 
máis importantes da localidade como é 
a muralla medieval e ábrese un novo 
acceso máis cómodo e rápido á zona 
comercial para toda a veciñanza dos 
barrios do Muro, das Laxes e da súa 
contorna.”
O goberno Guardés, unha vez máis, 
da mostras da súa incapacidade para 
xestionar con solvencia subvencións 
xa concedidas e executar proxectos de 
interese para a nosa localidade. 

O escritor da Guarda Francisco Álvarez 
“Koki” presenta dous libros no auditorio 

de Goián

 A finais do pasado mes de xaneiro o 
noso amigo Koki, o grande poeta do 
Baixo Miño, fixo a presentación de 
dous dos seus libros no auditorio de 
Goián. A presentación foi un éxito máis 
que notable pois máis de medio cento 
de persoas ateigaron a sala na que se 
realizou, algo por desgrazas moi pouco 
habitual nas presentacións de libros, 
pois o mundo híper competitivo no que 
nos condenan a vivir deixa moi pouco 
espazo para a cultura comprometida e 
crítica.
 O primeiro libro foi “Hijos de la luz y 
de la ira” unha obra de poesía social 
moi na liña da temática deste autor 
guardés. Esta libro está publicado pola 
editorial Olifante. O segundo libro pre-
sentado “Louvor de abril” está escrito 
en galego e aparece nunha edición bi-
lingüe tamén en castelán. Está editado 
en Jerez na editorial Peripecias. É un 
libro ilustrado por Siro un debuxante de 
enorme compromiso social que chegou 
a ter serios problemas polas caricatu-

ras que facía.
A temática de ambos libros encaixa per-
fectamente coas dúas liñas conceptuais 
da poesía de Koki : -A Rosa, como sím-
bolo do amor e dunha visión emocional 
moi profunda polos seus semellantes, e 
-A Espada, como símbolo da vontade 
de combate contra a inxustiza e os abu-
sos tomando partido sempre,sempre 
sen matices, por quen os sofre e nunca, 
nunca sen matices, por quen os causa.
 A presentación foi feita pola veciña 
de Goián Helena Pousa, presidenta 
da asociación da memoria histórica do 
Baixo Miño .Helena fixo unha presenta-
ción moi orixinal e diferente en forma de 
diálogo constante co autor mentres ía 
esmigallando os poemas comentados 
co gallo de que chegaran con máis faci-
lidade a numeroso público presente no 
auditorio de Goián.
No futuro inmediato Koki ten previsto 
tirar unha reedición de Ratas en Man-
hattan á que estaremos moi atentos nas 
páxinas de A Nova Peneira.

Redacción

A Guarda

Momento da presentación do libro de “Koki”

Anxo Baz

O BNG acusa ao PP de facer electoralismo 
unha vez máis coa promesa dun CIS 

para A Guarda
Anxo Baz:”Os terreos das Coutadas no que anuncian o CIS  son 
privados e non teñen orzamentos para poder mercalos, tampouco 
teñen a  cualificación de terreo dotacional”

 Trala histórica  mobilización  en defen-
sa da sanidade, o PP desembarca na 
Guarda a facer
 electoralismo coa vella promesa de fa-
cer un CIS (Centro Integral de Saúde)  
para A Guarda.
 O concello non dispón dos terreos nas 
Coutadas onde anuncian a   constru-
ción do CIS.  Terían pois  que iniciar a 

adquisición deste terreo, cousa compli-
cada, xa que  o equipo de goberno da 
Guarda, non ten redactado nin aproba-
dos orzamentos para este ano.
 Este terreo non está catalogado no 
PXOM como terreo para equipamen-
tos  o que impide levar adiante este ou 
calquera outro proxecto nun prazo ra-
zoábel de tempo. Requiriría unha mo-
dificación do PXOM para transformalo 
en chan dotacional o que  atrasaría  o 
proceso  antes de  poder iniciar a cons-
trución do hipotético CIS.
 Para Anxo Baz, portavoz do BNG “trá-
tase dunha  repetida promesa electo-
ral do PP, que o único que pretende e 
agochar os recortes e a mala xestión 
da Xunta de Galiza en materia de sa-
nidade”.
 O nacionalista rematou concluíndo “si 
o alcalde da Guarda, o Conselleiro de 
Sanidade e o PP  tiveran intención  de 
solucionar realmente  os problemas 
reais en materia de sanidade que ten 
a  nosa localidade, escoitarían  as de-
mandas da veciñanza  e empezarían  
por dotar o Baixo-Miño dunha ambu-
lancia  medicalizada, dun dobre equipo 
médico para o PAC da Guarda, e por 
cubrir   as prazas de falcultativ@s que 
están vacantes  así como as baixas do 
persoal sanitario”.

do programa de compostaxe comuni-
tario do consorcio; ou Helena Fernán-
dez, xefa de sostibilidade de COGER-
SA; que abordaron tanto as accións 
para facilitar a implantación de áreas 

de compostaxe comunitaria nas en-
tidades locais, coma o programa de 
compostaxe doméstico do consorcio 
que nos últimos 15 anos entregou 17 
mil composteiros individuais.

Ángel López Méndez,  veciño de Cabreira e membro da Xunta Directiva en repre-
sentación de Salvaterra na Comisión pola Recuperación da Memoria Histórica do Baixo Miño, 
O Condado e A Louriña

 historia

Sobre os 5 descoñecidos soterrados en  Cabreira
 feito: Aparecen na Baixiña, 
zona do Viso pertencente á 
parroquia de Alxén, os corpos 
de 5 homes executados na 
noite do domingo 18 de outu-

bro de 1936.
 Como comezamos: Os 5 cinco 
descoñecidos soterrados no adro da 
igrexa parroquial. Por tradición oral, 
complementada co relato de dúas 
persoas  da parroquia que viviron o 
ocorrido no seu momento (Alfonso da 
Devesa, falecido recentemente e a 
Sra. Maruja da Rotea) e afondando no 
tema chegamos a documentos oficiais 
como son as partidas de defunción no 
Xulgado de Paz de Salvaterra , onde 
consta textualmente que están sote-
rrados no cemiterio de Cabreira. Tive-
mos acceso aos libros eclesiásticos e  
non atopamos ningunha referencia.
 Quen son os 5 descoñecidos: Es-
taban todos os feitos perfectamente 
definidos pero eramos incapaces de 
pórlles nome e apelidos, o noso traba-
llo tiña que seguir adiante. Polas re-
ferencias  sabiamos que entraran en 
Cabreira procedentes de Salceda e 
seguimos co noso traballo centrándo-
nos na zona sur ;  fomos ao concello 
de Tui, onde está o libro de rexistro de 
presos daquela época no cárcere de 
Tui, seguindo a única pista que coñe-
cemos: “atopar un grupo de 5 persoas 
que saíran do cárcere, por calquera 
motivo, o día dos feitos”.Non tivemos 
éxito.
 O seguinte paso sería facer o mesmo 
no cárcere de Vigo e en San Simón. 
Comezamos por Vigo e non obtive-
mos ningunha fonte que nos marcase 
o comezo do traballo,....
Outras vías de traballo: Sendo co-

ñecedores de que a Deputación de 
Pontevedra tiña un departamento adi-
cado ao estudo da Memoria Democrá-
tica pedimos cita para entrevistarnos 
coa deputada responsable do mesmo, 
María Ortega, á que puxemos en co-
ñecemento do traballo que tiñamos 
feito e pedímoslle colaboración.
 Tamén estivemos en contacto con 
Xosé Ramón Paz Antón, estudoso da 
Memoria e cunha amplo coñecemen-
to da mesma. Sabemos que ten moi 
avanzado un traballo sobre Salvaterra 
no momento do que estamos facendo 
referencia. Hoxe en día tamén forma 
parte da Xunta Directiva da Comisión 
pola Recuperación da Memoria Histó-
rica á que tamén pertenzo.
 Da confluencia destes dous feitos 
Deputación e Xosé Ramón Paz Antón 
sae un amplo traballo que servirá de 
base documental para o futuro, este 
será entregado aos organismos que 

traballen coa Xunta de Gali-
cia para levar adiante todos 
os traballos posteriores.
 Colocación dun monólito na 
zona dos feitos. Baixo a pre-
misa de manter vivo o recor-
do do acontecido aquel 18 de 
outubro do 36, acordamos 
facer un acto conmemorativo 
no lugar e data próxima aos 
feitos.
 Así o 22 de outubro do 2023 
fixemos un emotivo acto no 
lugar da Baixiña, coa partici-
pación de moita xente, onde 
expuxemos o alí acontecido 
e inauguramos un monólito 
cunha placa que di: “Aos 5 
descoñecidos asasinados o 
18 de outubro de 1936 neste 

lugar e soterrados no adro da igrexa 
de Cabreira.   O noso compromiso, 
pórvos nome”.
 No mesmo lugar plantamos unha oli-
veira como símbolo da Comisión.  
 Neste acto, de forma imprevista, in-
tervén Xosé Novas veciño de Bueu (O 
Morrazo)  que nos dá  información moi 
ben documentada relativa a posible fi-
liación dos alí asasinados, estando xa  
presente un deses posibles familiares.
A casualidade: “Estar no lugar ade-
cuado no momento oportuno”. Tem-
poralmente coincide coa organización 
da colocación do monólito.
  A Comisión pola Recuperación da 
Memoria Histórica organiza unha saí-
da a Castro Laboreiro (Portugal) e alí  
conversamos cun dos participantes na 
actividade, Xosé Novas. Ao estar ne-
ses días a traballar sobre o lema “O 
noso compromiso, pórvos nome” e ao 
coñecer que é da zona do Morrazo, 

venme a men-
te o que nalgún 
momento un 
veciño de Ca-
breira me tiña 
comentado por 
relato de seu 
pai de que os 
5 asasinados 
eran de Moaña. 
Non o penso e 
cóntollo.
 A reacción de 

Xosé Novas foi instantánea, recor-
dou que algo que tiña lido nun libro 
“As memorias de Luís das Nacidas” 
de Luís Pérez Álvarez  preso en San 
Simón e que podería encaixar perfec-
tamente por data e número no que lle 
estaba a contar. De alí a uns días con-
fírmame todo o que tiña dito e púxose 
a traballar sobre a posible filiación dos 
5 homes soterrados no adro da igrexa 
de Cabreira e que remata cunha posta 
en común cos posibles familiares no 
concello de Moaña.
 O máis incrible de todo é que no curto 
prazo de tempo que vai desde o 16 de 
setembro, día desta saída, ao 22 de 
outubro, día da colocación do monó-
lito, desencadéanse os feitos de ma-
neira vertixinosa. 87 anos á espera.
A posible filiación:
Os irmáns: Manuel Cancelas Corra-
les (1910)
 Eugenio Cancelas Corrales (1914)
 Os irmáns: Manuel María Blanco 
Costa (1903)
 José Benito Blanco Costa (1905)
e José Vázquez Sampedro (1904), 
cuñado dos irmáns Blanco Costa.
Neste momento están vivas: Dolo-
res Eugenia Cancelas Silva filla de 
Manuel Cancelas Corrales e Estre-
lla Blanco Durán filla de Manuel Ma-
ría Blanco Costa.
 Unha nova fase: Con todo o exposto 
con anterioridade damos por remata-
da a primeira fase de achega e docu-
mentación do feito. Foi unha fase moi 
persoal e próxima.
 Agora comeza unha nova fase máis 
oficial e na que temos que seguir os 
pasos que nos vaian marcando os 
organismos e persoas que traballan 
a Memoria Democrática, incorporán-
dose tamén ao proceso os familiares 
das vítimas, veciños de Moaña.
Esperamos que este proceso sexa o 
máis rápido posible, nos estaremos 
pendentes para que isto sexa unha 
realidade.
 Pasos dados nesta nova fase:
 Recoñecemento do terreo. Este pa-
sado día 25/1/24 estiveron recoñe-
cendo o terreo no adro da igrexa e así 
ir elaborando o proxecto para presen-
tar ante a Xunta e poder levar a cabo 
a exhumación.

O

Imaxe da foxa da Baixiña

Rúa Castelao, 33- Salvaterra

Polígono Industrial de Arbo, parcelas 3 y 4
Arbo - Pontevedra

“Consultoría, Servicios Integrales en Asesoría,
Organización, Planificación, Productividad y Eficiencia”

Rúa Rosalía de Castro, 107 - Baixo

 Por unha banda estivo Conchi 
López en representación de Histra-
ga, organismo dependente da Uni-
versidade de Santiago, e que son os 
que firmando convenios de colabo-
ración, fan os traballos relacionados 
coa Memoria para a Xunta de Galicia 
e pola outra banda Mario Vila,  ar-
queólogo, da empresa que realiza a 
exhumación.
 Toma de ADN. O próximo día 7/2/24 
está previsto que un equipo do an-
tropólogo forense Fernando Serrulla 
se desprace ata Moaña e recolla as 
tomas necesarias para obter o ADN 
dos posibles familiares das vítimas 
(fillas, sobriños e netos/as).
Notificación ao bispado da diocese 
de Tui-Vigo dos feitos acaecidos e  
dos traballos a realizar.
 Cal é o noso fin. Estamos traba-
llando baixo o lema “O noso compro-
miso, pórvos nome” e ese é o noso 
fin, estando claro que para poder 
acadalo hai un só camiño “a exhu-
mación”. A partir de aí, que as fami-
lias decidan ao respecto.
Verdade, Xustiza,  Reparación e 
Dignificación.
Quen somos.
 Ángel López Méndez, veciño da pa-
rroquia de Cabreira e Antón Louren-
zo “Xaque” veciño da parroquia de 
Salvaterra e neste momento mem-
bros da Comisión pola Recuperación 
da Memoria Histórica do Baixo Miño, 
O Condado e A Louriña.

As reportaxes de G.Figueiredo: 

Víctor Casas Rey
Hoxe imos falar de Víctor Casas Rey, un home galeguista cun proxecto de esperanza, activista, propagandista, 
orador, actor de teatro ,motor de ORGA, publicista, organizador e traballador incansable pola causa nacional e 
pola lingua de Galiza.

Víctor Casas Rey naceu un 31 de xullo 
de 1900 na Coruña e morreu fusilado 
un 12 de novembro de 1936 cando tiña 
36 anos.  Naceu na casa número 12 

da rúa de Santa Lucía, fillo 
de Félix Casas de A Coruña 
e María Cinta Rey González 
de Ferrol. Víctor tivo dous ir-
máns máis pequenos, Arturo 
e Ismael. Cando tiña 6 anos 
o seu pai abandonounos para 
emigrar ás Américas e foi a 
súa nai a encargada de criar 
e educar aos seus 3 fillos. 
Víctor empezou a traballar 
con 9 ou 10 anos como mozo 
de recados da fábrica de za-
patos de Ángel Senra, aquí 
traballou ata o peche da fá-
brica. 
A súa traxectoria vital e po-
lítica significa a xeira do na-
cionalismo galego ata 1936. 
Falar de Víctor Casas é falar 
de nacionalismo galego como 
proxecto e esperanza dos 
primeiros das Irmandades 

da Coruña, asinante da aclaración de 
Lugo do 18 con tan só 18 anos. Funda-
dor e vogal do Concello Executivo das 
asembleas constituíntes do Partido 

Galeguista e presidente do Partido Ga-
leguista da Coruña do primeiro bienio 
republicano.
Activista puro, presenza constante e 
alento do galeguismo político por toda 
Galicia, un dos integradores desde a 
Fronte Popular de esquerdas. “Vivir en 
Galego e para Galicia apenas”. Non 
custa imaxinar como o describiu Otero 
Pedrayo no seu “Libro dos amigos de 
1953”.
Víctor era un orador vibrante de es-
querdas que non dubidou en compar-
tir palestras con líderes agrarios, co-
munistas, socialistas ou republicanos. 
Autor de centos de páxinas escritas 
en galego, editorialista, administrador, 
director valedor de “A Nosa Terra” des-
de 1922, articulista tamén no “Pueblo 
Gallego”. Aquel mozo de escasos 24 
anos crea, xunto con Federico Zamora, 
Alfredo e Luis Somoza, Benito Ferrei-
ro, Francisco Abelaira, Ánxel Casas e 
Leandro Carré, un seminario-quince-
nario no que escriben segundo as posi-
bilidades e a censura contra a ditadura 
de Primo de Rivera. Afiliouse ás Irman-

Victor Casas Rey

dades da Fala da Coruña en 1936. Ou 
seu contributo foi chave na incorpora-
ción dá Irmandade dá Fala da Coruña 
ao proxecto de unificación do naciona-
lismo, mais tamén na expansión terri-
torial e na formalización organizativa 
do Partido Galeguista, formando con 
Alexandre Bóveda ou núcleo duro do 
aparello.
Víctor era autodidacta, vendedor de 
zapatos que percorreu o país impreg-
nándose do fala das diferentes partes 
de Galiza. Aproveitaba as súas viaxes 
de vendedor de zapatos para servir de 
ligazón de conspiración ante a ditadu-
ra, ligazón de ORGA, do nacionalis-
mo, ademais de ser, xunto con Fede-
rico Zamora, o mensaxeiro dos libros 
de Ánxel Casas. Impulsor de ORGA, 
participa nas súas reunións constituín-
tes de setembro de 1929, aceptou o 
“Pacto de Lastrove” do 26 de marzo 
de 1930 e rexeitou o “Compromiso de 
Barrantes” organizado polo Partido Au-
tonomista Galego e asinado por Risco, 
Otero, Castelao, Cuevillas, Paz Andra-
de e Portela Valladares.
En 1934, co peche da fábrica Senra, 
pasa a ser liberado do Partido Gale-
guista e vaise a vivir a Pontevedra, con 
funcións de ligazón dos grupos do Par-
tido Galeguista como adxunto a Secre-

taría Xeral. Tamén retomou a dirección 
de A Nosa Terra impreso desde finais 
de 1934 en Pontevedra.
En xullo de 1936 era presidente do 
grupo local do partido en Pontevedra e 
man dereita de Alexandre Bóveda, di-
rector da Nosa Terra, promotor do pac-
to pola Fronte Popular e figura do repu-
blicanismo local, colabora na defensa 
da legalidade republicana desde o go-
berno civil. Tras o levantamento militar 
do 17 e 18 de xullo do 36 que deu lugar 
á Guerra Civil, foi detido e condenado 
por un Consello de guerra. Foi xulgado 
en Pontevedra por traizón co resultado 
de pena de morte. Executado ante un 
pelotón de fusilamento franquista, por 
sentenza ditada en Consello de guerra 
por un tribunal militar ou por aplica-
ción do bando de Guerra, no monte da 
Caeira en Poio, a 4 km de Pontevedra, 
xunto a outros 9 republicanos. José 
Adrio Barreiro, Germán Adrio Maña, 
Telmo Bernárdez Santomé, Amancio 
Camaño Cimadevila, Luis Poza Pas-
trana, Ramiro Paz Carvallal, Benigno 
Rey Juncal, Juan Rico González e Pa-
blo Novas Souto.
No momento da súa morte Victor deixa 
nai, dous irmáns, á súa muller Carmiña 
e os seus fillos.
Desde o cárcere, antes do seu fusila-

mento, mandoulle unha carta testo o 
2 de novembro de 1936, ao secretario 
xeral do PG, Manuel Gómez Román 
que dicía:
“Irmán
Manuel Gómez Román
Arquitecto,
Vigo
 Querido D. Manuel,
Quero nestre intre, despedirme en vos-
té de todol vos nosos irmáns. Non hei 
de entrar en detalles para lle explicar 
ou asesiñato que comigo e demais 
compañeiros cométense. De todos vos 
procesos habidos ha de resaltar sem-
pre ou noso: resolto de unha maneira 
craramente arbitraria obedecendo a un 
desexo de vinganza e temor que polo 
visto necesitaron nestes intres en que 
xa teñen ou convecemento absoluto 
dá súa derrota. En fin: é triste e doro-
so morrer estupidamente, sen motivo-
ningún, e sobor de todo cando xa se 
pota perto ou trunfo dá nosa Causa por 
virtude do aplastamento do movimento 
criminal que ensanguentou a Hespaña 
e non que a Galicia tocoulle ou papel 
de mártir. Pídolle a voste e a todos que 
neste intre do trunfo e dá liquidación do 
sucedido non esquezan ós culpabres. 
Confío en que seguirán traballando 
pola Terra encamiñándoa xa polos viei-

ros dá súa liberación definitiva. Reorgai-
cen ou Partido, ou noso glorioso Partido, 
e xa craramente, pois non pode haber 
cabida para ninguén, cun matiz neta-
mente esquerdista dentro dás esencias 
vivas dá personalidade de Galicia.
Respecto aos meus, muller, fillos e nai 
nada lle digo que non poda encargar sen 
verbas.
Confío en que as familias dúas que 
caemos non ficarán desamparadas. 
Agardo de vostedes preocúpense de 
que as dous galeguistas caidos teñan 
a compensación posíbel.
E nada mais. Morro pensando nos 
meus e na miña Terra. Despídame de 
todos.
De todo corazón envíolle unha aperta 
fonda, seu irmán na Causa.

Victor Casas Viva Galicia libre”
Victor tamén escribiu desde o cárcere 
á súa muller e aos seus irmáns. Foi 
ou militante símbolo para todas aque-
las xeracións formadas nas filas dás 
Irmandades da Fala e do Partido Ga-
leguista. Moitos anos despois do seu 
asasinato, os que seguían fieis á causa 
patriótica, seguíano sinalando como o 
espello onde debían mirarse aquelas 
que tentaban darlle continuidade á loi-
ta galeguista.
Fonte: Portal Galego dá Lingua.

O Condado

Valentina Gómez descobre a súa vocación 
no Concello de Covelo

O programa “Primeira Experiencia Profesional 2023” da Deputación de 
Pontevedra a través do SEPE deulle a esta moza graduada en dereito unha 
oportunidade no rural

Valentina Gómez Mondariz Balneario

 O  SEPE (Servizo Público de Emprego 
Estatal) trouxo a Valentina Gómez Bernal 
a Covelo. Estaba inscrita como deman-
dante de emprego e non o dubidou cando 
lle propuxeron prestar os seus servizos 
no Concello como apoio no departamen-
to xurídico e administrativo.
 Naceu en Colombia e residíu en Ouren-
se e Salceda de Caselas, esta moza gra-
duada en Dereito pola  Universidade de 
Vigo descubriu o rural galego da man do 
Concello de Covelo onde traballa a dia-

rio. Pero en Covelo non só tomou contacto 
coa aldea galega tamén atopou unha voca-
ción, a de servir para a administración local. 
“Nunca antes mo plantexara, rematei a ca-
rreira e pensaba en dedicarme á avogacía. 
Mentres non atopaba preparaba oposicións 
para Facenda pero o traballo no Concello 
de Covelo abríume outras vías laborais que 
me gustan máis e xa me puxen a preparar 
as oposicións para a administración local”, 
explica Valentina Gómez.
 Para esta moza de 26 anos Covelo supu-
xo algo máis, a posibilidade de acceder ao 
mercado laboral xa que o a praza ofertada 
polo concello de Covelo posibilitou o seu 
primeiro emprego e que comezara a pór 
en práctica os seus coñecementos teóri-
cos. 

 O alcalde de Covelo, Pablo Castillo, sa-
lienta a importancia destes programas de 
inserción laboral que promoven o primeiro 
emprego xa que ao ser traballadoras/es 
cualificados complementan o traballo dia-
rio do persoal municipal. “É un proceso en-
riquecedor para todas e todos. Por un lado 
o persoal municipal amósalles a práctica, 
o día a día a resolución de tarefas, como 
intervir en casos excepcionais... Por outro 
lado as persoas que se incorporan enri-
quecen con contidos actualizados, novas 
tecnoloxías e recursos dixitais. E tamén a 
veciñanza en xeral recibe esta mellora no 
servizo público”.
O programa “Primeira Experiencia Profe-
sional 2023” da Deputación de Pontevedra 
a través 

Concurso de petiscos en Mondariz Balneario

 Dende o concello de Mondariz balnea-
rio damos as gracias a todos os partici-
pantes da ruta dos petiscos de Mondariz 
Balneario. Esta I edición da mostra de 
petiscos  substitúe  ao concurso de tapas 
que tivera 3 edicións (2016,2017 e 2018), 
xa que a identidade deste novo formato é  
camiñar xuntos non competir.
 Nesta primeira edición, baixo o formato 
de “mostra”,  participaron cinco estable-
cementos . Nesta mostra alcanzouse 
a  incrible cifra de 1964 tapas vendidas 
durante a tarde do venres, o sábado e a 

maña do domingo. Este éxito non seria 
posible sen o bo facer dos nosos hosta-
leiros. Cabe destacar que contabilizar o 
total de participantes é moi difícil, pero é 
importante salientar que 5 locais conse-
guiron alcanzar a cifra de 1964 tapas nun 
concello de aproximadamente 700 habi-
tantes, un éxito sen precedentes. Nesta 
mostra participaron veciños, visitantes da 
contorna e turistas, convertendo este fin 
de semana   de tempada baixa nun fin 
de semana moi concorrido. Esta mostra 
alcanzou os seus obxectivos que foron 
amosar a calidade da nosa hostaleira 
e  atraer a participantes  en temporada 
baixa.  Os participantes puideron cubrir 
unha cartilla con selos, por cada petisco
que pedían, co fin de participar nun sor-
teo. Segundo o número de selos podían 
optar a distintos premios. O espírito dos  
premios sorteados  era fomentar a vida 
local, o comercio e a cultura.
 A mañá do día oito realizouse  o sorteo 
na oficina de turismo. Un representante 
dos hostaleiros de Mondariz Balneario, 
unha representante do GDR Condado 
Paradanta e dous representantes do 

Concello de Mondariz Balneario foron os 
encargados do sorteo .
 O día 17 as 12.30 no concello celebra-
rase a entrega dos premios. Na cerimo-
nia de entrega.  Os premios os entrega-
ran: un representante dos hostaleiros de 
Mondariz Balneario, un representante de 
Adegas Galegas e un representante do 
Concello de Mondariz Balneario.
 El 07/02/2024 a las 9:20, Turismo | Con-
cello Mondariz Balneario escribió:
 O  pasado fin de semana  o Concello 
de Mondariz-Balneario, xunto co sector 
hostaleiro local, celebrou  unha mostra 
gastronómica de petiscos para reactivar a 
actividade economizadora do concello en 
tempada baixa. O horario foi establecido 
por os establecementos
participantes; tendo un  horario mínimo 
que abarcou:
 Venres de 20:00 a 21.30.
 Sábado de 12.00 a 13.30 e de 20.00-
21.30.
 Domingo de 12:00 a 13.30.
 Nesta mostra participaron 5 establece-

mentos: Atalaya, Boas Migas, Mixturas, 
Regato de Valdecide, Yago´s.  Durante 
esta mostra servíronse 1946 petiscos, 
esta cifra superou as expectativas máis 
optimistas. Un resultado que supón todo 
un éxito do proxecto,
conseguindo os principais obxectivos:  a 
ledicia dos hostaleiros e o beneplácito do 
público.
 Durante a celebración da mostra os par-
ticipantes que depositaron as cartillas nas 
urnas habilitadas  nos locais, participarán 
nun sorteo que se celebrará esta semana. 
Segundo o número de selos representa-
dos en cada cartilla, os sorteos serán:
 3 selos. Sortearanse dous premios  Dous 
libros de “Mondariz en los textos de Emilia 
pardo Bazán. Antoloxía editado por GA-
LAXIA”
 4 selos. Sortearase dos premios Un bono 
Comercio valorado en 30 €, e unha cesta 
de Don Pedro.
 5 selos. Sortearanse 6 premios. Cinco 
entradas dobres para O Palacio da Auga 
e un bono para unha cea nos establece-
mentos participantes, valorada en 60 €.
 Dende o departamento de turismo quere-
mos dar as grazas a todos os que
fixeron realidade esta iniciativa:
 *Organizadores: Concello de Mondariz 
Balneario, Atalaya, Boas Migas, Mixturas, 
Regato de Valdecide, Yago´s.
 *Colaboradores : Aguas de Mondariz, 
Balneario de Mondariz, Adegas
Galegas.
*Empresas que apoiaron: Bar Cafete-

ría Lourdes, Chocolat, Carnes o Galego, 
Estación servicio  Mondariz, Gala Termal, 
Farmacia Balneario, Hotel CEMAR, Pelu-
quería as Camelias, Mercaplus Balneario, 

Lavandería Puma Clean Mondariz Bal-
neario, Lapido y asociados. Real estate 
investmen group, La del Río, Las Colo-
nias.

O Concello inviste preto de 15.000 euros 
na recuperación do regato da venda

 A administración local solicitou á Confederación Hidrográfica do Mi-
ño-Sil a súa limpeza hai máis de tres meses 
 A actuación inclúe a colocación de táboas antiesvaramento, o acondicio-
namento do tellado do lavadoiro e o arranxo das pasarelas

 O Concello inviste preto de 15.000 
euros na recuperación dun espazo 
público situado nas beiras do río Tea. 
Trátase do Regato da Venda, un itine-
rario que presenta na actualidade un 
avanzado estado de deterioro logo de 
dous anos sen que se acometera nin-
gún tipo de tarefa relacionada co seu 
mantemento. 

 Así, co obxectivo de recupe-
rar este espazo de lecer para 
a veciñanza, o Concello aco-
meterá diferentes obras como 
a recomposición dos distintos 
tramos das pasarelas ou o 
arranxo do peche perimetral 
do parque infantil. Ademais, 
para potenciar a súa posta en 
valor, a administración local 

vén de solicitar a limpeza das augas 
á Confederación Hidrográfico do Mi-
ño-Sil. A petición trasladouse hai máis 
de tres meses polo que o goberno mu-
nicipal agarda que se poidan levar a 
cabo nos próximos días. 
 De igual xeito, esta actuación inclúe a 
colocación de táboas antiesvaramento 
para garantir unha maior protección 
dos usuarios e das usuarias desta in-
fraestrutura que percorre un dos atrac-
tivos do municipio así como o acondi-
cionamento do tellado que protexe o 
lavadoiro, mediante a substitución de 
tellas rotas por outras da mesmas ca-
racterísticas. 
 A alcaldesa, Nava Castro, apunta que 
“continuamos co noso obxectivo de 
recuperar os espazos públicos, neste 
caso coa posta en valor do Regato da 
Venda, para que estea ao servizo dos 
nosos veciños e veciñas. Ademais, su-
pón unha infraestrutura que funciona 
como un dos reclamos para os visitan-
tes”  

Manuel Alfonso Estévez, historiador

 historia
 Unha ollada retrospectiva

arece non ter importancia 
nin mais significación que o 
pouco que poden represen-
tar o simple decorrer do tem-
po. Sen embargo, ¡Cantas 

inquietudes! ¡Cantas esperanzas! 
¡Cantas realidades concretas...! E 
por que non dicilo: ¡Cantas aspira-
cións quedadas na beira do camiño! 
Ilusións e obras, intensas esgotadas 
sen florecer.
 A vida dos nosos homes e mulleres, 
rexida polas leis biolóxicas na que o 
tempo sinala inexorablemente: Na-
cemento, crecemento e morte. Ten 
felizmente a súa prolongación na 
creación colectiva vixente mercé a 
permanente renovación dos valores 
individuais que a informa e compón.
 Así os nosos homes e mulleres emi-
grantes na América fundaron, entre 
outros:
 ACCIÓN GALLEGA (1.909), como 
órgano dos movementos agrarios e
anticaciquís na Galiza do século XX.
 El Despertar Gallego (1.922) como 
órgano mensual da Federación de 
Sociedades galegas, agrarias e cul-
turais na República.
 El Heraldo Gallego (1.874), xornal 
publicado en Ourense, órgano das 

colectividades galegas en La Plata 
(1.906 - 1.950).
 El Eco de Galicia (1.851) en Santia-
go de Compostela e latino América, 
fundado por Antonio Neira de Mos-
quera.
 Correo Gallego (1.878) en Santiago 
de Compostela centrado nos aconte-
cementos da Galiza. En Ferrol, fun-
dado por José María Abinza,
etc.
 Nova Galicia, editada en Barcelona 
promovida por Castelao, e financia-
da polo Comisariado da Generalitat 
Catalana. baixo a dirección de Ra-
fael Dieste, con colaboradores como 
Basilio Álvarez, Blanco Amor, Caba-
nillas, Cuadrado, Rey Baltar, Suárez 
Picallo, Seoane, Colmeiro, etc.
 Suevia revista rexionalista publica-
da por Manuel González González 
no 1.918 por novos literatos moder-
nistas, en Santiago de Compostela, 
con grandes colaboradores e di-
rixida por Joaquín Pesqueira, entre 
1.913 a 1.916.
 Céltiga (1.924-1.932) revista da emi-
gración galega na Arxentina, editada 
en Bos Aires, dirixida por Eduardo 
Blanco Amor, Pulpeiro e Suárez Pi-
callo.
 Mundo Gallego, revista do Centro 
de Galicia de Bos Aires.
 A Fouce (1.926) de carácter inde-
pendentista voceiro da Irmandade 
Nazonalista Galega en Bos Aires, e 
logo da Sociedade Nazonalista Pon-
dal ata xullo do 1.936.
 Galeuzca, integrante da necesidade 
de articular un bloque tridicional soli-
dario fronte o centralismo.
 Opinión Galega (1.945-1.965) edi-
tada en Bos Aires polo Centro Ou-
rensán e Pontevedrés en en pro da 
Galiza. Dirixida por Rodolfo Prada, 

Saco e Avelino Díaz, contando con 
Alfonso R. Castelao, Otero Pedrayo, 
Aquilino Iglesias, Borobó, Ben Cho 
Shei, Del Riego e moitos outros.
 El Orensano ( 1.860) de ámbito mo-
ral e material editado por Agustín 
Moldes.
 El Orensano (1.944) editado en Bos 
Aires polo Centro Ourensán.
 El avisador Orensano (1.878) publi-
cado en Ourense.
 El Maestro Orensano (1.903 – 
1.929) editado en Ourense dedicado 
a Ensinanza primaria pública oficial 
e non oficial.
 El Lérez (1.942) revista del Centro 
Pontevedrés de Bos Aires.
 EL TEA, nado en Ponteareas, como 
seminario independente (1.908 - 
1.936) e editado logo despois en 
Vigo e Pontevedra. Substituído por 
EL UMA defensor de los intereses 
do distrito de Ponteareas. Absorbido 
por El Agro Celta, decenario defen-
sor de intereses agrarios.
 EL ECO DEL CONDADO (Salvate-
rra do Miño, 1.926-1.931) nado na 
parroquia de San Juan de Fornelos, 
polo párroco don Anselmo Vázquez 
Estévez, destacando as colabora-
cións de don Rogelio Estévez Cam-
bra, e a aportación de poemas de 
José Rey González, Rosalía de Cas-
tro, Valentín Lamas, Carmiña Ptieto, 
Barcia, Cabanillas, Lago González, 
Rodríguez Elías, etc. así como Con-
tos de Camiño e Contos da terra ata 
1.931.
 Orientación Gallega (1.962-1.965) 
co lema: Todo pola liberdade e de-
mocracia. Órgano de expresión da 
Unión Federal Galega Democrática, 
dirixida por Cándido A. González.
 Todo coa evolución que impón a re-
novación, porque o progreso implica 

novas concepcións, distintas formas 
de encarar problemas e arbitrar so-
lucións, porque aquel facer societa-
rio que onte era válido, hoxe non é 
tanto. Todo é relativo. A experiencia 
do pasado debera funcionar no pre-
sente para proxectar o futuro, pero 
xa vedes o que hai.
 Hai, non obstante, algo de valor im-
ponderable que é a esencia espiri-
tual que formou aquel mundo vital 
que era Galiza.
 Esta Galiza nosa, terra e nai, que 
nos infunde a fe a tódolos, continua-
dores e guías.
 Galiza e a súa tradición, a súa cultu-
ra, o seu espírito universal, e o pobo 
da América foi o vínculo que nos 
uniu, e a forza que os impulsou.
 Para todos eles vai esta ollada re-
trospectiva a través de A Nova Pe-
neira (A nosa), antesala da efectivi-
dade.
 Eu miro hoxe o 14 de Febreiro do 
2.024 con todo entusiasmo obser-
vando como aqueles nosos irmáns 
alén do mar, con vida precaria puide-
ron en acción activa a colectividade 
galega.
 Dende aquel caciquil ruín e trai-
dor modo de vida, a sorte de vivir 
un cambio na Galiza en xeral, que 
beneficiará a todos, sen excepción, 
está obrigado acudir as urnas a vo-
tar para poñer neste cambio unha 
nova e valente responsabilidade da 
Galiza Universal.
 Será unha labor común e grandiosa 
mantendo a diversidade de parece-
res
e criterios, sempre dentro da terra 
de Rosalía e Curros, que é a nosa 
terra, na que habitamos
 De aquí saíron eses homes e mu-
lleres con solvencia moral fronte o 
movemento político xustificando a 
necesidade do cambio.
 Hoxe temos entornado a porta para 
abrir a Galiza de par en par, cha-
mando
a todas e todos para compartir ple-
namente os principio irrenunciables 
para quen desexa participar.
 Que cheguen para todos os nosos 
irmáns galegos, estas miñas expre-
sións, como colaborador de A Nova 
Peneira ¡A nosa! Que nos manten 
ergueito o alento e o corazón en ho-
nor da Galiza.

P

Pan integral e artesán
pan de centeo, empanadas

roscóns e bicas
croissants e napolitanas

Despacho: Rúa Estrada,13
986 660 951

Ponteareas

Visítanos tamén 

en Salvaterra

Rúa Rosalía de 
Castro, 36 

Marta Domínguez, secretaria do PP da Cañiza

N

Un penalti no último minuto
opinión

on debe resultar doado asu-
mir que aínda sendo unha 
suposta autoridade, tes que 
rematar bailando ao son que 
che marcan os demais. E 
aínda menos cando che es-

collen a canción despois de sacar-
che as cores públicamente. 
 Disto saben moito na Cañiza. 
 Esta suposta autoridade lémbra-
me á personaxe que encarna Joa-
quin Phoenix en “Gladiator”, Lucio 
Aurelio Cómodo, un emperador que 
agochaba os seus complexos de 
inferioridade detrás dun comporta-
miento tirano axeno ás necesidades 
dos seus súbditos e entregado á 
súa única paixón: a apariencia.
 A priori, este perfil de conducta non 
parece moi compatible cunha per-
soa á que se lle presupón unha acti-
tude de servizo cara os demais. Nin 
a priori, nin a posteriori, polo visto.
 E así é como caeu o noso Cómo-
do particular, Luís Piña para os que 
o sofren, no xogo sucio de coordi-
nar as súas dúas caras: a pública 

que sacou a pasear cando precisou 
que a xente o mantivera á fronte do 
Concello, esa que adorna cun sorri-
so artificial e publicitario; e a priva-
da, que é a que rixe dentro dos mu-
ros do consistorio, esa que impón, 
desafía e ignora.
 Por todos é sabido que tivo que 
engadir no seu programa electoral, 
medidas copiadas do programa da 
oposición, neses tempos nos que 
exhibía a súa faciana pública como 
un anuncio de “profident”. Entre 
esas medidas comprometíase a 
arranxar o campo de Fútbol no que 
entrenan e xogan máis de cen ne-
nos e nenas da vila.
Pero cando confirmou a súa per-
manencia no cargo, e recuperou a 
outra cara, a que emprega para im-
poñer a súa vontade en contra ata 
dos intereses dos propios veciños, 
todas as manobras e xestións que 
comezou a levar a cabo, indicaban 
que esa promesa electoral levava 
camiño de converterse nunha es-
tafa, sobre todo no momento que 

decide rechazar unha subvención 
para redactar o proxecto de mellora 
do campo.
Fartos do estado lamentable des-
tas instalacións deportivas, os pro-
pios usuarios, e o propio clube, tivo 
que tomar as rendas e comezar a 
publicar críticas nas redes sociais, 
xunto con vídeos e fotografías que 
deixaran á vista de todos, como o 
“emperador” estaba tratando á “ple-
be”, e exixindo que se acometesen 
as obras necesarias para poder ter 
un espazo digno. 
Incluso a oposición tivo que reforzar 
estes argumentos, publicando que 
o alcalde dispuña dos recursos eco-
nómicos necesarios para acometer 
as obras, e deixándoo sen excusas 
para evitalas, xa que parece que só 
dispón de cartos para mercar bom-
billas, e para o resto pon sempre a 
excusa de que “non hai”.
  Acertaron de cheo no centro da 
diana, onde está a opinión pública 
que deixa en evidencia esa falsa 
imaxe que tanto tempo leva disfra-

zando “o que manda”.
E como para Lucio Aurelio o máis 
importante é a apariencia e esta es-
taba máis enfangada do que el po-
día soportar, non lle quedou outra, 
que baixar á área a recibir a estoca-
da e aceptar a decisión que a grada 
coreaba a pleno pulmón.
Xusto cando xa tiña decidido que 
non ía empregar nin un só euro para 
facer esa reforma, a xente falou e 
reclamou o seu. De nada lle servi-
ron as reprimendas nin as ameazas 
aos que alzaron a voz. O pobo im-
púxose.
Aínda que desesperado por seguir 
alimentando esa falsa imaxe e ten-
tando recompoñela, sacou a pasear 
unha máquina cortacéspede que le-
vaba gardada no concello desde de-
cembro. Agora xa só lle falta plantar 
a herba e regala para que medre e 
poder empregar o aparello.
 E así foi como os veciños da Cañi-
za lle marcaron un penalti ao alcal-
de no último minuto e conseguión o 
gol da victoria.

Pida su Cita

Cousas de Salvaterra

 Prosigue a guerra, 1648 – 1652
 historia

Antón Lorenzo, “Xaque”, veciño da vila

a provincia de Entre Douro e 
Minho, non houbo este ano 
de 1648, accións dignas de 
memoria. Estaba o Conde de 
Castell-Melhor desexoso de 

manter a calma e conservar sen dano 
calquera intento do inimigo de des-
baratar a sua prevención, tendo por 
máis útil a conservación das posicións 
que xa tiña que de conquistar outras. 
Deixaba os pobos descansar e recu-
perarse.
 Neste tempo tiveron noticia os portu-
gueses de que os galegos determina-
ban atacar Monte Alegre. Tomando con 
moito coidado  as prevencións oportu-
nas, pediron socorro a Entre Douro e 
Minho e mandoulle o Conde de Cas-
tell-Melhor ós Capitáns de cabalos 
Diogo de Britto Coutinho e a Antonio 
de Queyrós Mascarenhas coas súas 
Compañías. Entraron pola Galiza, sen 
recibir dano algún, chegaron a Tras 
os Montes fortalecendo a defensa da 
comarca e cando pasou o perigo vol-
veron polos mesmos camiños da ida 
sen atopar resistencia, póndolle lume 
a algún lugares abertos.
 O certo é que nese ano a maior parte 
das operacións militares tiveron lugar 
na zona da Extremadura e Alentexo.

 Un feito moi salientable constitúeo o 
nacemento en Lisboa o 26 de abril, o 
Infante Dom Pedro, quinto fillo do rei 
João IV de Portugal e da sua esposa, a 
raíña Dona Luisa de Gusmão.
 Entrou o ano 1649, o Conde de Cas-
tell-Melhor continuaba sendo o Go-
bernador da provincia de Entre Douro 
e Minho. Foi chamado a Lisboa polo 
Rey, ficando no seu lugar o Mestre 
de Campo Francisco Peres da Silva, 
substituído logo polo Vizconde Dom 
Diogo de Lima. Chegou a Provincia e 
comprobou o estado de parón da gue-
rra. Tivo aviso de que o Conde de S. 
Estevo xuntaba xente en Tui, e que-
rendo mostrar o pouco que recelaba 
daquelas prevencións, xuntou dous mil 
Infantes e douscentos cabalos e con 
esta xente saqueou o lugar de Bande-
xa, despois de algunha resistencia que 
os moradores fixeran. Acudiran os ga-
legos  a socorrer o lugar e tendo noticia 
que estaba destruído, marcharon so-
bre Lindoso. Porén atopárono tan ben 
guarnecido, que se tiveron que retirar 
con algún dano. Intentárono no distrito 
de Castro Laboreiro querendo apañar 
o gando que alí había, non o consegui-
ron pola resistencia dos portugueses. 
Co fin destas accións volveu o sosego 

a ámbalas partes.
 Entrou o novo ano de 1650, ano no 
que tampouco deu moito de sí a gue-
rra o longo da fronteira miñoto-galega, 
salvo pequenas escaramuzas. Soubo 
o Vizconde que o Conde de S. Estevo 
determinaba entrar con moita forza na 
Provincia de Tras os Montes. Para dis-
traer este intento, xuntou o Vizconde 
unha forza coa que arruinou algunha 
Atalaia e fixo o amago de atacar o for-
te da Fillaboa. Volveu o Conde de S. 
Estevo a reedificar a Atalaia (que inda 
que non o din  as fontes, seguramente 
era a Atalaia de Porto), e abandonou 
a operación de atacar Tras os Montes, 
pasando o resto do ano con igual sose-
go de unha e outra parte. 
 Entra o ano 1651. Na provincia de 
Entre Douro e Minho e a Galiza, con-
tinuaba unha tranquilidade relativa. O 
groso da guerra focalizábase na Ex-
tremadura e no Alentejo. Continuaba 
no goberno o Vizconde de Vila-Nova, 
mantendo as xentes en alerta pero 
sen enfrontamentos salientables. Tivo 
coñecemento nunha ocasión que os 
Galegos acuartelaban as súas tropas 
nos lugares da Portela e Vieira, refor-
zando as tropas de Monte Rei, e que-
rendo incomodalos, mandou queimar 

estes lugares polo Tenente de Mestre 
de Campo Xeneral Luís de Oliveiros 
Famel con 800 Infantes e 70 cabalos. 
Logrouno sen resistencia algunha e 
retirándose con celeridade, os galegos 
non puideron evitalo.
 Neste tempo xa se levantaran os for-
tes de Santiago de Aitona, Fillaboa e 
Fiolledo. Trataron os militares galegos 
que os moradores daqueles lugares  
tornaran a poboalos, por haber sido 
case todos destruídos, despois de 
que o Conde de Castel-Melhor tomara 
Salvaterra, porque o amparo dos for-
tes terían protección ante os perigos. 
Dando os paisanos crédito ós milita-
res, volveronn habitar algúns lugares, 
entre eles Gandarela, na parroquia de 
Pesqueiras, que era o de maior poboa-
ción. O Vizconde non estaba disposto 
a tolerar este movemento e mandou 
queimar Gandarela polos Capitáns de 
Infantería Manoel de Barbeitos e Vi-
cente de Bastos. Executouse a orde 
sen oposición e os galegos dos outros 
lugares con este aviso despoboáronos 
de novo. Volveronn os soldados dos 
fortes a persuadilos e para elo rodea-
ron con unha trincheira os lugares de 
Tortoreos, Porto “Pedroso”, Liñares e 
“Outeirinho”.  Parecéndolles esta 

N

       Pedro, canto tempo levas na direc-
tiva do equipo?
 Uns 14 anos como presidente.
           Cantas persoas formades parte 
do equipo directivo?
 Somos sete persoas, cinco homes e 
dúas mulleres.

          Cando tocan eleccións de novo?
 As eleccións son cada catro anos.    Toca 
este verán facer asemblea.
              Cando se fundou ou equipo?
 En 1974, este ano estamos de aniversa-
rio, facemos 50 anos. Tiñamos previsto 
facer diferentes actividades para conme-

morar o noso 50 aniversario pero, en no-
vembro asolagouse o campo pola crecida 
do río e a día de hoxe segue inservible, 
tivemos que aprazar todos estes eventos 
ata ter o campo arranxado.
            Fálame disto, como están a si-
tuación do campo de xogo?

A SCD Ponte Caldelas cumpre medio século

“Como directiva conseguimos que apostar 
pola canteira do equipo fose unha realidade”

 Pedro Rodríguez,  presidente do SCD Ponte Caldelas

No ano 1974, hai medio século, 
nacía a SCD Ponte Caldelas. Eles 
son un club de  fútbol  que teñen 
unha relevancia máis que nota-
ble non só no seu Concello senón 
tamén en toda a contorna. Máis 
de 200 nenos e nenas practican 
deporte habitualmente na SCD, 
e arredor de 700 socios e socias 
contribúen  economicamente co 
club. Uns números tan notables, 
lembremos que  Ponte Caldelas 
ten arredor de 5.500 habitantes, só 
poden ser resultado dun moi bo 
traballo dos seus dirixentes. O seu 
presidente lidera un proxecto que 
aposta decididamente pola cantei-
ra para reforzar os vínculos emo-
cionais  de toda a familia da SCD, xogadores, xogadoras, seareiras   e seareiros, co club. E abofé que  o están a 
conseguir. O campo de fútbol é un  punto de reunión social  no que a veciñanza se reúne para ver xogar  a quen 
son os seus veciños e veciñas. Se cadra estaría mellor dicir que o campo de fútbol era un punto importante  de 
reunión social pois  coas inundacións de novembro sufriu importantes estragos ata o punto de que de momento 
está impracticable. Tanto é así que de momento a SCD está a adestrar e xogar no campo do veciño concello de A 
Lama. Pero non queremos falar en pasado e seguimos dicindo que o campo é un importante punto de reunión 
da sociedade de Ponte Caldelas, porque estou segura de que pronto a SCD poderá volver ao seu lugar natural . 
Cumprir medio século de vida é motivo de celebración especial, e unha razón máis que suficiente para que  A 
Nova Peneira se achegase ata Ponte  Caldelas a conversar co presidente do club.

entrevista de G. Figueiredo Pontevedra

bastante defensa volveron os lugares 
pero de novo o Vizconde desbaratou-
lle o intento atacando e destruíndo os 
lugares sin que os soldados dos fortes 
puideran evitalo, privándose así da uti-
lidade da veciñanza dos paisanos.
 Entrou o ano 1652. Continuando con 
unha situación militar relativamente 
tranquila, non houbo neste ano máis 
encontro que o atrevemento de avan-
zar, sen orden para elo, do Capitán La-
barta, valeroso francés, este con pou-
cos cabalos enfrontouse os soldados 
do forte de Santiago de Aitona, custán-
dolle a vida o atrevemento e retirándo-
se feridos a maior parte dos soldados 
que o acompañaban.
 É preciso lembrar que o feito de estar a 
zona norte de Portugal e a Galiza, rela-
tivamente tranquila, non quere iso dicir 
que non houbera encarnecidas opera-
cións militares, sobre todo na zona de 
Extremadura e Alentexo. Asemade o 
conflito estaba internacionalizado con 
enfrontamentos en Cataluña, Nápoles, 
Holanda,  África,  India,  Brasil, etc.

�����������

           Cantos nenos e meniñas ten-
des?
 Sobre 200 nenos e nenas.
            Disme que só hai un equipo 
feminino, o sénior, as demais nenas 
onde xogan?
 Ata a categoría de cadetes xogan cos 
mozos.
             Cantas nenas tedes?
 Exactamente non o sei pero teremos un 
80% de nenos e un 20 % de nenas.
             En que categorías compiten os 
equipos sénior?
 O sénior feminino en segunda autonó-
mica e ou sénior masculino en primeira 
autonómica.
           Cales son vos obxectivos depor-
tivos desta temporada? 
 Co sénior masculino, o ano pasado es-
tivemos a piques de ascender, isto sería 
un fito para o club, eramos recentemente 
ascendidos e xogamos a fase de ascen-
so, pero non o conseguimos.
Este ano co mesmo equipo practica-
mente estamos a sufrir na cola.
             E este cambio tan drástico, de 
estar arriba a tempada pasada a estar 
pola cola nesta, a que se debe?
 Tivemos problemas con lesións en pre-
temporada de xogadores importantes 
e tamén varios cambios de adestrador, 
isto o equipo non o levou moi ben. 
Apostamos por un adestrador a principio 
de tempada, na cuarta ou quinta xorna-
da recibiu unha oferta moi boa do Este-
pona e foise. O segundo adestrador non 
callou moi ben no vestiario e agora, con 

este terceiro que é da casa, era o segun-
do adestrador, parece que empezamos 
a coller o rumbo de novo.
E o cambio de campo, o non poder xo-
gar e adestrar en casa tamén nos está 
afectando.
           Supoño que pretendedes salvar 
a tempada e conservar a categoría? 
 Si. A competición está moi igualada, 
estamos de terceiros pola cola pero a 
8 puntos do ascenso. En dous partidos 
poden cambiar moitas cousas e o equipo 
está a dar moi boas sensacións de novo.
           Como levades a situación eco-
nómica e como vos financiades?
 Temos uns gastos anuais duns 70.000€ 
e a base do noso financiamento é pola 
achega que nos fai o concello, tanto ao 
club como ás familias. Esta axuda fai 
que as familias paguen unha cota anual 
de 100€. Sen o financiamento do con-
cello esta cota tería que ser moito maior 
para poder subsistir.
 Solicitamos a subvención á Deputa-
ción e á Xunta e temos uns 700 socios 
que pagan unha cota anual de 30€. Nos 
partidos do equipo sénior masculino có-
brase entrada e temos publicidade no 
campo. Agora levamos dous anos cun 
patrocinio importante do Grupo Inmobi-
liario Viqueira, que nos achega a metade 
que o concello, e de conservas ORBE.
 Temos unha situación económica tran-
quila pero, este ano, co tema de non 
ter campo, estamos a ter menos ingre-
sos e tivemos que aprazar o cambio 
de equipamento especial  previsto polo 

50 aniversario, era unha sorpresa que 
tiñamos para xaneiro. As demais activi-
dades tamén as aprazamos para cando 
recuperemos o noso campo. Mesmo 
fixemos un crowdfunding no nadal e con-
seguimos 2000€ para poder facer fronte 
a gastos que contabamos sufragar cos 
ingresos dos partidos e dos torneos.
               De onde son vos nenos e ne-
nas que pertencen ao club?
 O 90% son de aquí, de Ponte Caldelas. 
Tamén temos de A Lama, de Fornelos, 
de Cotobade. Podemos presumir de que 
o 90% do equipo sénior é do concello 
tamén. Esta era a miña meta cando en-
trei como presidente, reverter a situación 
e facer do  noso lema o apostar pola 
canteira do equipo e conseguir que os 
adestradores sexan de aquí tamén, os 
xogadores maiores adestran aos máis 
pequenos. Se un xogador quere ser 
adestrador, o equipo págalle a metade 
do curso e así conseguimos que sexan 
case todos os adestradores de aquí. 
Con esta aposta conseguimos que os 
partidos da fin de semana teñan moití-
sima afluencia, os pequenos queren ver 
xogar aos seus adestradores, aos seus 
veciños, aos seus amigos e viceversa. 
Conseguimos facer piña entre toda a 
xente pequena e moza do pobo e que 
o campo de fútbol sexa un punto de en-
contro social.
              Para cando tedes previsto re-
cuperar o voso campo de fútbol?
 Esperemos que pronto, quero ser opti-
mista e pensar que este verán vai estar 
solucionado. O tema é burocrático, hai 
que facer concursos, esperar licitacións. 
Agora mesmo Ponte Caldelas non ten 
o seu punto de encontro social, nin de 
semana cos adestramentos, nin a fin de 
semana cos partidos. 
 Esta situación repercute economica-
mente nas familias tamén que teñen que 
desprazarse en coche para que os pe-
quenos poidan adestrar e xogar.
            Sendo optimistas esperades 
poder empezar a seguinte tempada 
xa no voso campo arranxado?

 O campo está igual que o deixou o río. 
Desde o concello dinnos que está todo 
listo para poder quitar o céspede e meter 
un novo. Estamos á espera do que diga 
augas de Galicia para poder proceder.
          Quen se ten que facer cargo 
disto?
 O concello, o campo é municipal.
          Se o campo está inservible, 
que instalacións deportivas utilizades 
para adestrar e para xogar?
 Estamos adestrando e xogando no 
campo de A Lama, cedéronnos as súas 
instalacións ata que teñamos o noso 
campo reparado.
          Cantos equipos tedes na escola 
de fútbol?
 Temos doce equipos nas categorías 
de biberóns, prebenxamín, benxamín, 
alevín, infantil, cadete, xuvenil e sénior 
masculino e feminino.

A Comunidade de Montes de Antas en pé contra o abuso 
do parque eólico de Monte Peón

A parroquia de Antas está  no corazón do concello da Lama. É unha zona 
fermosa, como moitas outras do interior do país galego, que corre o serio ris-
co de verse transformada de tal maneira que a vida da súa veciñanza mude a 
peor de maneira irreversible, e a súa xeografía sexa irrecoñecible para sem-
pre xamais. En  Monte Peón, cuxo punto máis elevado só ten 400 metros de 
altura, hai proxectado un mega parque eólico que constaría de tres torres de 
máis de 220 metros de altura, dúas situadas nas terras de Antas e unha nas 
da veciña parroquia de Xende. Todos os accesos para o parque están proxec-
tados por zonas que son propiedade da Comunidade de Montes de Antas e 
esas estruturas xigantescas, tres veces máis que os muíños que podemos ver 
na actualidade, estarían xusto enriba das casas de máis de 200 persoas que 
verían as súas vidas transformadas para sempre.
O escurantismo co que se presentou este proxecto, a Comunidade de Montes 
de Antas como parte interesada non foi informada a priori, e as facilidades 
que as administracións local e autonómica deron para a súa tramitación son 
elementos engadidos á profunda sensación de abuso que senten as persoas 

“O impacto dos  muíños que nos queren 
chantar en Monte Peón sería de tal 
magnitude que poderían ser vistos 

desde as illas Cíes”
Erundina Louro,  presidenta da comunidade de montes de Antas

Erundina Louro

 Si, oxalá sexa así e podamos recuperar 
as actividades do aniversario. Ata que 
isto ocorra e teñamos todo rematado 
teremos que pospoñer a asemblea de 
socios para o cambio de directiva ou, se 
non hai máis propostas, ratificar a nosa 
continuidade.
            Queres aproveitar as nosas 
páxinas para dicir algo máis?
 Agradecer ao equipo de A Lama e ao 
seu concello o apoio que nos están dan-
do e que nos cedesen as súas instala-
cións para adestrar e xogar. Témoslle o 
campo invadido os 7 días da semana e 
son eles os que corren cos gastos de 
luz derivados da nosa actividade.
 Pedirlle paciencia ás familias polo tema 
do campo e que saiban que estamos a 
traballar de xeito conxunto co concello 
para solucionalo ou máis pronto posi-
ble.
 Agradecer tamén o apoio de veciños e 
veciñas co equipo, ata temos apoio de 
xente que emigrou a México e son so-
cios para botar unha man ao club.

Epílogo: No momento de redactar-
mos esta reportaxe coñecemos a 
terrible nova da temperá morte de 
Carlos Martínez Arias, “Totti”, portei-
ro da SCD, con tan só 30 anos.Des-
de as nosas páxinas expresamos a 
nosa consternación por tan terrible 
traxedia e transmitimos a nosa soli-
dariedade maís profunda a todas as 
persoas que o querían.

        Canto tempo leva na presidencia 
da Comunidade de Montes?
 Desde pouco antes da Pandemia. Eu 
xa era a vicepresidenta.
       Cando a vosa xunta directiva 
chega á CM en que situación a ato-
pades?
 Nunha situación extrema. Todo isto 
deriva dun conflito xudicial que tive-
ramos coa comunidade de montes de 
Xende, un conflito de lindes que aca-
bamos perdendo e que deixou á nosa 
comunidade nunha situación moi mala.
        Ao falares de situación “extre-
ma” a que te refires?
 Refírome tanto á situación económi-
ca como á situación de abandono do 
monte. Tivemos que comezar de 0 e 
incorporamos a moitas persoas novas. 
Gustaríame destacar nese sentido que 
o 70% das persoas que formamos par-
te da CM somos mulleres
       Cando se produciu ese pau xu-
dicial?
 No 2004/2005. Logo a comunidade 
estivo arredor de 10 anos en situación 
de abandono ata que no 2015 colle-
mos nós as rendas. Eu entro inicial-

mente na vicepresidencia e pouco an-
tes da pandemia asumo a presidencia. 
Os primeiros anos foron terriblemente 
duros. Naquel tempo todos os cartos 
que tiñamos tan pronto entraban saían 
para afrontar os gastos resultantes do 
proceso xudicial que antes mencionei.
         A problemática económica xa 
está resolta?
 Si. Nós desenvolvemos un plan para 
resolvela e levámolo adiante con éxito. 
Agora mesmo tesmos unha situación 
de solvencia.
          Que extensión de terreo é da CM 
de Antas?
 418 Hectáreas en total. E alí está in-
cluída a metade de Monte Peón. Na-
quel conflito xudicial que desencadeou 
todo isto a anterior xunta directiva de 
Antas non se presentou a xuízo, no 
Tribunal Superior de Xustiza. Entón o 
devandito Tribunal ditaminou que o lin-
de o puxera a CM de Xende onde eles 
quixeran.
 A raíz desa sentenza estamos como 
estamos agora: que a CM de Xende 
negocia con Naturgy  de costas a An-
tas cando a nosa aldea é a máis afec-

tada.
         A CM de Xende é próxima ao 
PP?
 Eu pensaba que non pero cando vexo 
as fotos do actual presidente da man 
do alcalde pois non sei que dicirche.
        Cando coñecedes a nova de 
que queren meter un parque eólico 
en Monte Peón?
 Na época da pandemia eu vía ao ac-
tual alcalde David Carrera, daquela 
tenente de alcalde, case a diario. En 
ningún momento me di, nin el nin o que 
era o alcalde naquel momento, Jorge 
Canda, que é xusto en pandemia can-
do a Xunta pide ao Concello os infor-
mes pertinentes para a autorización da 
construción do parque de Monte Peón.
         A vós non volo comunican?
Non, en ningún momento. Sácase a 
exposición pública no Concello e non 
se nos comunica como parte afectada. 
Eu creo, isto xa é a miña opinión, que 
eles( Naturgy, Xende e Concello) pen-
saban que era mellor que Antas non 
o soubese porque entendían que de 
Antas só ían depender os accesos a 
Monte Peón.

          E é así? Só son os accesos os 
que dependen de Antas?
 No proxecto primixenio os muíños es-
tán colocados en Xende pero só a sete 
metros do límite con Antas. Digo eu 
que nos deberan comentar algo. Non 
o fan, e a posteriori patrimonio obriga 
a Naturgy a movelos muíños co que 
agora temos dous macro aeroxerado-
res  no monte de Antas , 1 no monte 
de Xende, a subestación estaría en 
Xende e todos os accesos faríanse por 
Antas.
       E a empresa tampouco os informa-
ra de nada?
 Non. Malia que tivemos que soportar 
durante toda a campaña das muni-
cipais as calumnias referentes a que 
tiñamos todo atado con eles, non se 
reuniron con nós ata despois das muni-
cipais. Eles querían unha xuntanza só 
coa directiva e nós forzamos que esa 
reunión fose pública no Centro Cultural 
de Antas.
       Como se desenvolveu esa xun-
tanza?
 Eles trouxeron un borrador de contra-
to, os seus planos e expuxeron a oferta 

afectadas. No momento de redactar este traballo coñecemos a aprobación no Consello de Ministros e Ministras de España da construción da LAT a 400KV 
Beariz-Portugal, infraestrutura imprescindible para a evacuación do excedente enerxético dos novos parques proxectados por todo o sur de Galicia, co que 
moito nos tememos que pronto teremos novidades desagradables en relación a este parque eólico e a outros que xa recibiron a DIA( declaración de impacto 
ambiental) favorable da Xunta de Galicia. En calquera caso as comuneiras  e comuneiros de Antas manifestan  a súa vontade de loitar ata o final e esgotar 
todas as vías posibles para evitar que o abuso se consume. Teñen xudicializado o asunto e agardan que unha resolución favorable aos seus intereses poida 
liberarlles do pesadelo que lles ameaza. Nós falamos con Erundina Louro, presidenta da CM de Antas.

económica. Nesa xuntanza púxose en 
evidencia  que o anterior alcalde men-
tira cando dixera que xa tiñamos todo 
arranxado.
         Pero ti tes constancia de que 
Jorge Canda afirmou que xa tiñades 
todo arranxado coa empresa cando 
en realidade nunca vos xuntarades 
con eles?

 Teño testemuñas que así o afirman, 
que se pasou toda a campaña das mu-
nicipais dicíndoo alá onde ía. Ese tema 
foi moi grave e fíxonolo pasar realmen-
te mal.
          Como valoras a oferta econó-
mica que vos fixeron?
 Xusto despois daquela reunión nós 
convocamos unha asemblea e o 100% 
das persoas asistentes, de maneira 
unánime, rexeitárona. Non é que fora 
unha oferta ridícula, é que era directa-
mente insultante. Xa previamente nou-
tra asemblea as 98 persoas asistentes 
aprobaran outorgar á xunta directiva 
a potestade de emprender accións le-
gais contra Naturgy para a defensa do 
noso patrimonio natural.
        E  como se desenvolveron os 
acontecementos ata hoxe?

Non volvemos saber nada máis da 
empresa. Nós debido ao escurantismo 
co que o formularon e á situación de 
pandemia que viviamos non puidemos 
chegar á primeira fase de alegacións, e 
polo tanto non nos quedou máis reme-
dio que xudicializar o asunto. Fixemos 
un recurso de alzada e elevámolo ao 
Tribunal Superior de Xustiza de Gali-
cia.

        O parque xa ten DIA( de-
claración de impacto ambien-
tal) favorable da Xunta?
 Si, e o Concello tamén lle deu 
vía libre. Polo tanto a única vía 
que nos queda é a da xustiza.
           Se finalmente se con-
creta iso que consecuencias 
tería para vós?
Este, non é un proxecto de 
parque que estea no medio da 
nada. Monte Peón é un mon-
te moi pequeno, ten como tres 
lombas de 400 metros. A aldea 
está situada no val dese monte, 
a moi pouca distancia. E nesas 
tres alturas queren situar tres 
macro muíños de 254 metros 
cada un.
 Para que vos fagades unha 

idea unha pa das que xiran deses ma-
cro muíños, só unha pa, ten a altura 
dos muíños que están en funciona-
mento na actualidade. Os eólicos que 
nos queren chantar en monte Peón 
son tres veces máis altos que os que 
xa hai noutras zonas de A Lama. Nós 
teriamos esa mega mole enriba das 
nosas casas. Monte Peón é o corazón 
de A Lama e o impacto deses xigantes-

cos muíños  sería de tal magnitude que 
se poderían incluso percibir desde as 
illas Cíes. Estas estruturas levan unha 
profundidade de zapata bestial. Non 
lles vai quedar outra que dinamitar o 
monte. Alí están as nosas nacentes de 
auga  e non lles importou.
Este proxecto nace de costas ás per-
soas que sufririamos as súas conse-
cuencias e non ten nin pes de cabeza.
        Este traballo vaise publicar des-
pois das eleccións , pero a conversa 
facémola un par de días antes. Se 
houbese un cambio político podería 
beneficiarvos?
 Eu agardo que, se o hai, polo menos 
servise para que a presión á que a 
Xunta e o lobby eólico están a some-
ter ao Tribunal Superior de Xustiza de 
Galicia cese.
           Vós estades en contra da ener-
xía eólica?
 Por suposto que non.
Nós estamos en contra deste mode-
lo de eólica: agresivo, especulativo, 
brutal e que nos rouba o que é noso: 
a nosa terra , o noso modo de vida e 
incluso a nosa saúde. Estannos expul-
sando das nosas casas.

Vista do Monte Peón

